
بە مامۆستا )عەبدوڵڵای حەسەن زادە(، كە 
)عەزیز نەسین(ی بەمن ناساند

پێشكەشە

سوپاس وپێزانین

خوێنەری هێژا 
ئەم كۆمەڵە چیرۆكەی نووسەری توركی بەناوبانگ )عەزیز نەسین( كە 
لەبەردەس������تتدایە بەرێكەوت وەرم نەگێڕاوەتە س������ەر زمانی كوردی، بەڵكو 
ئەوان������ەم هەڵبژاردوون كە لەگ������ەڵ واقیعی ئەمڕۆمان������دا گونجاوەو كە 
دەیانخوێننەوە دەڵێی نەسین لە نێوماندایەو هەر ئەوڕۆ نووسیویانێتی، راستە 
م������ن لە عەرەبییەوە وەرم گێڕاوون، وەلێ بەهۆی بەڕێز وەس������تا )محەمەد 
شرناخی(، كە خەڵكی شاری ش������رناخی باكووری كوردستانە ولە شاری 
كەركووك كاردەكات وكەسێكی زۆر رۆشنبیرە، هەموو چیرۆكەكانی لەگەڵ 
دەقە توركییەكاندا بەراوورد كرد، چونكی ئەوانەی وەریان گێرابووە س������ەر 
زمان������ی عەرەبی، دەیان هەڵەی تیادا كردبوو وەكو )بەهەڵە تێگەیش������تن و 
پەڕاندنی وش������ەو دێڕو بگرە لەهەندێ چیرۆك پەرەگرافیشی پەڕاندووە(. 
وەستا محەمەد هەمووی راست كردنەوە، بۆیە بەتەنها سوپاس بەس نییە، 
بەڵكو خۆم بەمنەتبارو قەرزداری ماندووبونی دەزانم وسوپاسی ماندوووبونی 
بەڕێزان )ش������ێخ لوقمان حوسێن( و )شنۆ ئیسماعیل( دەكەم، كە بەووردی 
پیاچوونەوەو چەندین هەڵەی زمانەوانی وتایپیان بۆم راست كردەوە. وهیچ 
كارێكیش بێ كەم وكوڕی نابێت، گەر هەر هەڵەو كەم كوڕیەكم هەبوو، داوا 

لە خوێنەرانی ئازیز دەكەم بەگەورەیی خۆیان بمانبەخشن..

وەرگێڕ

عەزیز نەس������ین شان بەش������انی نازم حیكمەت و یەشار كەمال و ئۆرهان 
پام������وك یەكێكە لە لوتكەكانی ئەدەبی توركی بەتایبەتی لەبواری تەنز 
وكۆمیدیای رەش نووس������یندا هەرچەندە بەهۆی نووس������ینەكانییەوە زۆر 
توشی كێشەو چەرمە سەری بووە. خاوەنی زۆرترین بەرهەمە لە ئەدەبی 
توركیدا، لە نووس������ینی هەمەجۆری وەك كاڵتەجاڕی و رۆمان وچیرۆك 
و ش������انۆنامە و ش������یعر - دا بەرهەمێكی زۆری هەیە، بەپێی پێڕستی 
ناوەندی وەرگێڕانی " یۆنیسكۆ " عەزیز نەسین یەكێكە لە چواركەسی 
ڕیزی یەكەمی ئەوانەی بەرهەمیان وەرگێڕراوەتە س������ەر زۆربەی زمانە 

جیهانییەكان.
 لە گۆڕەپانی ڕۆشنبیریی كوردیشدا خاوەن پێگەیەكی تایبەتەو وزۆربەی 
هەرە زۆری بەرهەمەكانی وەرگێڕدراوەتە سەر زمانی كوردی. كە جگە لە 
خزمەتی زۆری ئەدەب و ڕۆشنبیریی تورك و جیهانی، خزمەتی زۆریشی 

عەزیز   نەسین
كێیە؟!

پێشكەش بە ژیانی كۆمەڵایەتیی دەوروبەرەكەی خۆشی كردووە، وەك ئەو 
چەندین تەلارەی ناوی " وەقفی عەزیز نەسین " ی لێ ناوە و كردوویەتییە 
جێی حەوانەوەی هەتیو و بێكەس و بێنەوایان و تا پێگەیشتنی ئەوانە لەو 
ش������وێنەدا چاودێری بكرێن. نەسین لە بارەی خۆیەوە دەڵێ: ) لە قارس 
سەرباز بووم، سەرەتا شیعرو چیرۆكم دەنووسی، لەبەر ئەوەی پێیان باش 
نەبوو، سەرباز بنووسێ ئیدی لەو كاتەوە ناوی خوازراوی )عەزیز نەسین(
م لە نووسین وبڵاو كراوەكانم بەكار هێنا، كورتە چیرۆكەكانم لە گۆڤاری 
)نەتەوە(ی راستڕەو، بڵاو دەكردەوە كە لە ئەنكەرە دەردەچوو، شیعرەكانیشم 
لە ساڵی 1937وە بەناوی )وەدیعە نەسین( لە گۆڤاری )حەوت رۆژەكە( 
وبەهۆی بەندكردنمەوە لە ساڵی 1944لە ریزەكانی سوپا دەركرام وچوم بۆ 
ئەس������تەنبوڵ ولە گۆڤاری) Yedigün ( دەست بەكار بووم .ئەمەش 

سەرەتای دەست بەكاربونم بوو...
 عەزیز نەسین ناوی ڕاستەقینەی )محەمەد نوسرەت ( ە، ) لە 20 ی 
كانوونی دووەمی 1915 لە )هەیبەلی(ی ئەستەمبووڵ هاتووەتە جیهان..
نەس������ین ساڵی 1924لە ئەستەمبووڵ دەس������تی بە خوێندنی سەرەتایی 
كردووە. ساڵی 1937 قوتابخانەی جەنگیی لە " ئەنكەرە " تەواو كردووە 
و بووەتە ئەفس������ەری پلە یەك. س������اڵی 1939 دا قوتابخانەی هونەری 
سەربازیی تەواو كردووە. لەلایەكی كەوە لە بەشی ئارایشتی ئەكادیمیای 
هونەرە جوانەكان������دا دەوامی كردووە.لەناوچ������ە جیاجیاكانی ئەنادۆڵ و 
تراقیادا خزمەتی لە لەشكری توركیادا كردووە. دوای خزمەتێكی زۆر بە 
تاوانی خراپ بەكارهێنانی پلە و پایە لە لەشكر دوورخراوەتەوە. دوای ئەوە 
ماوەیەك كاری وەك بەقاڵی و ژمێریاریی كردووە. ساڵی 1945 دەستی بە 
ڕۆژنامەنووسی كردووە، هەر لەو ساڵانەدا نووسینی شانۆنامەی كردووەتە 

پیشە. دەستیش������ی بە گۆشەنووسیی ڕۆژنامەوانی كردووە. لە زۆربەی 
گۆڤ������ارو رۆژنامەكانی توركیا بابەتی بڵاو كردۆتەوە لەوانە ) ئەرخەوان 
وگزنگ....( دواتر گۆڤاری )شەممە(ی دەركرد، كە لە هەشت مانگ 
زیاتر نەیتوانی بەردەوام بێ لەدەرچوون.  تا ساڵی 1946 كە لەم ساڵەدا 
یەكەمین نامیلكەی خۆی 16 لاپەڕەیی بە ناوی " حیزب دامەزراندن و 

لە حیزب دان " بڵاوكردووەتەوە.
 لە ساڵی 1946 لەگەڵ " سەباحەددین عەلی " دا گۆڤاری گاڵتەجاڕیی 
" ماركۆ پاشا "یان دەركردووە، كە تیراژی فرۆشتنی رۆژانەی گەیشتە 

)60000( دانە. 
خۆیان لە سیاسەت و شتی دیكە داوە و تووشی كۆمەڵێك كێشە و ئینجا 
داخس������تنی گۆڤارەكە بوون. بەهۆی گوتار و نووسینەكانییەوە تووشی 

گیران و بەندیخانە هاتووە.
ساڵی 1946بەهۆی ئەو بابەتانەی لە رۆژنامەی ناوبراو بڵاوی كردەوە 
بەند كراوە. س������اڵی 1947 لەبەردەم دادگای سەربازیی عورفی )10( 
مان������گ حوكم درا، پاش تەواوكردن������ی ماوەكەی خۆی، بەهۆی رەخنە 
گرتنی لە )هنری ترۆمان(ی س������ەرۆكی ئەو كاتەی ئەمەریكا، )3( 
مانگ دوورخرایەوە بۆ شاری )بوورسە( وهەر بەو هۆیەوەش رۆژنامەكە 
داخرا، ودواتر رۆژنامەیەكی تری دەركرد بەناوی )مەعلوم پاشا( بەمجۆرە 
عەزیز نەسین لە پاش هەر بەند كردنێك ناوی گۆڤارەكەی دەگۆڕی وەك 
)مەرحوم پاش������ا و عەلی بابا و پاشای خۆمان و ماركۆ پاشای ئازاد و 
لەكۆتاییدا "مەدەد"(. ساڵی 1950بە هۆی وەرگێڕانی چەند بەشێكی 
كتێب������ی ماركس بۆماوەی )16( مانگ حوكم درا. س������اڵی 1951 كە 
لەبەندیخانە دەرچو هیچ كارێكی دەسنەكەوت لە بواری رۆژنامەگەری، 

دوكانێكی كتێب فرۆشی دانا، بەڵام سەركەوتو نەبوو تیایدا.لە ساڵانی 
) 1952 -1954 ( كاری وێنەگری دەكات. س������اڵی 1955دیسانەوە بۆ 
چەند مانگێك بەند كرا بێ ئەوەی هۆكارەكەی بزانێ. س������اڵی 1956 
خەڵاتی گەڵای زێڕینی لە ئیتالیا پێ بەخشرا. ساڵی 1957 بۆ جاری 
دووەم خەڵاتی گەڵای زێڕینی لە ئیتالیا پێ بەخشرایەوە. ساڵی 1956 
بەهاوبەش������ی لێل نووس������ەری تورك كەمال تاهیر خانەیەكی وەشاندنیان 
دامەزراند بەناوی )خانەی هزر( وەلێ س������اڵی 1963بە هەزاران كتێبەوە 
سوتا. ساڵی 1966 خەڵاتی سمۆرەی زێڕینی پێ دەبەخشرێت لە وڵاتی 
بولغاریا. . لە تش������رینی دووەمی س������اڵی 1966 لەكۆنگرەی یەكێتیی 
ئەدیبانی ئاسیاو ئەفریكا لە قاهیرەی پایتەختی وڵاتی میسر بەشداری 

دەكات.
لە رێكەوتی 1967/4/16بە جێگری سەرۆكی یەكێتی نووسەرانی تورك 
هەڵبژێردرا و دواتر بوو بەسەرۆكی سەندیكای نووسەرانی تورك لەپاش 
دامەزراندنی ئەو رێكخراوە. س������اڵی 1967خەڵاتی تیمساحی یەكەمی 
لە یەكێتی سۆڤیەت پێ بەخشرا. ساڵی 1969 خەڵاتی كۆڕی زمانی 

توركی پێ بەخشرا.
س������اڵی 1975خەڵاتی لۆتس������ی یەكەمی لەلایەن یەكێتیی نووسەرانی 

ئاسیاو ئەفریكای پێ بەخشرا.
 لە بوارە جۆر بە جۆرەكاندا نووس������یندا كاری كردووە: لە نێوان ساڵانی 
1946 و 1979 دا چ������ل كۆمەڵ������ە كورتەچی������رۆك و دە ڕۆمان و پێنج 
یادداش������ت و پێنج داس������تان و دوانزە ش������انۆنامە و حەوت كۆمەڵە شیعر 
و گەلێك������ی دیكەی بڵاو كردووەتەوە و چەندین پاداش������تی ناوخۆیی و 
نێونەتەوەیی پێ بەخش������راوە. لە بارەی ك������وردەوە كێبێكی هەیە بەناوی 

)كوردانی توركیاو توركانی بولگاریا( لەلایەن سیروان رەحیم وەرگێڕاوەتە 
سەر زمانی كوردی...

.مخابن لە 6 ی تەممووزی 1995 لە ناوچەی ئیزمیر كۆچی دواییی 
كردووە.

سەرچاوە:
1 � ئەنتەرنێت

2 � ئەحمەد تاقانە. گۆڤاری گزنگ ژمارە 90 ئایاری 2011 

ئەو هەتیوەی 
نابێت بە پیاو!!

زۆرم گلەی������ی لە خاڵۆم هەیە، پاش ئەوەی قۆناغی ئامادەییم بەس������ەر 
كەوتویی تەواو كرد، كەچی وتبووی:

� ئەم هەتیوە دووارۆژێكی روونی نابێت.
گوێ لەقس������ەی خاڵۆم دەگیرێت وهەزار و یەك حیس������ابی بۆ دەكەن، 

چونكی تاكە كەسە لە بنەماڵەكەمان بووەتە خاوەن پلەوپایە.
منیش پێم گوتن:

*دەخوێن������م و دەیس������ەلمێنم بۆخاڵ������ۆم، كە چۆن بەهەڵ������ەدا چووە، لەو 
هەڵوێستەی، لەهەمبەر من هەیەتی و بۆی روون دەكەمەوە من كێم؟

ئەم قس������انەی منیان گەیاندە خاڵۆم، كە چۆن دامێنگیری خوێندنەكەم 
دەبم، كەچی هەر پێیانی گووتبوو:

_ ئەم كوڕە نابێت بە پیاو.
لەترس������ی ئەوەی نەبادا دەس������تم لە كارێك گیر نەبێت، لە پاش كۆلێژی 

ئاداب، فەلسەفەشم تەواو كرد.
هەینێ خاڵ������ۆم بەمەی زانی، لەداخانە گڕی گ������رت وپڕ بەگەرووی 

ئەو هەتیوەی 
نابێت بە پیاو!!



ئەو هەتیوەی نابێت بە پیاو 16

هاواری كرد:
_ پێتانم نەگوت خێر بەنێوچەوانی ئەم هەتیوەوە نییە؟ لەبەر ئەوەی نابێت 

بەپیاو.
لە راستیشدا كاتێ كۆلێژی فەلسەفەم تەواو كرد وهاتمەوە سەرەخۆم بینیم 
خاڵۆم لەسەر هەقە، چونكێكم ئاداب وفەلسەفە كارێكت بۆدابین ناكەن 
وتاكو پشتیان پێ قایم بكەیت، هەر بۆیە هیچ پیشەیەكم نەدۆزیەوە، تیكە 

نانێكی لێ بخۆم!
لەرۆژگاری ئەمڕۆماندا كۆلێژی پزیش������كی وئەندازە گەلێك س������وود 
بەخشن، تەنانەت مەرجی شو كردنی كیژانیش ئەوەیە زاوا دەبێ یا دكتۆر 

بێت یانیش ئەندازیار.
قەناعەتم بە ئەندازیاری نەبوو، كاتێ سەرپەرشتیاری تەلارێك دەكەیت، 
وەستاكە لەجیاتی چیمەنتۆ قوڕ بەكاردێنێت، هەینێ كەرەستەی بیناش 
دەسنەكەوێت، لەجیاتی شیش تەنەكە بەكاردێنێت، كاتێكیش خاوەن تەلار 
توش������ی قەیرانی دارایی دەبێت ناچ������اری دەكات لەجیاتی بزماری تیژ 
بزماری ئاس������ایی بەكاربێنێت، گەر تەلارەكە بڕووخێت بەرپرس������یارێتی 
دەخەنە ئەس������تۆی ئەندازیارەكە، گوایە لە جێ بەجێ كردنی پرۆژەكەدا 

بەهەڵەداچووە.
وەلێ دكتۆرەكان جودان گەر هەڵەیەك بكەن لەنووسینی دەرمان و بەوهۆیەوە 
نەخۆشێك لەبن دەس������تیان بمرێت، یەكسەر هۆكارەكەی دەگەڕێننەوە بۆ 
نەخۆش������یەكی وەهمی وبەزمانی لاتینی ویۆنانی وب������ەدوور و درێژی 
دەینووس������ن وس������وك وباریك خۆیان دەرباز دەكەن. بۆیە چوومە كۆلێژی 

پزیشكیەوە، لەگەڵ ئەوەشدا خاڵۆم زۆر توڕە بوو:
� ئەرێ پێتانم نەگووت قەت نابێت بەپیاو؟ باش������ە من بۆ نەچم بۆلای؟ 

بەراستی سەردانیم كرد لەماڵی خۆیان پێیم گوت:
* خاڵەگیان، قۆناغی س������ەرەتاییم بە پلەی زۆر باش بڕی، هەینێ لە 
قۆناغی ئامادەییم بەس������ەركەوتوویی دەرچووم، ناومیان لەسەر تابلۆی 
ش������ەرەف تۆماركرد، دواتر بڕوانامەی دیپلۆمم لە ئاداب وەدەس������ت هێنا 

بەهەمان شێوە لەفەلسەفەش، 
ئێستاش قوتابیم لە كۆلێژی پزیشكی، لەمەزیاتر چت لە من دەوێ؟

هەرچیەك دەكەم تۆ هەر بەو رستەیەوە پابەندی وبەردەوام بەهۆو بەبێ هۆ 
هەر دەڵێی: نابیت بە پیاو؟!

پرسیاری لێم كرد:
باشە، ئایە بووی بەپیاو؟ 

* تاكو نهۆ نا، بەڵام بەئیزنی خوا دەبم.
� تا خاوەن ئەم س������ەرو ئەق������ڵ و بیركردنەوەیە بیت، قەت نابیت بە پیاو، 
تەنانەت بڕوانامەی زانكۆكانی )ئەزهەر( و )سۆربۆن( و )كامبردج(یش 

بەدەست بهێنی، نەك دووان، گەر سێ كۆلێژیش تەواو بكەی.
* بۆچی خاڵە گیان...سەرم عەیبی چییە؟

� بژنەفە و گوێیەكانت باش بكەوە، دەزانی من چەنێ پارەم هەیە؟
هەموو كەسێ دەزانێ خاڵم چەنێ دەوڵەمەندە، بۆیە بێدەنگ بووم، كەچی 

خۆی كەوتە ژماردنی ئەوەی هەیەتی:
� باڵەخانەیەكی شەش نهۆمیم هەیە، لەهەر نهۆمێك دوو شوقەی تیایە، 
تەلارێك������م لە )لاهیلۆ(هەیە، و دانەیەكی تریش لە )ماچكا( وبەهەمان 
شێوە لە)ئەنقەرە(، ونووسینگەیەك لە)تەهتە قەڵا( وبێستانێك لە)ئاسكی 

شەهر(، وڤێلایەك لە )ئارنكۆیی( وكۆگایەك وپێنج دووكان.....
واقم وڕما لەوەی گوێم لێبوو.

� جگە لەو هەمووە،ئەدی ئەو پارانەی لەبانك دامناون، باشە من دەرچووی 
كام قوتابخانەم، ها؟

* بێگومان ئەوروپا...
پێكەنی ودواتر وتی:

� خاوەنی هیچ بڕوانامەیەك نیم..
* كەواتە دواناوەندیت تەواو كردووە...

� دابەزە، دابەزە خوارتر..
* ئامادەیی   ...

� تەنانەت سەرەتایشم تەواو نەكردووە..
پتر سەرم سوڕما و قسەشم بۆ نەدەهات، بەڕادەیەك نەمتوانی یەك وشەش 

دەربڕم...
� دەزانی چ كارێك دەكەم؟.

* نا، ئەمەشیان نازانم.
بێگومان بازرگان نییە، نە بەڵێندەریش������ە ولەبەر ئەوەی جۆری كارەكەی 

نازانم چییە پێیم گوت:
* هەبێ ونەبێت تۆ سیاسەتمەداری.

بزەیەكی هاتێ و گوتی:
� من هیچ پیشەیەكم نییە، و میراتیشم بۆ بەجێ نەماوە تاكو بەدرێژی 
وبەپانی شەپلی شەپانی پێبكەم و بیخۆم، بیتاقەی یانسیبیشم بۆدەرنەچووە، 

وژنەكەشم دەوڵەمەند نییە، سوپاس بۆخودا كاری بەدڕەوشتیش ناكەم.
* ئەدی چۆن دەوڵەمەند بووی؟ 

� ها، ئیس������تا خەریكە تێبگەیت، باش گوێم لێبگرە، بابم براكەمی ناردە 
)ئەستەنبول( بۆ خوێندن، بەستەزمانە..تاكو ئێستاش هەر ساتمە دەكات 

لەژیاندا، لێ خوشكەكەم شوی بە فەرمانبەرێك كرد لەگوندەكەمان كاری 
دەكرد، مەبەستم باوكی تۆیە، پاشان ئەوانیش لە ئەستەنبوڵ نیشتەجێبون 
وباری گوزەرانیان مام ناوەندی بوو، لەكاتی خزمەتی سەربازیمدا فێری 
خوێندنەوەو نووس������ین بووم، بەهۆی چاوكراوەییمەوە پلەكەم بۆ )عەریف(
ی بەرزكرایەوە، كە لەخزمەتی سەربازی لێبوومەوە، دەستێ سیپاڵی نوێم 
كڕی، هەرچەندە دە لیرەشم شك نەدەبرد، وەلێ وەكو كوڕانی شار لەبەرم 
كرد، هەینێ لەوێس������تگەی شەمەندەفەری )حەیدەرپاشا( هاتمە خوارێ 

حەشاماتێكم بینی، كە بۆ پێشوازی هاتبوون منیش خۆم
خزاندە نێوی������ان وتاكو نهۆش هەر لەناویاندام، هەر ل������ەو رۆژەدا وكاتێ 
لەپێشەوەی خەڵكەكەدا دەڕۆیش������تم رۆژنامەنووسان پەیتا پەیتا وێنەیان 
دەگرت������م، لە هوتێلەكەی������ش خانەیەكی تایبەتیان ب������ۆم تەرخان كردبوو، 
میوانداریانم كرد، خواردم و خواردمەوە، ئەو كات نەمدەتوانی بە باش������ی 
قسان بكەم، چونكی لاوێكی بێ بەهرەو بێ ئەزموون بووم، رەنگە هەر 

لەبەر ئەوەش بووبێ سەرسام بوون بەمن.
* ئەدی خاڵەگیان، لێیان نەپرسیت ئەتو كێی، چدەكەی لێرە؟

�� هەتیوی گەلحۆ، هەموویان وەك من وابوون، كەس بەكەس������ەوە نەبوو، 
كێ پرس������یارم ڵێ بكات؟.....بۆ رۆژی دوای������ی وێنەكانمان لاپەڕەی 
یەكەمی رۆژنامەكانی داپۆش������ی بوو، رەس������مەكەی من لە تەنیش������ت 
گەورەكەیان������ەوە داندرابوو، بەمجۆرە خوێن������ەران وێنە و ناوەكەی منیان 
ناسی، رۆژنامەنووسەكان كێ بڕكێیان دەكرد بۆ ئەنجامدانی چاوپێكەتن 
و وێنەگرتنم، تاكو لەلاپەڕەی یەكەم وبەم ناو ونیش������انە بڵاوی بكەنەوە 
)كەسایەتیەكی ناودارو گرنگ لێدوانێكی تایبەتی بۆ رۆژنامەكەماندا ( 
بەمجۆرە ئیدی دوور نەدەكەوتمەوە لە ئاهەنگ و مەراسیمی كردنەوەی 

پرۆژە لە )سركەچی(و شەمەندەفەری )یەشیل كوێی( و)باڵەخانەكان(... 
هەندێكیان وایاندەزانی یەكێكم ل������ەوان، هەندێكی تر مەزەندەی ئەوەیان 

دەكرد یەكێكبم لە بەرهەڵستكارە گرنگەكان، 
بێ هیچ تەكلیفێك قسەم لەگەڵ كەسایەتییە بەناوبانگەكانی وڵات دەكرد، 
رەنگە ئەمە باش������ترین رێگایەك بێت بۆ س������ەركەوتن، بەبێ ئەوەی خۆم 
ماندوو بكەم وپارەیان بۆ خەرج بكەم، دەستم دەخستە سەرشانیان وبەقاقای 
پێكەنینەوە لێلیانە گفتوگۆم دەك������رد، هەر لەبەر ئەمەش بوو منیان بە 
یەكێك لە كەس������ایەتییە گرنگەكان دەهاتە پێش چاو، هەندێكیان پرسیان 
بەمن دەكرد، منیش ئامۆژگاری ورێوش������وێنم نیشاندەدان، زۆرجارانیش 
كارتەكەی خۆم دەداپێیان ولە پشتەوەی دەمنووسی حەسەنی برام : ئەم 
كارە بۆ فڵانەكەس مەیسەر بكە...چاوانت ماچ دەكەم...بێگومان كەسیان 
دەسیان بەڕوی منەوە نەدەنا، پاش ماوەیەك ئەوان داوای هاوكاری منیان 
دەكرد، منیش هەر لەس������ەر كارتەكەی خۆیان ئەم رستەیەم دەنووسیەوە، 
كاكە حەمە گیان، عەلی هاوڕێم پێویستی بەهاوكاری جەنابتانە سوپاسی 

بەدەنگەوە هاتنتان دەكەم، ئیدی دەمنارد بۆ شوێنی مەبەست...
رۆڵە گیان ئا بەمجۆرە تاكو ئەمڕۆ خۆش������م نازان������م چ كارێك دەكەم، 
هەروەها تۆش، كەسانی تریش دەزانن، من سیاسەتمەدار نیم، نە بازرگان 
ونە ش������تیترم، كوڕی خۆم دەش������ێ ئەندامانی پەرلەم������ان جارێكی تر 
هەڵنەبژێردرێنەوە، دەكرێ متمانە لە حكومەت بسەندرێتەوە، وبەڕێوەبەری 
گش������تی دەست لەكار بكێش������ێتەوە یاخود تڕۆ بكرێت، دەكرێ حزبەكان 

دەسەڵات بگرنە دەست، یان لەبەرەی ئۆپۆزسێۆندا بن....
وەلێ من لەهەموو كات وزەمانێكدا لەسەر پێی خۆم وێستاوم. شەرەفێكی 
مەزنە بۆ كوڕان وكچانی كەس������ایەتییە گرنگەكان گەر من ش������ایەتی 

مارەبڕینیانبم، بۆ هەموو بۆنەو ئاهەنگەكانیان بانگهێش دەكرێم، گەر بچم 
زۆر رێزم لێدەگرن، ئێستا تێگەیشتی هەی نەفام؟

* باشە خاڵە گیان، ئەگەر دەرچووم لە تاقیكردنەوە؟
� س������ەركەوتوو نابی������ت چونكێكم قوتابخانەو زانكۆ خێرتیان بەخش������یوە 

ومێشكتیان تێكداوە.
* چاكە خاڵە گیان، كەواتە نابم بەپیاو؟.

� ئەم كارتە ببە و بیدە بە.........
ئیتر بەهۆی ئەو كارتەی خاڵۆم پێیدام بووم بە پیاو.

پشكێنەر

هەرك������ە بەڕێوەب������ەری قوتابخان������ە، هەواڵی هاتنی پش������كێنەری بۆ 
خوێندنگەكەمان پێڕاگەیاندین، لەترسان زەندەقمان چوو وگیانمان كەوتە 
لەرزین! بەڵێ ئیزرایل دێتە س������ەرمان، ئیدی كەوتینە حاڵەتێكەوە كافر 
پێمان موس������ڵمان دەبوو، لەشمان وەك بین ئاو دەلەرزی...چونكی تا ئەو 
رۆژە نەماندەزانی پشكێنەر چییەو روخساری چۆنە، نەشمان دەزانی ئەو 
كارە سەرس������وڕهێنەرو لە ئەقڵ بەدەرە چییە دەیكات؟ چ پرسیار گەلێك 
دەكات؟ وەلێ مامۆستاكەمان بەچاوی خۆی چەند جارێك بینی بووی!
تەماشایەكی مامۆستاكەمان كرد بینیمان وەكو ئێمە شپرزەیە و ترسی لێ 
نیشتووە، بەقورسی وبەتۆبزی قسان دەكات، دەگەڵ ئەوەشدا هەوڵی دەدا 

ئەو ترس ودڵەڕاوكێیەی بشارێتەوە لێمان، پێمانی گوت:
� قوتابیانی خۆشەویست، مەترسن چونكی من دەزانم پشكێنەر چدەكات، 
هەندێ پرسیاری دیاری كراوتان لێدەكات لەبارەی زانیاریە گشتییەكان 
وداوای خوێندن������ەوەی پارچە هۆنراوەیەك و وڵام دانەوەی پرس������یارێكی 

بیركاری، ئا بەمجۆرە.. 

پشكێنەر

ئێس������تاش هەریەك لەئێوە قەڵەم وكاغەز ئامادەبكات، هەندێ پرسیارتان 
لێدەكەم وئێوەش وڵامەكانیان بنووسنەوە، كەنگێ پشكێنەریش بێت هەر 
ئەم پرس������یارانەتان ئاڕاستە دەكات، ئێوەش دەبێ لە ئامادەباشیدا بن تاكو 

بەوردی بەرسڤی بدەنەوە.
هەر یەكێك لە ئێمە قەڵەم و كاغەزی ئامادەكردو مامۆستاش دەستی كرد 

بە نووسینی پرسیاری یەكەم: 
� لە چ ساڵێكدا ئەمەریكا دۆزرایەوە؟

هەموومان وەڵامماندایەوە: ساڵی 1492ز
� زۆر راستە.. 

پرسیاری دووەم: ئەو كەسە كێیە لە هەموو كەسێ زیاتر خۆشمان دەوێت؟
هەركەسەو بەجۆرێك وەڵامیاندایەوە، هەندێكیان وتیان:

"نیشتمان" یەكێكی تر "دایكم" منیش گوتم "باوكم"
� خ������ودا بەرخوردارتان ب������كات رۆڵەكانم...هەموو وڵامەكانتان راس������تن 

ولەدەفتەرەكانتان بیانووسنەوە...
پرسیاری سێیەم: كێ شاری ئەستەنبوڵی رزگار كرد؟

هەموو: سوڵتان محەمەد فاتیح....

� زۆر باشە وەڵامەكەتان بنووسنەوە.
پرسیاری چوارەم: كێ مزگەوتی سولەیمانیەی دروست كرد؟

وەڵام: تەلارساز "سینان" دروستی كرد.
� ئەمەش هەر راستە...

هەموو وەڵامەكان بەباشی بخوێننەوە و سەرلەبەریان ئەزبەركەن...
دواتر مامۆس������تاكەمان مانای پارچە هۆنراوەیەكی ش������یكردەوە، لەسەر 
تەختە رەش������ەكەش پرس������یارێكی بیركاری بۆمان نووسییەوە...ئێمەش 

نووسیمانەوە...مامۆستا وتی:
� زۆرباشە...ئەم وڵامانە بەتەواوەتی ئەزبەركەن وچەند جارێك پیابچنەوە...
هەر وەك چۆن س������یرەواڵە* بەناو ژوورەكەدا دەفڕن ودێن ودەچن ئێمەش 

بەهەمان شێوە كەوتینە فسكە فسك:
ساڵی 1492...باوكم...سوڵتان محەمەد فاتیح.. سینانی تەلارساز...و....
لەم كاتەدا بینیمان پش������كێنەر پۆل بە پۆل دەگەڕێ،پێش نیوەڕۆ بەفیزو 
لەخۆبایی بوونەوە، خۆی كرد بەپۆلەكەماندا، بێدەنگی باڵی بەسەرماندا 
كێش������ا و س������ەرمان رووەو زەوی نەوی كرد و كەوتینە خوێندنی "ئایەتول 

كورسی" تاكو پشكێنەر نەمان بینێ.
پشكێنەر كەوتە پش������كنینی دەفتەرەكانی هەندێكمان، هیچ هەڵەو كەم 

وكوڕیەكی تیا بەدی نەكرد، بە مامۆستای گوت:
� سوپاست دەكەم مامۆستا، قوتابییەكانت زیرەك وچەلەنگن پێدەچێ زۆر 

ماندبووێتی لەگەڵیان....
ترس توشی نیگەرانی ودڵە راوكێی كردم، بەبێ هیچ هۆیەك لاپەڕەكانی 
دەفتەرەكەم هەڵدەدایەوە، لەناكاو تەماش������ام كرد پشكێنەر وەكو چیایەكی 
بڵند لە بان سەرم وەستاوە، بەترس ولەرزەوە دەفتەرەكەم بەرز كردەوەو كەوتمە 

هەڵدانەوەی لاپەڕەكانی...
پشكێنەر وتی: ئەم دەفتەرە چییە؟ وچیت تێدا تۆماركردووە؟

وەڵاممدایەوە : گەورەم پارچە هۆنراوەیەكە!
وتی: ئەمە چۆن شیعرێكە؟

گوتم: مامۆستا بۆمانی نووسیوەتەوەو راڤەشی كردووە!
كە روانیمە لاپەڕەی دەفتەرەكەم، بینیم پرس������یاری بیركاریەكەم نیش������ان 
پش������كێنەر داوە، نەك ئەو پارچە هۆنراوەیەی كە لەسەر تەختە رەشەكەوە 

نووسیبوومەوە.
پشكێنەر بە تۆزێ رقەوە وتی: باشە ئەدی كوا هۆنراوە!

بە ئاس������پایی نیگایەكی مامۆستاكەمم كرد، رەنگی ببوە لێمۆی زەرد، 
هەوڵمدا ئەو لاپەڕەیە بدۆزمەوە كە پارچە ش������یعرەكە و شیكردنەوەكەیم 
تیادا نووسیبوو، مامۆستاش بەچاو وبەبرۆكانی ئاماژەی بۆمن دەكرد، 
هەرچەنێ بەخۆمدا چوومەوە وتێفكریم لە مەبەس������تی تێنەگەیش������تم، 
پشكێنەریش چاوەڕێی وەڵامی منی دەكرد، وئەزیش بەزمانێكی قورس 

وبەتۆنێكی تێكەڵ بەترس ولەرزەوە پێیم گوت:
من نەمتوانی شیعرەكە بنووسمەوە! 

پشكێنەر بەمامۆستاكەی گوت: با پرسیارێكی بیركاریان بۆبێنمەوە تاكو 
وەڵامی بدەنەوە...

لەبەر ئەوەی پشكێنەر یرسیارەكەی پێشووی لە لای من بینی بوو، بۆیە 
ناچار پرس������یارێكی تری لێمان كرد.. زۆربەی قوتابییەكان نەیانتوانی 
وەڵامی راست ودروس������ت بدەنەوە، منیش لە شەرمەزاریدا گیانم كەوتە 
لەرزین، چونكێكم من ئەو گۆبەندەم نابووەوە، وكەسیش������یان نەیاندەتوانی 
وەڵام بدەنەوە، دەبوو هەرخۆم وڵامی پرس������یارەكە بدەمەوە، بۆیە بروسكە 

ئاسا لەجێی خۆمەوە هەستام.
پشكێنەر پرسیاری لێم كرد، تەمەنت چەندە؟

شاڵاوی ترس ونیگەرانی وایان لێم كرد، لەپرسیارەكە وررد نەبمەوە وبەڵكو 
هزرم تەنها لای وڵامەكانی مامۆستا بوو، وەڵامیمدایەوە:

1492 ساڵ!!گەورەم
لەتوڕەیی و س������ەر سوڕمانیدا، هەردوو چاوی پشكێنەر زەق بووەوە، وەكو 

گڕكان ئاگریان لێدەباری، دووبارە پرسیەوە:

� ئەرێ ئەوە تۆ دەڵێی چی ؟ پێتم گوت تەمەنت چەندە؟
هەتا هێزم تیابوو هاوارم كرد، 1492ساڵ!

زەردەیەك������ی تاڵی كرد، وامزانی وەڵامی دروس������تم داوەتەوە، بۆیە كەیفم 
هاتێ ونەختێ ترس لەدڵما رەوییەوە، دیسان پرسیاری كردەوە:

�� كێ شاری ئەستەنبوڵی رزگار كرد؟
زەینم نەدابووە، ریزبەندی وەڵامەكان: بەدەنگێكی بەرز گوتم: باوكم!!

هەموو قوتابیانی پۆلەكەم������ان بەیەكەوەو بەیەك دەنگ دایان لەتریقەی 
پێكەنین...

پشكێنەر مشتێكی دایە بان مێزەكەو گوتی:
�� كوڕی خۆم وتم كێ ئەستەنبوڵی رزگار كرد؟

لەبەر ئەوەی شپرزەو شێوا بووم، ئیدی تێنەگەیشتم ئەو هەڵەیەی كردوومە 
چەند گەورەیە، ونەمزانی چ دەستە گوڵێكم بەئاوداداوە، بۆیە دووجاران 

لەسەر یەك وتم:
باوكم...باوكم...گەورەم جەنابی پشكێنەر!

پرسیاری لێم كردەوە: ئەرێ پێم ناڵێی ئەم باوكەی تۆ كێ یە؟
بەپێی ئەو ریزبەندییەی، كە وڵامەكانم پێی ئەزبەر كردبوو، بەرسڤیمدایەوە:

�� تەلارساز سینان!!
پشكێنەر وایزانی شۆخی پێدەكەم بۆیە تاهێزی تیابوو هاواریكرد و وتی:

�� تۆ دەزانی چی دەقەوچی؟
گوتم: بەڵێ....دەزانم!!

ئیدی پۆلەكەمان یەكپارچە بوو بە هەراوگۆڵمەز وقاقای پێكەنین لەژێر 
رەحلەكانەوە تا دەهات بەردەوام وبەرزتر دەبووەوە، مامۆس������تای داماویش 
هەردوو پێی لەش������وێنی خۆی چەقی ب������وو، نەیدەتوانی هیچ جوڵەیەك 

بكات، هەوڵیدا لە پێش جەنابی پشكێنەر هەڵەكانم راست بكاتەوە، لەسەر 
خۆ و بەنەرمیەوە وتی:

�� گەورەم جەنابی پشكێنەر لەهەمبەر بەڕێزتان زۆر پەشۆكاوە، لێگەڕێ 
با من پرس������یاری لێبكەم، بەو پەڕی لوتفەوە پرسیاری لێمكرد: كوڕی 
شیرینم هەموو هەست هۆشت لای من بێ، سینان چ كارێكی درەوشاوەو 

درەخشانی كرد؟
هەر بەو پەش������ۆكاوییەوە وەڵامیمدایەوە: هەستا بە رزگار كردنی شاری 

ئەستەنبوڵ.
�� ئەدی باشە كێ مزگەوتی سولەیمانییەی دروست كرد؟

بەرسڤمیدایەوە: سوڵتان محەمەد فاتیح دروستی كرد!
پشكێنەر زۆر توڕەبوو، بەهەموو هێزو توانایەكییەوە شیڕاندی:

�� هەی گەمژەو هێڕ، هەموو كەسێك دەزانێ سوڵتان محەمەد فاتیحی 
تەلارسازی بەناوبانگ كیشوەری ئەمەریكای دۆزییەوە!

كاتێك پش������كێنەر ئەم هەڵە ئابڕووبەرەی ك������رد، بۆمبێك لە پێكەنین لە 
بنمیچی پۆلەكە تەقییەوە .. س������ەدای قاق������ای پێكەنینی قوتابییەكان 
گەیش������تە هەموو پۆلەكانی تری خوێندنگەكە، پشكێنەر هەستی كرد 
هەڵەكەی خۆی لەوەی من مەزنترە، ئەویش لەش������وێن خۆیەوە پێكەنی، 

ویستی هەڵەكەی خۆی چاك بكاتەوە، وتی:
�� من مەبەستم ئەوەیە )سلێمان(ی تەلارساز خۆی مزگەوتی سولەیمانییەی 

دروست كرد...
قوتابییەكان بەدەنگێكی بەرزتر دایان لە قاقای پێكەنین، كاتێ پشكێنەر 
بینی گەمژەییەكەی خۆیشی ئاشكرا بوو، دووبارە هاتەوە سەرم وداخی 
دڵی خۆی بەمن دەركرد، تا توانی مش������تێكی كێشا بەسەرما، وئینجا 

وتی: گ������ەوج وحۆلە تۆ منت بەهەڵەدا برد... ئەمەی وت و بەخێرایی 
لەپۆلەكەمانەوە دەرپەڕی.

مامۆس������تا لەنزیك دیوارەكە وێستا بوو، بە واق وڕمانەوە سەرێكی باداو 
بەدڵێكی پڕ لە خەم وحەسرەتەوە تاتوانی تفێكی كردە سەر زەوی، ئیدی 

كەس نەیزانی:
تفی لەمن، یان لە پشكێنەر، یاخود لەخۆی كرد!!

یانیش لەو رۆژگارەی، توشی ئەم سەرلێشێوان و رۆژە رەشەی كرد.

سوپاس بۆ خوا 
بەڕێوەبەر سەلامەتە !

لەبەر ئ������ەوەی بەڕێوەبەری كارگێڕی توش������ی رووداوی هاتوچۆ ببوو، 
هەموو كارمەندانی كۆمپانیا گەورەكە گردەوە بوون. رووداوەكە چنەبوو. 
لەو كاتەی بەڕێوەبەر ئۆتۆمبێلەكەی دەهاژوو لەمالەوە بەرەو ش������وێنی 
كارەكەی دەچوو، ئۆتۆمبێلێكی گواس������تنەوەی گشتیی بچوك لەدواوە 
بەهێواشی خۆی پیاكێشا بوو، تۆزێك بۆدیەكەی رووشاند وزیانی بچوكی 

بە ئۆتۆمبێلەكە گەیاند بوو...
بەرپرسیارێتی رووداوەكە كەوتە ئەستۆی شوفێری ئۆتۆمبێلی گواستنەوە 
گش������تییەكە، ئەویش ئامادەیی خۆی دەربڕی ب������ۆ قەرەبوو كردنەوەی 
زیانەكە...سەرباری ئەوەی كۆمپانیای دڵنیابوون لەسەر بودجەی خۆی 
ئۆتۆمبێلەكە چاك دەكاتەوە. هەموو شتەكان بەڕێك وپێكی بەڕێوە چوو، 
وەلێ لەبەر ئەوەی بەڕێوەبەری كارگێڕی نیگەران و شپرزە ببوو ئەو رۆژە 

نەچوو بۆ سەر كارەكەی و مایەوە لەماڵ تاكو پشوو بدات.
بەڕێوەبەری كارگێڕی بە بەرپرسێكی گەورەو دەست رۆ دێتە هەژماردن، 
هەر فەرمانێك دەر بكات خێرا جێ بەجێ دەكرێت. سەرجەم كارمەندەكان 

سوپاس بۆ خوا 
بەڕێوەبەر سەلامەتە !

لێی دەترس������ن وهەموو داواكارییەكانی جێ بەجێ دەكەن. چونكی هەر 
خۆی بەرپرسی گواستنەوەو بەرزكردنەوەی پلە وپایە و دامەزراندن وموچە 
زیاد كردن و تڕۆكردنی كرێكارەكان وشتی تریشە. سەرجەم كارمەندەكانی 
كۆمپانیاكە سەرقاڵی ئاریشەكە بوون، لەناو خۆیاندا كەوتنە قسەو باس 

ودەیانگوت:
�� چی روویداوە؟....چی روویداوە؟...راس������تە بەڕێوەبەر توشی رووداوی 

هاتوچۆ بووە؟..
�� بەڵێ ئەم بەیانییە توشی رووداوی هاتوچۆ بووە.

�� وای ...وای.. لەنەخۆشخانەیە وانییە؟..
�� نەخێر لەماڵی خۆیانە..

هەلێكی زۆر باشە بۆ دڵ رازی كردنی بەڕێوەبەری كارگێڕی و سەرنج 
راكێش������انی بە لای خۆیاندا، ئافرەتە كرێكارەكان دەس������تیان بەڕشتنی 
فرمێسكی درۆزنانەو تیمساحیانە كرد، چونكێكم دڵنیابوون هەواڵی ئەم 
گریانەیان دەگاتە بەڕێوەبەری كارگێڕی. كرێكارە پیاوەكانی كۆمپانیاكەش 
زۆر دڵتەن������گ بوون وكەوتنە كێ بڕكێ لە نێوان خۆیاندا، هەركەس������ەو 
هەوڵی دەدا، خۆی وانیش������اندا لەهەموو ك������ەس نزیكترە لە بەڕێوەبەری 
كارگێڕی، هەر كەسەو بڕوای وابوو لەهەموو كەسێ زیاتر زانیاری لایە 

لە بارەی رووداوەكەوە.
� رووداوەكە جەرگ بڕە؟..

بۆ ئەوەی خۆی وانیشاندا كە بزانن چەنێ لە بەڕێوەبەری كارگێڕییەوە 
نزیكە یەكێك لەكارمەندەكان بەزمانێكی بڕوا بەخۆبوونەوە وتی:

� بێگومان رووداوێكی جەرگ بڕە. ئەم ئۆتۆمبێلەكەی دەهاژوو لە دواوە 
ئۆتۆمبێلێكی زەبەلاح بە تیژی خۆی پێادا كێشاوە. ئیدی خۆت بیهێنە 

بەرچاوت.. 
هەركەسێك گوێی لەم وڵامە بێت لە ئۆتۆمبێلێكی گواستنەوەی بچوك بۆ 
ئۆتۆمبێلێكی گواستنەوەی گەورە وبەتیژی لە دواوە ئەوە ئۆتۆمبێلەكەی 

بەڕێوەبەری وێران كردووە!...
بەو پێیەی ئەو نزیكترین كەس������ە لە لەبەڕێوەبەر، پشكنینی ووردتری بۆ 
روداوەكە كردووەو زانیاری تەواوی لایە..بۆیە قەبارەی لە ئۆتۆمبێلێكی 
گواس������تنەوەی بچوكەوە گۆڕی بۆ گەورەو درێژ. دەمەو بەیانی بەرەو 
كارەكەی دەچوو، ئۆتۆمبێلێكی گەورە كێشەكەی )10( تەن دەبوو خۆی 

پیاكێشا. 
�� باشە ئەدی بۆچی نەیان برد بۆ نەخۆشخانە؟..

�� هەر كەسێك توشی رووداوێكی جەرگ بڕی وا ببێت، دەكرێ دەسبەجێ 
بگواسترێتەوە بۆ نەخۆشخانە؟..

سەرزنش������تی خۆیانی������ان دەكرد لەبەر ئەوەی یەكس������ەر نەی������ان گەیاندە 
نەخۆشخانە، لەبەر نەزانیان لەم جۆرە كارانە پیشیان دەخواردەوە...

� ئەوەی تۆ دەیڵێی تەواوە ئازیزم. منیش س������ەرم لەم كارە س������وڕما بۆیە 
ئەم پرس������یارەم لێت كرد..وەلێ مافی خۆتە..پێویس������تە نەختێ بە ئاگا 
بێتەوە دواتر بگوازرێتەوە. وانییە؟. لەوەیابوو گشت كارەكانی كۆمپانیاكە 
بوەستێ، چونكی لە قسەكردن لە رووداوەكە زیاتر هیچ خەمێكی تریان 
نەبوو، كەس������یش نەی دەوێرا بڵێ: "لەم قس������انە گەڕێن وهەر كەس������ەو 
گرنگی بەكارەكەی خۆی بدات" چونكی ئەمجۆرە قسانە نزم  كردنەوەی 
كەسایەتی بەڕێوەبەر دێتە هەژماردن. یەكێكیان ویستی لەوانی تر خۆی 
بەدڵس������ۆزتر نیشان بدات، دەس������تی بۆ تەلەفۆنەكە درێژ كردوو لەگەڵ 

بەڕێوەبەر كەوتە ئاخاوتن.

� سوپاس بۆ خوا و بۆ سەلامەتیت گەورەم. زۆرم خەم خوارد. هاوكارانیشم 
هەروەتر، وەلێ بەندەی موخلیستان بەبیستنی هەواڵەكە توشی شۆك بووم، 

ونەشم دەزانی چی بەمن دەكرێ تاكو بیكەم؟..
وای ..وای ..تكات لێدەكەم زۆر ئاگات لەخۆت بێت ..چیتان پێویستە 
بۆتانی بكەم گەورەم؟..تەلەفۆن ل������ە ماڵی بەڕێوەبەر بۆ چركەیەكیش 
وەس������تانی نەبوو. سەرەتا بەڕێوەبەر هەستی بەدڵخۆشی دەكرد، چونكی 
ئەم هەواڵ پرسینە ئەوە دەگەیەنێ بەڕێوەبەر كەسێكی خۆشەویستە لای 
هەم������ووان ..وەلێ لەبەر ئەوەی زۆر بیزاری������ان كرد، كەوتە وڵامدانەوەی 
ناشایستە كاتێ پێیان دەگوت: سوپاس بۆ خوا و بۆ سەلامەتیت، ئەویش 

دەیگوت:
� من هیچم نییە. ئێوە شتەكە گەورە دەكەنەوە.. 

ئەو كارمەندانەی گرنگیان بە مەس������ەلەكە دەدا ئەم وڵامەیان پێ خۆش 
نەبوو..

� تكای������ە گەورەم چ������ۆن دەڵێی هیچ لە گۆڕێدا نیی������ە. بۆیە وادەڵێی: 
چونكێكم ماشەڵات لێبێ خۆت كەسێكی ورە بەرزی. دەنا ئەوەی بەسەر 

تۆدا هات بەسەر هەركەسێكی تردا بهاتبا لەمێژبوو مردبوو..
هەركاتێ تەلەفۆن بكرایەو بیانگوتبا سوپاس بۆ خوا و بۆ سەلامەتیت، 

بەڕێوەبەری كارگێڕی هێندەی تر پەست دەبوو..
�� برای بەڕێزم من تەندروستیم باشەو، لەو پەڕی ساغیدام.

�� چۆن وادەڵێی گەورەم . كامیۆنێك كێشەكەی )10( تەن بێت وبەتیژی 
خۆی بكێشێت بە ئۆتۆمبێلەكەتدا، نا بێت هیچ لە گۆڕێدا نەبێت. تكات 

لێدەكەم نەكەی لەجێگای خۆت هەستی..
كەس������انێك هەن زۆر لەوانە زیرەكترن كە بە تەلەفۆن پەیوەندیان پێوە كرد، 

چونكی ئەمان دەستیان لەكارەكانیان هەڵگرت وسەردانی ماڵی بەڕێوەبەری 
كارگێڕیان كرد..لەبەر ئەوەی سەردانی كەسێكی توشی رووداو وبریندار 
دەكەن، پێویس������تە لەگەڵ خۆیان دیاری بەرن وەكو: شوشەی كۆڵۆنیا، 
گوڵ، پاكەتی شیرینی، یاخود نوقڵەترشە یانیش میوەجاتی وشكەوەبوو..
هەین������ێ بەڕێوەبەری كارگێڕی بە میوانەكانی گوت: من هیچم نییە، 

یەكێك لە ئامادەبووان وڵامیدایەوەو وتی:
� تكا دەكەم..پێویستە زۆر ئاگات لە خۆت بێ گەورەم جەنابی بەڕێوەبەر، 
چونكی رووداوی پێكدادان ئاكامەكەی یەكسەر بەدەر ناكەوێ..لەكاتێكدا 
تۆ واهەست دەكەی هیچ نییە لە گۆڕێ، رەنگە پاش هەفتەیەك یاخود 
)10( رۆژیتر ش������وێنەوارەكەی وەدەر كەوێ. ئیدی لەبەردەمیا كەوتنە 
گێڕان������ەوەی چەند چیرۆكێكی جۆراو ج������ۆر . بۆنموونە گەر درزێكی 

بچوك لەسەرتدا هەبێت زۆر درەنگ بەدەر دەكەوێ...
پێكدادانەكە رۆژی هەینی* روویدا بەڕێوەبەریش پێی باش بوو ئەو رۆژە 
لەماڵ بمینێتەوە وپشوو بدات و رۆژی شەممە بچێ بۆسەر كارەكەی. 
وەلێ ئەم هەموو تەلەفۆن وس������ەردانی كردنانەو س������وپاس بۆ خوا و بۆ 
سەلامەتیت گەورەم و داوای هەرچی چاكبوونەوەی زووترە..رەنگدانەوەی 
ئەو كەس������انەن كە گرنگی بە رووداوەك������ە دەدەن.وای لێكرد پاش گەز 
بێتەوە لەوەی دوو س������بەیش بچێت بۆ سەر كارەكەی چونكی كارێكی 
نەشیاوە، بەڵام گەر رۆژێكی تریش بداتە دەمیەوە بەو جۆرە رێز لەهەستی 
میوانەكانی دەگرێت. بەهەر حاڵ رۆژانی ش������ەممە خۆی نیوە دەوامە. 
بۆیە بڕیاریدا رۆژی ش������ەممە و یەك شەم پشوو بدات و رۆژی دووشەم 
بچێت بۆ دەوام . بەڵام ماستاو چییەكان رۆژانی شەممەو یەكشەمیش 
هاتن بۆماڵیان تاكو پێی بڵێن: سوپاس بۆ خوا و بۆ سەلامەتیت. بەوەشەوە 

نەوەستان وچون پزیشكی كۆمپانیاكەشیان هێنا تاكو پشكنینی بۆ بكات 
. بەڕێوەبەری كارگێڕی زۆر س������ەری س������وڕمابوو لەو هەموو هەست 
وخۆشەویستی لەڕادەبەدەری هەموو كارمەندانی كۆمپانیاكە دەریدەبڕن. 
بۆیە شەرمی دەكرد بڵێ: من تەندروستیم باشەو ساغ وسەلامەتم. وەلێ 
دەربڕینی ئەو هەموو هەست ودڵسۆزییە لە پای چی؟. لە پێناوی رازی 
كردنی دڵی میوانەكانی، بەڕێوەبەر كەوتە گازندەكردن لەئێش وئازارەكانی. 
روی لێیان كرد و گوتی: جومگەكانی هەردوو شانم زۆر ئازاری هەیە، 

هەست بە ژانێكی قوڵ دەكەم لە جومگەكانی رانم .
� بڕبڕەی پشتت چۆنە جەنابی بەڕێوەبەر؟..

� ئاه. پرسیاری ئازاری بڕبڕەی پشتم هەر مەكەن، هەست بەشتێكی نامۆ 
دەكەم ونازانم چۆنی وەسف بكەم...

� بێگومان گەورەم، ئۆتۆمبێلێكی گەورەو كێش������ی دە تەن و بەتیژی لە 
پشتەوە لێت بدات ئازارو ژانت هەر دەبێت.

تا دەهات میوان لە زیاد بووندا بوون، بۆیە بەڕێوەبەر بەش������یاوی نەزانی 
هەستێتە سەر پێ و لەناو ژوورەكەدا بەبەر چاویانەوە بێت وبڕوات . سەرەتا 
لەكاتی پێش������وازی میوانەكاندا چەرچەفێكی تەنكی دەدایە بان خۆیا و 
خۆی بە كورس������یەكەوە دەگرت. پاشان وای بە چاك زانی لەسەر جێگا 
درێژ بێت، ئەمەش مانای ئەوەیە رۆژی دووشەممەش ناتوانێ بچێ بۆ 
سەركار . رۆژی سێ شەممە بروسەكەیەكی لە بەڕێوەبەری گشتییەوە 
پێگەیشت ودەڵێ: س������وپاس بۆ خوا و بۆ سەلامەتیت، رۆژی چوارشەم 
هەموو رۆژنامەكانی شار هەواڵی ئەم رووداوەیان بڵاو كردەوەو بە یەكێك 
لە رووداوە گرنگەكانیان دایە قەڵەم. تا دەهات مەسەلەكە جددی تر دەبوو 
و بەڕێوەبەری كارگێڕی وای لێهات نەیدەتوانی لەماڵەكەی بچێتە دەرەوە 

..تەنانەت ئەو پزیشكەی پشكنینی بۆ ئەنجامدا لە راپۆرتەكەیدا نووسی 
بووی دەبێ پانزە رۆژ لە ماڵی خۆی پشوو بدات. 

پانزە رۆژیش بەس������ەر چوو وەلێ بەڕێوەبەری كارگێڕی لە س������ەر جێگا 
هەڵنەس������تا. تۆبڵێی راهاتبێت لە گەڵ نەخۆش������ی ؟..یاخود بەڕاستی 
نەخۆشە. خۆی هەر دەیگوت : من تەندروستیم زۆر باشە. وەلێ ناچاریان 
كردووم نەخۆش كەوم !..ئای������ا دەبێ كەوتبێتە ژێر كاریگەری وتە وتی 
دەڵەچەو ماس������تاوچییەكان؟. وا پێناچێت وابێت، چونكی رۆژ بە رۆژ 
جەس������تەی لاواز و بێ هێز دەبوو.لە خواردن وخواردنەوەیش������ی كەوتبوو. 
لەكاتێكدا میوانە ماستاو چییەكانی دەیان گوت: سوپاس بۆ خوا و بۆ 
سەلامەتیت گەورەم، ئەمیش تەنها بۆ ئەوەی دڵیان رازی بكات بەردەوام 
دەیگوت: ئێرەو ئەوێم دێشێ وهەست بەژانێكی بێ شومار دەكەم..كەچی 

بەڕاستی بەڕێوەبەری كارگێڕیان گواستەوە بۆ نەخۆشخانە..
ئێستا وا قسە لەسەر باری تەندروس������تی بەڕێوەبەری كارگێڕی دەكەن 
گوایە دەكەوێتە ژێر نەش������تەرگەریەكی گەورەو ترسناك ..وهەر یەكەو 
دەیگەڕێنێتەوە بۆ هۆكارێك، یەك دەڵێ: بە هۆی ئەو نەخۆشییەوەیە،كە 
هەمیش������ە پێوەی دەناڵاند، یەكێكی تر دەڵێن: لە ئاكامی رووداوەكەیە. 

هەندێكیان دەڵێن: ساغ وسەلامتە و 
كاسە لێس وماس������تاوچییەكان ناچاریان كردووە بەزۆر نەخۆش كەوێ. 
وەلێ هەندێكی تریش دەڵێن: ئەم نەشتەر گەرییە پەیوەندی بە رووداوی 
هاتوچۆكەوە نییە. وەلێ بەڕێوەبەری كارگێڕی نەخۆشییەكی ترسناكی 

هەیە!..دەبێ رای كامیان راستتر بێت. بە دڵنیاییەوە نەزانراوە.. 

* لە توركیا رۆژانی یەك شەمە پشووی فەرمیە، نەك هەینی! "وەرگێڕ"

 رزگارمان نابێت 
لە پۆلیسخانە!



ئەو هەتیوەی نابێت بە پیاو 44



45عەزیز نەسین

 پێش هەموو شتێك كاك نورەدین ئۆتۆمبێلێكی كڕی وبڕیاریدا گەشتێك 
بكا بۆ ئەوروپا، بەر لە هەر شوێنێكی تر سەردانی سویسرا بكات..

لە مێژبوو بیری لەم گەشتە كردبۆەوە، وەلێ بارو دۆخەكەی نەدەگونجا، 
لەكۆتایی������دا و لەپاش ئەوەی ئاواتەك������ەی وەدی هات، وئۆتۆمبێلێكی 
س������پۆرتی كڕی وپارچە یەدەكی بیانی پێویس������تی دەست دەكەوت، لە 
س������ەرەتای هاویندا دەستی بەگەشتەكەی كرد، بەو هیوایەی هەر هیچ 
نەب������ێ لە مانگ ونیوێك كەمتر نەخایانێت، ل������ە كاتی بەڕێ كردنیدا 

بەكەسوكار و هاوڕێیانی وت:
�� بمبەخشن گەر نەمتوانی نامەتان بۆ بنێرم. وەلێ بگەمە هەر شوێنێ 

پۆسكارتێكی ئەو شوێنەتان بۆ رەوانە دەكەم.
بەڵام هیچ نامەو كارتێكی نەنارد!..

كەسێك بچێت بۆ ئەوروپا چۆن دەبێ پۆسكارتێكی رەنگاو رەنگ نەنێرێتەوە 
بۆ هاوس������ەرەكەی یاخود بۆ هاوڕێكانی؟ ئەوەی ئەم كارە نەكات نازانێ 
چێژی گەشت كردن بۆ ئەوروپا چییە..گەر دەتەوێ سەفەرێك بكەی بۆ 

 رزگارمان نابێت 
لە پۆلیسخانە!

ئەوروپا رێنمایی ژمارەی تەلەفۆن وناونیشانی شارەكانی ئەستەمبووڵ و 
ئەنقەرەو ئیزمیر لەگەڵ خۆتدا بەری، دواتر دەبێ كۆمەڵێ پۆسكارتی 
رەنگاو رەنگی ئەو شارانە بكڕیت، كە سەردانی دەكەیت وكە گەڕایتەوە 
بۆ هوتێل وبەپێی تۆماری رێنمایی ناونیش������ان و تەلەفۆنی شارەكان بۆ 
ناونیش������انەكانی هەموو ئەوكەسانەی دەیان ناس������ی ونایان ناسی سەرو 
پۆسكارتێك دەنیری تاكو هەموو كەسێ بزانێ تۆ چویتە بۆ ئەوروپا!..

پێویستیش������ە لە پشتی پۆس������كارتەكەوە بنووس������ی "لە گەڵ رێزمدا لە 
ڤینیس������یاوە"،"لە گەڵ ریزمدا لە زیوریخەوە"، "یادگارییە لە پاریسەوە" 

دەبێ كەس نەمێنێ و نەزانێ سەفەری ئەوروپات كردووە، لەبەر ئەوەی
چوونە ئەوروپا ئەو هەم������وو ماندوو بوونە دێنێ. وكاتێكیش گەڕایتەوە 
بۆ نیشتیمان تا لەژیاندابی دەبێ بەردەوام باسی گەشتەكەت بكەیت بۆ 

ئەوروپا..
�� خودایەگیان رۆژانێكی چەند خۆش بوو..

�� كاتێ لە ئەوروپا بووم..
�� ئەوە، ئەو كاتە بوو لە ئەوروپا دەگەڕامەوە...

�� ئ������ەوە تۆ دەڵێی چی گیانی من، ئەوروپا بەتەواوەتی ش������تێكی زۆر 
جیاوازە..

�� ئێمە هەرگیز وەك ئەوروپییەكان نابین بە پیاو..دەبێ هەریەكێ لەئێمە 
)10( خەرەوار نان بخوات ئینجا دەبین بە پیاو...

كەچی نورەددین هیچ ش������تێكی لە مانە نەك������رد، چونكی مرۆڤێكی 
گەمژەیە، گەر من لە جێگای ئەو دەچووم بۆ ئەوروپا، ئینجا دەتانزانی 
گەش������ت كردن چۆنە ب������ۆ ئەوروپا!. لووتم بەرز دەك������ردو بەتیلەی چاو 

دەمڕوانییە دەوروبەرەكەم تاكو ئەوەی بمبینێ یەكسەر لێم تێبگاو بڵێ:

�� ئەم پیاوە گەشتی كردووە بۆ ئەوروپا..
پاش بیست رۆژان نورەددین گەڕایەوە لە سەفەرەكەی پرسیاریان لێكرد:

�� بۆ وا زوو گەڕایتەوە، بڕیار نەبوو مانگ ونیوێ لەوێ بی...
�� تكات لێدەكەم پرسیار مەكەو دەمت داخە. بە زۆر رزگارم بوو..

�� باشە بۆ تاقە پۆسكارتێكت نەنارد..
�� كاتی ئەوەم نەبوو تاقە كارتێكیش بنێرم..

�� كەواتە كاتێكی زۆر خۆشت بردۆتە سەر!..
�� كات������ی خۆش ئەوە تۆ باس������ی چی دەكەی؟..هەم������وو كاتەكانم لە 

پۆلیسخانەكان بردە سەر، ونەمتوانی هیچ شتێك ببینم.
�� بۆ؟. ئایا )پۆلیسی ئەنتەرپۆل( گومانی لێت هەبوو، كە تۆ یەكێكی 

لە خاوەن رابردووە خراپەكان؟..
�� هەرگیز..دوایی بۆتی دەگێڕمەوە، كە چیم بەسەر هاتووە. پاش ئەوەی 
بەڕێ كەوتم وسنووری وڵاتانی )بەڵقان(م بڕی، هەموو شتێك ئاسایی 
بوو، وەلێ هەر هێندەم خۆش بوو گەیش������تمە سنووری وڵاتانی سویسراو 
نەمسا ئیدی هەموو شتێك گۆڕا. بە ئاسانی سنوورم بڕی وپاش ئەوەی 

كیلۆمەترێكم بڕی پۆلیسێكی هاتوچۆ رێی پێ گرتم وپێمی گوت:
�� بە یارمەتیت، فەرموون لە گەڵما بۆ پۆلیسخانە.

چووم بۆ پۆلیسخانە بەڵام پاش ئەوە ئیدی رزگارم نەبوو لە پۆلیسخانە. 
پۆلیسەكە بۆیە رای وەس������تاندم چونكە لایتە هیلۆجینەكەی پێشەوەی 

ئۆتۆمبێلەكەم لە كار كەوتبوو، پێیانم گوت:
�� لایتەكەی ترم كار دەكات لەمە زیاتر چیتان دەوێ. ئەمە چاكتر نییە 

لەوەی دوو لایت ئیش بكات؟..
�� تەماشای ئۆتۆمبێلەكەت بكە دوو لایتی هیلۆجینیان بۆ داناوە، گەر 

یەك دانە بەشی بكردایە، هەر یەكێكیان بۆ دروست دەكرد..
دواتر تەماشایەكی روخسارمی كرد ولێی پرسیم:

�� واپێدەچێ تۆ بیانی بیت!..
�� بەڵێ.
�� دیارە. 

لایتەكانم چاك كرد و دەس������تم بەگەشتەكەم كردو بەرەو زیوریخ، هەر كە 
رێگام گرتە بەر یەكێك لە پیاوانی پۆلیس رایگرتم.

�� فەرموون بۆ پۆلیسخانە.
لە دەروازەی شار سنووری خێرایت بەزاندووە!.

�� رێگاكە دوور و درێژەو هیچ بەرزو نزمییەكی تێدانییە، ئیدی بۆ خێرا 
نەهاژووم، دواتر هیچ پێكدادانێك رووی نەداوە. ئەفسەری پۆلیسخانەكە 

تەماشایەكی كردم و وتی : 
�� تۆ بیانیت؟..

�� بەڵێ.
�� ئەمە روون وئاشكرایە، سەر چاوان هاتی.

�� سوپاس، گەورەم.
هەركە چوومە ناو شارەوە پۆلیسێكی تر رایگرتم:

 �� بابڕۆین بۆ پۆلیسخانە.
�� هۆكار چییە؟

�� لەبەر ئەوەی لەكاتی پێچدانەوەت هێمات هەڵنەكرد بوو!..
پێویستە زیوریخ لە مێشكم دەركەم تاكو لە پۆلیسخانەكان رزگارم بێت. 
بڕیارمدا بچم بۆ بێرن، وهەر كە چوومە ناو شارەوە سەرنجی هیچ شتێكم 

نەدا ..

 �� فەرموو بۆ پۆلیسخانە. 
س������ەرپێچییەكەی من ئەوە ب������وو، لەلای چەپەوە ئەو پاس������ەم رەتدا كە 

لەپێشمەوە دەڕۆیشت. 
�� هیچ بەر بەستێك لە رێگاكەم نەبوو!..

ئەفسەرەكە تەماشایەكی كردم و پرسیاری لێمكرد: 
�� وابزانم تۆ بیانیت.

�� چۆن زانیت؟..
�� لە شكڵت رادیارە، بەخێر بێی.

بیرم لەمەسەلەكە كردەوە زانیم گەشتەكەم بە ئۆتۆمبێل پێ تەواو ناكرێ 
لە جێگایەك رام گرت راوەس������تان قەدەغەیە..پێمی������ان گوت: یاڵڵا بۆ 
پۆلیسخانە.. زۆر بێزار بووم، بڕیارمدا ئۆتۆمبێلەكە بفرۆشم تاكو لە كێشە 
رزگارم بێت. لەبەر ئەوەی تاكو لەلام بێت لە پۆلیسخانەی پۆلیس بەو لاوە 
هیچ شوێنێكی ئەوروپا نابینم. ئۆتۆمبێلەكەم فرۆشت و وردنەبوومەوە لە 

نرخی فرۆشتنەكەی هەرزان بوو، یاخود گران..
�� بابڕۆین بۆ پۆلیسخانە..

�� بۆچی؟! ئۆتۆمبێلەكە باشە وهیچ كەموكوڕییەكی تێدا نییە. پرسیاریان 
لێمكرد:

�� چۆن بەم تیژییە دەهاژووی؟..
�� من پشت بەخوا لێیدە خوڕم..

ئاماژەم بۆ )كیس������ەڵە نوشتە(* و ئەو تابلۆیەی كە لەپێشم هەڵواسراوەو 
لێی نووسراوە"ماش������ەڵڵا" وبۆ سورەتی "نەمل"و بۆ چاوەزارەكە و كوژەكە 

رەنگ چویتییە حەوتەوانەكە كرد. بەڵام بروایان پێم نەكرد.
ئۆتۆمبێلەكەم لە چۆڵەوانییەكدا بەجێ هێش������ت وبڕیارمدا سویسرا جێ 

بهێڵم بەبێ ئەوەی هیچ شتێكی تیا ببینم..
�� فەرموون بۆ پۆلیسخانە..

لە باتی ئەوەی لەسەر شۆستەكە بڕۆم لە سەر شەقامەكە رێگام دەكرد..
بۆم دەركەوت لە ش������اری بێرن ئۆخەی ناكەم، بڕیارمدا سواری پاس بم 

وبچم بۆ لۆزان. 
�� بابڕۆین بۆ پۆلیسخانە..

�� تۆ بیانیت؟..
گوناهی من ئەوەبوو كاتێ چوومە ناو پاس������ەكە ئەو پیاوەم رەتدا، كە لە 

پێشمەوە بوو. تكام لە ئەفسەری پۆلیسخانە كردو پێم گوت:
�������� تكات لێدەكەم رێم بدە س������ەفەر بكەم بۆ لۆزان. گەیش������تمە لۆزان..

هەركەپیاسەیەكم كرد بەناویا. 
�� فەرموون بۆ پۆلیسخانە..

بڕوام پێبكەن هیچ گوناهێكم نەكردووە، تەنها ئەوە نەبێت پاكەتی جگەرە 
بەتاڵەكەم فرێدایە س������ەر ش������ەقامەكە. ئەرێ بابە گیان پێم ناڵێیت ئەو 

گوناهە گەورەیە چییە كردوومە!. نەكەسێكم كوشتووە و نە لە ناو شار
و بە بەرچاوی خەڵكەوە كچێكم فڕاندووە !..

بۆم دەركەوت، لە لۆزانیش ناتوانم بمێنمەوە بۆیە بڕیارمدا بچم بۆ جنێف 
بۆ ئەوەی چێژ لە جوانی ئەو ش������ارە وەربگرم، بەڵام لێدەگەڕێن ئەم شارە 

ببینم؟..
�� بابڕۆین بۆ پۆلیسخانە..

تفم فڕێدا بووە سەر زەوی ..ئەمە چییە؟. من تفم لە دەم وچاوی كەس 
نەكردووە تاكو شكاتم لێبكات..

�� ئەفسەری پۆلیسخانە پێمی گوت:

�� ئێ..ئێ..ئێ . تێگەیشتم.
�� لە چی تێگەیشتی؟..بەڵێ من بیانیم.

هەموو كون و قوژبنێكی سویس������را گەڕام وەلێ لە پۆلیسخانە بەو لاوە 
هیچ شتێكی ترم نەبینی.

بە وشیاری و دیقەتەوە لە رێگاو بانەكان هاموشۆم دەكرد، تاكو هیچ سەر 
پێچییەك نەكەم و بەپێی یاسا سزا بدرێم. وەلێ برا گیان منیش مرۆڤم!. 
میزم هات لە قوژبنێكی چۆڵ و لاچەپ گەڕام تەماشایەكی دیوارەكەم 
كرد لێی نەنووس������رابوو "هەی گوێدرێژ لێرە میز مەكە". مانای وایە لێرە 

میز كردن قەدەغە نییە..
�� پێشم كەوە بۆ پۆلیسخانە.

شتێكی زۆر سەیرە برا گیان سویس������رییەكان خەڵكی باش دەناسن هەر 
تەماشای روخساری بكەن دەزانن نامۆیە، یان نا..

پاڕامەوە لێیان، وپێیانم گوت: بەناوی مرۆڤایەتی تكاتان لێدەكەم بمبەن 
بۆ دەرەوەی سنووری سویسرا..

برا گیان ئێس������تا زانیت بۆچی من كاتم نەبوو تاكو پۆس������كارتێكت بۆ 
بنێرم؟..

چوم بۆ سویسرا و هاتمەوە، بەڵام لە پۆلیسخانەكان بەو لاوە هیچی ترم 
نەبینی....

* لە توركیا لە زیو وپلاسكۆ كیسەڵی بچوك دروست دەكەن وبۆ چاوەزار دەیكەنە 
ملی������ان، یاخود لە ماڵان وناو ئۆتۆمبێل هەڵی دەواس������ن. پێی دەڵێن: )كیس������ەڵە 

نوشتە("وەرگێڕ"

شوێنێكی دڵگیر

ماڵی دراوسێكەیان گواستیانەوە بۆ شوێنێكی دڵگیر، و شانازیشیان بەو 
جێگا خۆشەوە دەكرد.

ئەمانیش ویس������تیان بگوێزنەوە بۆ ئەو شوێنە دڵگیرەی كە دراوسێكەیان 
بۆی چوونە، وەلێ لە كوێ ئەم جێگا پەس������ندە دەدۆزنەوە؟! ئەدی چۆن 

بۆی دەڕۆن؟!..
كەوتنە گەڕان بە دوای ئەم شوێنە دڵگیرە، بەڕێدا زۆر رۆیشتن، رووبار 
و گردۆڵكەیان بڕی، پیاوێكی بەساڵاچویان بینی، پرسیاری ئەو شوێنە 

دڵگیرەیان لێكرد، كە بەدوایدا دەگەڕێن، پێیانی گوت:
�� بڕۆن و لای راست بگرنە بەر، دوایی بەلای راستدا وەرچەرخێن، لەلای 

راستانەوە توشی هەر رێگایەك بوون پیایدا بڕۆن.
رێگایان زۆر بڕی..رووبار و ش������اخیان بڕی، پاش������ان پیاوێكی ئاڵۆزیان 
بینی، پرسیاری ئەو شوێنە دڵگیرەیان لێكرد، كە بەدوایدا وێڵن، پێیانی 

گوت: 
�� بەلای راس������تدا بابدەنەوە و پاشان لای راس������ت بگرن وهەرگیز دەست 

شوێنێكی دڵگیر

بەرداری مەبن.
ئەوەیان جێ بەجێ كرد، وا پیاوەكە پێی گوتن، زۆر رێیان كرد..

دابەزینە دەش������تایی وسەركەوتنە سەر چیاكان، تیشكی خۆر سوتانیانی 
وباران تەری كردن، دووهاوین ودوو زس������تان بەردەوام بوون لە رۆیشتن، لە 
كۆتاییدا دەرۆزە كەرێكیان بینی پرسیاری ئەو جێگا دڵگیرەیان لێكرد، كە 

بەدوایدا دەگەڕێن، پێیانی گوت:
�� لای راست بگرن، لەلای راستەوە هەورازییەك دێتە رێتان

سەر كەون ودواتر بەلای راست وەرگەڕێن، سواڵكەرەكە چی پێیان گوت 
جێ بە جێیان كرد، چەندین رۆژ و هەفتە و مانگ و ساڵ رێیان كرد.. 
دواتر رێكەوتی پۆلیسێكیان كرد، پرسیاری ئەو جێگا دڵگیرەیان لێكرد، 

كە بەدوایدا وێڵن، پێیانی گوت:
�� گەر بەلای راستدا بڕۆن لەلای راستەوە گۆڕەپانێكی دەبینن، بیبڕن، 
دۆڵێك دێتە پێشتان، بە ناوی دا بڕۆن. بەگوێی پۆلیسەكەشیان كرد، زۆر 
هەورازو نشێویان بڕی، هەڵكشان بەشاخدا وبیابانی بەرینیانیش زۆر بڕی، 
لە كۆتاییدا منداڵێكیان بینی، پرسیاری ئەو جێگا دڵگیرەیان لێكرد، كە 

بەدوایدا دەگەڕێن، پێیانی گوت: .
�� بگەڕێنەوە بۆ ئەو سوچەی، كە كەوتۆتە لای راستان، لەلای راستەوە 
دارێك دەبینن هەر بەلای راس������تی خۆتانەوە فەرامۆشی بكەن، وبەردەوام 

بن لەرێكردن.
بەو رێگایەوە رۆیشتن، كە منداڵەكە نیش������انیدان، دواتر چەرچییەكیان 
بینی، پرس������یاری ئەو جێگا دڵگیرەیان لێكرد، ك������ە بەدوایدا دەگەڕێن، 

پێیانی گوت:
�� بەلای راستدا بادەنەوە و بەردەوام بن لە رۆیشتن، پێچی رێگایەك دێتە 

رێتان، رێیەكەی لای راست بگرن وپیابڕۆن، چۆنی پێیان گوت، ئاوهایان 
كرد، لای راس������تیان گرت، بەردەوام بوون بەلای راستدا، رۆیشتن بەلای 
راستدا، دابەزین بەلای راس������تدا، سەركەوتن بەلای راستدا، لە كۆتایی 
رێیەك������ە ئۆتۆمبێلێكی تایبەتیان بینی پیاوێكی قەڵ������ەوی لەناو بوو، 

پرسیاری ئەو جێگا دڵگیرەیان لێكرد، كە بەدوایدا وێڵن، پێیانی گوت:
��� گەیشتن ئەوەتا لێرەیە.

�� زۆر شادمان بوون.....ماندو بوونیان رەوییەوە. 
دواجار...گەیش������تنە ئەو جێگایەی وا ئاماژەی بۆیان كرد، لەس������ەری 
وەستان، پاشان تەماشای دەوروبەری خۆیان كرد، كاتێ بە ئاگا هاتنەوە 
دەبینن گەیش������تونەتە ئەو جێگایەی، كە پێش������تر لێی دەرچون، هەستان 

وچوون لە جێگایەكی دڵگیر بگەڕێن.
بێگومان، دەیگەنێ، لەبەر ئەوەی كەسانی چاك ورێك وپێكن، وبەردەوام 

دەگەڕێن، بۆیە هەر بە ئامانجیان دەگەن...

بەرخوردار بێت  
نیشتیمان

- ئاخ هاوڕێ گیان، گەر دەتزانی كێشەم چییە؟ من لەڕیزی زیندووان 
دانەنراوم! بە داخ و كەس������ەرەوە ئەمەی دەگ������وت، هەینێ لەگۆڕەپانی 

بەندیخانەی ناوەندیدا پیاسەمان دەكرد.
- بەتەنها نیت ئازیزم، كێ لەئێمە لە ڕیزی زیندووانە؟! سوپاس������ی خوا 

بكە بۆ هەموو شتێك، 
لە ئێمەش خراپتر هەیە.

تەندروستیت، باشە ماشەڵڵا، هێندەت بەسە.
- نەخێر هاوڕێم، مەبەستم ئەوە نییە وا تۆ دەیڵێیت، بەكورتی من:

مردووم..! چۆن بۆتی شیبكەمەوە؟...ئێستا تۆ منت بینیوە لەبەردەمتا، 
وانییە!بەڵام ئەمە هیچ مانایەك ناگەیەنێ، من هیچ بوونێكم نییە، من 
زیندوو نیم، من مردووم!ئازیزم وا تێنەگەی من شێتم یان خەڵافاوم، گەر 

لەنووكەوە بەسەرهاتەكەت بۆ بگێڕمەوە ئەوسا تێدەگەی:
بۆ یەكەمجار كە بەئاگاهاتمەوە من مردووم، دوانزە س������اڵان بووم، بەڵێ 

دوانزە.

بەرخوردار بێت  
نیشتیمان

تا ئەوكاتە لە شارۆچكەكەمان قوتابخانە نەبوو.
منداڵان دەچوون بۆ حوجرە بۆ خوێندن، حوجرەی مەلا داود.

و كاتێ������ك یەكەمین قوتابخانەی س������ەرەتایی می������ری كرایەوە، خەڵكی 
شارۆچكەكە منداڵیان نارد بۆ خوێندن.

باوكم لە پیاو ماقوڵانی ناوچەكە بوو، ئەویش ویستی ناوم لە قوتابخانەكەدا 
تۆمار بكات.

باوكم لەگەڵ خۆی بردمی ب������ۆلای بەڕێوەبەری قوتابخانەكە، ئەویش 
داوای تۆماری بڕوانامەی لەدایك بوون، یاخود ئەوی پێی دەڵێن: دەفتەر 

نفوسی لێكردین. باوكیشم وەڵامی دایەوە.
- هێشتا دەفتەر نفوسم بۆ كوڕەكەم دەرنەهێناوە، نفوسەكەی من بەكەڵك 

نایەت بۆ كوڕەكەم؟!
بەڕێوەب������ەر وەڵامی دایەوە: مەحاڵە...بەڵام باوكم مكوڕ بوو و پێی لێ 

داگرت وتی:
- بەڕێ������ز گیان جەنابی بەڕێوەبەر، بۆچی نابێ؟ تۆ چاك دەزانی هیچ 
جیاوازی������ەك نییە لەنێوان من و كوڕەكەمدا، هەرچیم هەیە موڵكی تاقە 

كوڕەكەمە.
مەلا داود داوای دەفتەر نفوس ناكات، ئەم سووربونەتان لەپای چی؟

ه������ەر كە باوكم بۆی دەركەوت بەڕێوەبەر بەهیچ ش������ێوەیەك ئامادە نییە 
بەبێ دەفتەر نفوس ناونووسم بكات، بەیەكەوە چووین بۆلای دادنووسی 
شارۆچكەكەمان، نووسراوێكی بۆمان نووسی وبردمان بۆ فەرمانگەی 

باری شارستانی.
فەرمانبەرێك لەباوكمی وەرگ������رت، دەفتەری تۆماری ناوەكانی دەركرد 
و لە پاش گەڕان و پش������كنینێكی درێژ خایەن ئنجا لاپەڕەكەی باوكمی 

دۆزیەوە.
- ناوت ڕەشیدە؟

- بەڵێ.
فەرمانبەرەكە جارێكی تر ڕوانییە دەفتەرەكە و خوێندیەوە.

- مێژووی لەدایكبوونت، 1897...ناونیشانت، گەڕەكی )دێرمان، دەخلە 
تاووس( ژمارەی گەڕەك )51(ی كۆن، )28(ی نوێ...لەساڵی 1911دا 

هاجەرت خواستووە و تاقە كوڕێكت هەیە بەناوی ئەمین...وانییە؟
- ڕاستە.

ڕووی دەمم لەباوكم كرد و پێم وت!
- بابە گیان، پێشتر ئەم پیاوە توی دەناسی؟ هەموو شتێك لەبارەی تۆوە 

دەزانێت !
باوكم وەڵامی دایەوە:

- كوڕی خۆم پێویستە هەموو شتێك بزانێت، كارمەندی مییریە!
دواتر ڕووی لەفەرمانبەرەكە كردو وتی:

- دەمەوێ ناوی كوڕەكەم لە قوتابخانەی میری تۆمار بكەم، بەڕێوەبەری 
قوتابخانەكە داوای بڕوانامەی لەدایك بوونی لێمان كرد، دەمەوێ دەفتەر 

نفووسی بۆ دەربهێنم، لەكاتی خۆی فەرامۆشم كردو بۆیم دەرنەهێنا...
فەرمانبەرەكە بەگومانەوە ڕووانییە باوكم و وتی:

- كابرا! باس لەكام كوڕت دەكەی؟پێم نەوتی تەنها كوڕێكت هەیە و كوڕە 
تاقانەكەشت مردووە!

باوكم لەگەڵ وەڵامدانەوەی نیش������انەی سەرسووڕمان وناڕازی بوون لە 
ڕوخساری بەدی دەكرا:

- ئەوە تۆ دەڵێی چی جەنابی فەرمانبەر؟ كوڕەكەم ئەوەتا لێرەیە )ئاماژەی 

بۆ من كرد( زیندووەو دەخوا و دەژی.
فەرمانبەرەكە دیسانەوە دەستی بەخوێندنەوەی لاپەڕەكەی باوكم كردەوە:

- ناوت ڕەشیدە؟
- ڕەشید.

- ناوی باوكت محەمەدە؟
- بەڵێ ڕاستە.

- هاجەرت خواستووە كوڕێكت لێی هەیە بەناوی ئەمین؟
- بەڵێ، ئەمەش ڕاستە.

- مادامەكی تاكو ئێرە هەموو ش������تێك تەواوە ل������ە تۆمارەكەت، بەپێی 
تۆمارەك������ەت دەركەوتووە كوڕەكەت م������ردووە. ئازیزم ئێمەش بڕوانامەی 

لەدایك بوون بۆ مردوو دەرناكەین!
كەوات������ە مردووم بۆیە دام لە قوڵپی گریان، باوكم پەس������ت بوو قیڕاندی 

بەسەرما و وتی:
- كڕ بە كوڕی خۆم، ئایا مرۆڤ بەوە دەمرێ تەنها لەتۆماری میریدا 

وا نووسرابێ؟
- ئێ فەرمانبەری میری دەڵێ گوایە من مردووم؟

- كوڕم تۆ زیندوی، من باوكتم و چاكتر دەزانم.
- ئێ هەرتۆش وتت فەرمانبەران هەموو شتێك دەزانن.

دووبارە گریام، فەرمانبەرەكە وتی:
ئەوەی لای من تۆماركراوە هەر ئەوە ڕاس������تە، مەگەر پیلانێكتان لەژێر 
سەرا بێ، من چاكتان دەناسم، بڕوانامەی لەدایكبووی مردوتان نادەمێ.

باوكم بەتووڕەبوونەوە هاواری كرد:
- مەبەستت چییە لەوەی دەڵێی پیلانێكتان؟ ها؟

- زۆرم لەفڕو فێڵەكانتان بیستووە، لەگەڵ موختار ڕێك دەكەون و مردوو 
زیندوو دەكەنەوە و زیندووش دەكەنە مردوو.

باوكم بەگاڵتەجاڕیەوە وەڵامی دایەوە:
- باشە پێم بڵێ كەی كوڕەكەم مرد؟

فەرمانبەرەكە تەماشایەكی تۆمارەكەی كرد و ئینجا وتی:
- لەم������اوەی جەنگی جیهانی یەكەمدا ئەمین كرا بەسەرباز..لەس������اڵی 
1915دا شەهید كرا، بەپێی نوسراوی ژمارە )80/331( بەشی تەجنید 

لە تۆماری مەدەنی سڕایەوە.
- باوكم نێوچەوانی دابەیەكا و تووڕەبوو قیڕاندی بەسەر فەرمانبەرەكە.

- جارێكی تر ئەو شتانە بخوێنەوە، كە لە لاپەڕەكەمدا نووسراون،. دەڵێی 
من لەساڵی1911 دا ژنم هێناوە؟

- بەڵێ ڕاستە،لێرەش هەروا نوسراوە، لە ساڵی 1911دا زەماوەندت كردووە.
- ئایا تێبینیی هەڵەكان ناكەی لێرە جەنابی فەرمانبەر؟

گەر كوڕەكەم لەڕۆژی ژنهێنانەكەم لەدایك بووبێ، لەس������اڵی 1915دا 
تەمەنی تەنها چوار س������اڵان دەبێ، كەی ئەم منداڵە چوو بۆ جەنگ؟ 

كەی شەهید بوو؟
نیشانەی پەشۆكاوی لە ڕووی فەرمانبەرەكە دەركەوت، جارێكی تریش 
بەوردبینییەوە ڕوانییە تۆمارەكە ئینجا بێ ئەوەی تەماش������ای باوكم بكا 

ڕووی لەمن كردو وتی:
- بەتۆمارەكەتدا دەردەكەوێ ئەمینی كوڕت لەس������اڵی 1896 دا لەدایك 
بووە. كەواتە لەس������اڵی 1915 دا شەهید كراوە. ئەو كاتە تەمەنی نۆزدە 

ساڵان بووە.
باوكم بەسەرسووڕمانەوە هاواری كرد:

- دەڵێی كوڕەكەم لەس������اڵی 1896دا لەدایك بووە؟ لەسەرە خۆت كابرا، 
دەباشە دەبێ من كەی لەدایك بووبێتم؟

فەرمانبەرەكە جارێكی تر سەیری تۆمارەكەی كرد و بەدەنگێكی كزەوە 
وتی:

- تۆ لەساڵی 1897دا لەدایك بویتە.
- ئەمە چییە جەنابی فەرمانبەر؟مەبەستت ئەوەیە من ساڵێك لە كوڕەكەم 

بچووكترم؟
لە ژاوەژاوی باوكم فەرمانبەرەكانی تریش لەدەوری تۆمارەكە كۆبوونەوە، 
لاپەڕەكانیان هەڵدەدایەوە و لەنێوان خۆیاندا كەوتنە مقۆمقۆ، بەڵام كەسیان 

نەیانتوانی وەڵام بدەنەوە.
لەپاش بیركردنەوەیەكی قووڵ فەرمانبەری بەرپرسی تۆمارەكە وتی:

- لەوە زیاترم نییە كە لە تۆمارەكەدا نووسراوە.
باوكم ڕووی لە فەرمانبەرەكان كرد و بەگاڵتەجاڕییەوە لێیانی پرسی:
- بەڕێزان...كەسێك هەیە لەنێوانتان لە باوكی خۆی بەتەمەن تر بێت؟

فەرمانبەرەكە تووڕەبوو بەسەر باوكمدا نەڕاندی:
- لێت قبوڵ ناكەم گاڵتە بەتۆمارەكانی میری بكەیت، بەكورتی، ئێمە 

بڕوانامەی لەدایك بوون بۆ مردو دەرناكەین.
ئیدی بیبڕەوە و خوات لەگەڵ.

باوكم بردمی بۆلای بەڕێوەبەری فەرمانگەكە، هەموو ئەو قسانەی بۆ 
گێ������ڕاوە، كە لە فەرمانبەری تۆمارەكە گوێم������ان لێبوو، بەڕێوەبەر وای 
دەرخست، كە گرنگی بە كێش������ەكەمان دەدات، ڕۆژنامەكەی بەردەسی 
لێكنا و داوای لێكردین لەگەڵی بڕۆین بۆ ژووری تۆمارەكان بۆ ئەوەی 

خۆی لە ڕاستی مەسەلەكە بگات.



67عەزیز نەسین

بەڕێوەب������ەر چەند جارێك لاپەڕەكەی ئێم������ەی لەنێو تۆمارەكە خوێندەوە، 
دوایی وەك ئەوەی لەبەر خۆیەوە قسە بكات وتی:

- لەتۆمارەكەدا هاتووە كە ئەمینی كوڕت لەساڵی 1915 دا شەهید بووە.
دەنگی كزبۆوە و نیشانەی بیركردنەوە و شێلگیری لە ڕوخساری دەركەوت، 

دواتر سەرێكی باداو ڕووی لە باوكم كرد و وتی:
- مەس������ەلەكە ڕوونە، تۆ بێوەژنێكت خواستووە، كوڕێكی لەمێردەكەی 
پێشووی بووە بەناوی ئەمین، ئەمینیش كوڕی مێردی ژنەكەتە، لەبەر 
ئەوەی باوكی مردووە، ئیتر تۆمارەكەش وا دەری دەخات، كە تۆ باوكیت، 

ئەمەش وا ڕاڤە دەكرێت كە لە تۆ بەتەمەن ترە.
خۆم پێڕانەگیرا، دەس������تم بەگریان وفیغان كردەوە، ئەمەش وای لە باوكم 

كرد تاكو هاوار بكاتە سەرما و بڵێ:
- لاڵ بە هەتیو، پێت وایە تۆمارەكە لەمن زیاتر دەزانێ تۆ كوڕی كێی؟
فەرمانبەرەكە خۆی گیڤەوە كردو بەخۆبردنە پێشەوە لە بەڕێوەبەر وتی:

- قسەكەت ڕاستە گەورەم.
باوكم نەخوێندەوار بوو، وەلێ لەو كەس������انە نەبوو بەرامبەر فەرمانبەری 

میری لاوازبێت.
بەڕقەوە هاواری كردە سەر فەرمانبەرەكە و پێی گوت:

- خوێندنەوەی تۆمارەكەم بۆ تەواو كە.
فەرمانبەرەكە ڕووانییە تۆمارەكە و سەری ڕەزامەندی بۆ لەقاندەوە:

- هاجەر كچی بەكرە.. لەساڵی دا1904 لەدایك بووە.
باوكم بەتەوسەوە بەرسڤی دایەوە:

- تۆمارو دەفتەرەكانتان جێی سەرس������ووڕمانن، ژنەكەم لەساڵی 1904دا 
لەدایك بووە، كەچی ئەمینی كوڕی لەس������اڵی 1896دا لەدایك بووە!ئایا 

ژنەفتووتانە كەسێك هەشت ساڵ پێش دایكی خۆی لەدایك بووبێت؟
جارێك������ی تر بەڕێوەب������ەرو فەرمانبەرەكە ئاوڕیان ل������ە تۆمارەكە دایەوە، 

بەبێدەنگی دەیان خوێندەوە و بیریان دەكردەوە.
لەئاكامدا س������ەری بەرز كردەوە و ڕاست ڕاوەستا، وەك ئەوەی خۆی بۆ 
وتار خوێندنەوە لەبەرامبەر جەماوەرێكی زۆر ئامادەكردبێ، بە بزەیەكی 

ساردەوە وتی:
- هیچ ئاڵۆزیەك لەئارادا نییە، مەس������ەلەكە زۆر ئاسانە و لۆتانی ڕوون 
دەكەمەوە: مێردی هاجەر كوڕێكی لە ژنێكی تری پێش هاجەر هەبووە، 
كە ژنی یەكەمی دەمرێ هاجەر دەخوازێ كە هەشت ساڵ لە كوڕەكەی 

بچووكتر دەبێ.
كاتێك ئەم پیاوەش دەمرێ، هاجەر ش������وو بەڕەشید دەكات، كە لە كوڕی 

پیاوەكەی ساڵێك بچووكترە.
ئەمەش بەتەواوەتی ڕوون بوەوە، بەتۆمارەكەدا دەركەوتووە ئەمین هەشت 
ساڵ گەورەترە لە باوەژنەكەی و ساڵێكیش گەورەترە لە مێردی باوەژنەكەی.

فەرمانبەرەكان كەوتنە ماستاوچێتی و چەپڵەڕێزان و هاواركردن:
- ئای چەن������د مەزنی جەنابی بەڕێوەبەر، مەزنییەكەت لەوەدایە هەموو 

شتێك دەزانی !
بەڵام باوكم بەدەنگێكی ڕكاویەوە نوتقی لێیان بڕی و پێیانی گوت:

- جەماعەت ئێوە چی دەڵێن؟ مەبەس������تتان ئەوەیە من هاجەرم خواست 
حەوت ساڵان بووە و پێش منیش شوویەكی تری كردووە؟

- بەڕێوەبەر حەوسەڵەی لێ هەڵگیرابوو، بۆیە بەرسڤیی باوكمی دایەوەو 
گوتی:

- چاك������ە گەر ڕوون كردنەوەكەی منت بەدڵ نییە. فەرموو تۆ بۆمانی 

ڕوون كەرەوە با ببینین....
فرمێسك لەچاومدا بەخوڕ باری، باوكم بەزەیی بەحاڵمدا هاتەوە و وتی:

-مەگری ك������وڕی خۆم چیمانداوە لە قوتابخان������ەی میری، دەتبەم بۆ 
حوجرەی مەلا داود،تاكو چیتر گوێمان لەم قسە پڕوپووچانە نەبێت..

عەیامێك بەس������ەر ئەم حیكایەتەدا تێپەڕی تا بۆ خزمەتی س������ەربازی 
بانگهێشت كرام.

باشە چۆن بتوانم قەناعەتیان پێ بهێنم كە من پێشتر خزمەتی سەربازیم 
كردووە و ئەركی سەر شانم بەجێ هێناوە، تەنانەت شەهیدیش كراوم؟

مردووان عەسكەری ناكەن.. پۆلیس بەباڵبەست كراوی بردمیان بۆ تەجنید 
بەتاوانی ئەوەی گوایە لە جێبەجێ كردنی ئەركی نیشتیمانی هەڵاتووم.
باوكم گەیش������ت پێم، تاكو ڕاستی مەسەلەكەی من بۆ ئەفسەرەكە ڕوون 

بكاتەوە:
-جەنابی قۆمیس������ەر، كوڕەكەم لەفەرمانگەی باری شارستانی بەمردو 

تۆمار كراوە!
ئەم كوڕەم شەهیدەو یەكێكە لە شەهیدەكانی جەنگی ڕزگاری.

گەر زیندوو بوایە دەفتەر نفوسیان بۆ دەردەهێنا!
ئەفسەرەكە وای زانی باوكم پێی ڕادەبوێرێ بۆیە قیڕاندی بەسەریا:

- چۆن زات دەكەی ئینكاری بوونی ئەم گەنجە بكەی، كە لە بەردەمما 
وەستاوە؟

دوركەوە لێرە، ئەگینا تۆمەتی فێڵ كردن لەیاسات دەدەمە پاڵ.
ئینجا ئاوڕی لە پۆلیسەكە دایەوە و پێی گوت:

- ئەم لاوە ببە بۆ سەربازگە!
كەیف������م هاتێ وغەرقی ش������ادیەكی قووڵ بوم و هەس������تم كرد، كە خۆم 

بینیوەتەوە لەنێو تاكەكانی سەربازگەكە.
كەواتە من وەكو ئەوان زیندووم وەك ئەوەی بەڕێوەبەری فەرمانگەی باری 

شارستانی دەیگوت، من نەمردووم.
ماوەی خزمەتی سەربازیم تەواو بوو.

هەموو سەربازەكان تەسریح بوون.
تەنها من نەبێ، هیچ ڕێگ������ە چارەیەك نەبوو بۆ دەركردنی بڕوانامەی 

دەرچوونم بەبێ دەفتەر نفوس.
یەكەی س������ەربازیەكەم نووسراوێكیان كرد بۆ بەش������ی تەجنید و داوای 

تۆمارەكەمیان كرد، لەپاش مانگێك ئەم وەڵامە هاتەوە:
)ئەو كەس������ەی ناوی هاتووە لە نوسراوەكەتان، لەكاتی جێبەجێ كردنی 
ئەركێكی نیشتیمانی لە ئۆپەراس������یۆنی )دەرسیم ( لەساڵی 1938 دا 

مردووە(.
بەفەرماندەكەمانم وت:

-ئەم زانیاریانە هەڵەن، من لە دەرسیم نەمردووم، بەڵكو لە )چەناقەڵا(و 
لەپێناوی بەرگری لەخاكی نیشتیمان شەهید بووم، دەتوانن لە فەرمانگەی 

باری شارستانی شارۆچكەكەمان داوای ڕونكردنەوە بكەن.
جارێكی ت������ر لەنێوان فەرمانگە پێوەندیدارەكاندا دەس بەنامەو نوس������راو 
گۆڕینەوە كرا، چەندمانگێكی خایاند، منیش لە سەربازگە هەر چاوەڕوان 

بووم،تاكو گەیشتنە دوا بڕیار بەوەی كە:)من مردووم(!
 ئەفسەرەكە س������ەری لەمەسەلەكەی من سووڕما، كاتێكیش لە نامە و 
نووسراوەكان هیچ دەرئەنجامێكی چنگ نەكەوت، بڕیاری دا نووسراوێكم 
بە واژووی خۆی بداتێ كە من خزمەتی سەربازیم تەواو كردووە، لەپاش 

چاوەڕوانییەكی زۆر تەسریح كرام.

گەڕامەوە ش������ارۆچكەكەمان بینیم باوكم ئەمری خوای كردووە، دوایش 
بۆم دەركەوت قەرزارە بەبانكی كشتوكاڵی میری، بەبڕی 15 هەزار لیرە، 
س������ەرباری هەزار لیرەش بەباجی دەرامەت، منیش تاكە میراتگری ئەوم 

پێویستە لەسەرم قەرزەكانی بدەمەوە.
باجی دەرامەت لێم نەگەڕاو لەڕێگای پیاوانی ئاسایشەوە منیان دەسگیر 
كرد، زۆرم هەوڵ دا تێیان بگەیەنم كە من مردووم، دەتوانن لەدروس������تی 
قسەكانم دڵنیابن و لە تەجنید و فەرمانگەی باری شارستانی بكۆڵنەوە:

- كوڕی ڕەشید نیت؟ ئینكاری دەكەیت؟
حاشا..چۆن ئینكاری باوكم دەكەم؟ بەڵام مردووم، شەهیدم.

وەلێ بێسوود بوو...س������ووربوون لەسەر ئەوەی قەرزەكانی باوكم بدەمەوە، 
بەنابەدڵ������ی قایل بووم، نابێت واز لە میرات������ی باوكم بهێنم تا قەرزەكان 
نەدەمەوە، ڕەحمەتی بێس������تان وزەوی و ئاقاری هەبوو، بەملیۆنەها لیرە 
دەخەمڵێنرا...هاوڕێكانی ڕەحمەتی پشتگیریان كردم و قەرزەكانم دایەوە، 
ئاسوودەبووم بەوەی قەرزی باجی دەرامەتی دەدەمەوە، هەستم كرد بەوەی 

كە من زیندووم.
وەلێ ئەم هەس������تە زۆری نەخایاند، هەروەكو جاران بەبێ دەفتەر نفوس 
هیچ ئامرازێكم بەدەستەوە نەبوو بیسەلمێنێ كە من كوڕی باوكمم، ئایا 

مردوو دەبێتە میراتگر؟
ئامرازەكانم نیشاندەن تاكو منیش هەوڵدەم و بیسەلمێنم من زیندووم. ئەرێ 

من نابینن وا لەبەرامبەرتان وەستاوم؟
وەكو هەموو زیندوویەك خزمەتی سەربازیم تەواو كردووە، باجی دەرامەشتم 
داوە وەكو هەر هاووڵاتیەكی ئاسایی، وەكو هەموو كەسێك قەرزی باوكم 
لەبانكی كش������توكاڵی میری دایەوە، بەڵام ژیان بۆ ئەوكەسە نییە هاوار 

بكات.
هەمیشە هەمان بەرسڤ دەدرێتەوە:

تۆ بەپێی نووسراو و تۆمارە میرییەكان مردووی!
ئامۆژگارییان كردم پەنا بۆ دادگا بەرم، پێویس������تە بیس������ەلمێنم كە من 
زیندووم،لەگەڵ پارێزەرێك ڕێككەوتین كێشەكەم بگرێتە ئەستۆ، دانیشتن 
لەدوای دانیش������تن، لەماوەی دوو ساڵدا، پارێزەری میری لە گەنجینەی 
وڵات هەموو بەڵگەنامە و نووسراوە فەرمیەكانی هێنانە پێش، هێندەی 
نەمابوو منیش بڕوا بكەم بەڕاستی مردووم، بڕیار دەرچوو كە من مردووم، 
میریش دەست بەسەر هەموو میراتەكەی باوكمدا دەگرێت، نوقمی قەرز 
بووم، من ناتوانم هیچ ش������تێ ئەنجام بدەم گەر نەیسەلمێنم لە ژیاندام، 
هۆشم لەلای خۆم نەما، بەهات وهاوارو قسەی ئاجڕوباجڕ كەوتمە سەر 

شەقامەكان، تاكو خۆم لەیەكێك لە بەندیخانەكان بینییەوە:
- چۆن بەندم دەكەن و من مردووم؟ ئایا مردوو بەند دەكرێت؟

كەوتنە تێهەڵدانم و هاواریان دەكرد ودەیانگوت:
- قوڕت بەسەر، ئەی لەكەیەوە مردو قسان دەكات؟

هەرچییەكم بەسەر هات، ش������ادمان بووم بەوەی گیرام و زیندانی كرام، 
دەزانی بۆ هاوڕێ گیان؟ ئەمە بەڵگەیەك بوو لەسەر ئەوەی كە من لە 
ژیاندام، پاش ماوەیەك ئازادكرام، لەپاش ئەوە تووشی كێشەو فشارێكی 

زۆر هاتم: بەبڕیاری دادگا میراتەكەم لەدەس چوو.
ئەوانەی كە قەرزیان دابوو پێم داوایان دەكردەوە، دەرگاكانی كار و پیش������ە 
بەڕووم������دا داخران، بڕیارم دا بەنهێنی ش������ارۆچكەكەمان جێبهێڵم، ڕووم 
كردە )ئەستەمبووڵ ( دەبوو ئامرازێك بدۆزمەوە بۆ بژێوی ژیانم، لەوێ 
ناس������یاویم لەگەڵ كچێكدا پەیدا كرد،حەزمان لێ بوو زەماوەند بكەین، 

بەڵام بەچی شێوەیەك زەماوەند بكەین؟
هاوس������ەرگیریش پێویس������تی بەدەفتەر نفوس هەیە؟ ل������ە ئاكامدا بەبێ 

بەڵگەنامەی فەرمی خێزانمان پێك هێنا.
بەو بڕە پارەیەی پاشەكەوتم كردبوو، دووكانێكی بازرگانیی بچووكم دانا، 
بەن������اوی یەكێكی ترەوە تۆمارم كرد، چونكە من بەفەرمی مردووم وبۆم 
نییە ببمە خاوەنی دوكانێكی تایبەت بەخۆم! س������اڵێك بەسەر ئەم حاڵەدا 
تێپەڕی لە ناكاو ئاش������كرابوو ئەوەی دوكانەكەم بەناویەوە تۆمار كردبوو 

هەموو شتێكی بردووە و خۆی وون كردووە.
دوكانەكەم نەماو هەموو ش������تێكم لەدەست چوو، وەلێ بۆ باج دان، دەبێ 
من بیدەم بەپێی ئەو بۆندەی كەواژووم لەسەری كردووە لەنێوان من و ئەو 

پیاوە، كەواتە بێ سوودە لەكاتی باج داندا ئیدعای مردنم بكەم.
كەس گوێم بۆ شل ناكات وكەسیش باوەڕ بەوە ناكات كەدەیڵێم!

هەموو دەرگاكان بەڕووم������ا داخران و دنیام لەبەرچاو تەنگ بوو، هیچ 
ئامرازێك لەبەردەممدا نەما ب������ۆ بژێوی خێزانەكەم، غەیری دزی كردن 

نەبێت!
ئەم حاڵەتەش زۆری نەبرد، دەسگیر كرام، حیكایەتی مردوو بوونەكەشم 

هیچ سوودێكی نەبوو لەگەڵیان،مردووان دزی ناكەن!
كەچوومە زیندانەوە تروسكایییەك ئومێد لەلام پەیدا بوو.

كەواتە من زیندووم...بەڵام ئای لەجیاوازییەكانی قەدەر!كاتێك ئارەزووم 
لە چوونە قوتابخانە هەیە، هەموویان لە ڕێگام دەبنە لەمپەر و بەربەست 
بەبیانووی ئەوەی مردووم! !كاتێكیش بانگێشتی سەربازی دەكرێم هەموو 
دەیس������ەلمێنن كە م������ن زیندووم!كە داوای مافی ش������ەرعی خۆم دەكەم 
لەمیراتەكەی باوكم، هەموو لەدژی من رادەوەستن، تەنانەت دادگاش!كە 

دەخرێم������ە بەندیخانەوە من زیندووم! كاتێ ژنم هێنا من مردووم!ئائەمەیە 
كێش������ەكەی من هاوڕێ گیان، بەڵام بەبەراورد كردن لەگەڵ ئاریشەی 
منداڵەكانم ش������ایانی گوێ نەدانە، من ڕۆژێ لەڕۆژان لەتۆمارەكانی 
میری زین������دوو بووم ودەژیام،دواتر ش������ەهید بووم، ئ������ەدی چ بەچوار 
منداڵەكەم دەڵێی!ئێس������تا ئەوان نەلە ڕیزی مردووان دەژمێردرێن و نە لە 

ڕیزی زیندووان.
هەر چواری������ان بەفەرمی لەدایك نەبوونە، م������ادام باوكیان مردووە، ئەو 
منداڵان������ەش هەرگیز لەدایك نابن...ئێی ی ی..لەپاش س������ێ ڕۆژی 
ت������رو كاتێك م������اوەی زیندانییەكەم تەواو دەبێ������ت، جارێكی تر دەچمەوە 
خانەی مردووان!كاتێ ئەو پشوودانەی درابوو پێمان تەواو بوو،پاسەوانی 
بەندیخانەكە فیتۆی لێدا و داوای لێكردین بچینەوە نێو قاوشی زیندانەكە.
هاوڕێكەم لەپاش گوێگرتنی لەبەسەرهاتەكەی من ئاخێكی هەڵكێشا و 

وتی:
- ئێی ی ی ی. دەبێت چی لەتواناماندا بێت پێشكەش������ی بكەین گەر 

بژین یاخود بمرین؟ گرینگ ئەوەیە ناوی وڵاتمان بەرز ببێتەوە.
هەر كە لە تەلبەندی بەندیخانەكە نزیك بووینەوە ڕەنگی سوور هەڵگەڕا 
و دەمارەكانی ملی ئاوس������ا و هەردوو دەس������تی بەرز كردەوەو بەشێوەیەك 

دیوارەكانی بەندیخانەكەش سەدایان دەدایەوە، هاواری كرد:
بەرخورداربێت نیشتیمان! بەرخورداربێت نیشتیمان!

مێزەكەی گەورە تر 
بكەن!!

- گەورەم، جەنابی بەڕێوەبەر
- من ئاگادارم عاسم ئەفەنی. من زۆر شادمانم بە كارەكەتان.

عاسم بەگ وشەی )گەورەم. بەگم(ی دووبارە كردەوە، بەڵام بەڕێوەبەر 
قسەكەی پێ بڕی و وتی:

- وا نەزان������ی من تۆم لەبیر كردووە، عاس������م ئەفەنی. زۆر سوپاس������ت 
دەكەم و من ئاگادارم هەموو ئەركەكانی نووسینگە كەوتۆتە سەرشانی 
تۆ و دەش������زانم گەر بوونی تۆ نەبێت ل������ەم فەرمانگەیە هەموو كار و 

چالاكییەكان دەوەستن.
دواتر بەڕێوەبەر پەنجەی نا بەزەنگەكەدا و فەڕاشەكە هات، پێی گوت:

- بە بەڕێوەبەری كارگێڕی بڵێ با لێرە ئامادە بێت.
ئینجا ئاوڕی لە عاسم ئەفەنی دایەوە و پێی گوت:

- بە چاوێكی پڕ بایەخەوە دەڕوانمە چالاكییەكانت، پاشان مێزەكەشتان 
دەگۆڕم..!

عاسم ئەفەنیش گوتی:

مێزەكەی گەورە تر 
بكەن!!

- خوا تەمەن درێژتان بكات گەورەم. بەگم.
پاشان جەنابی بەڕێوەبەر، بە بەڕێوەبەری كارگێڕیی وت:

- مێزێكی گەورەتر بكڕن بۆ عاسم ئەفەنی.
عاسم ئەفەنیش سوپاسی بەڕێوەبەری كرد و لە ژوورەكەی چووە دەرێ.
ژمارەی فەرمانبەران لە نووس������ینگەكە هەش������ت ژن و بیست و حەوت 
پیاو بوون، لەگەڵ ئەو ژمارە زۆرەی فەرمانبەران و هەموو مانگێكیش 
مووچەكانیان وەردەگرت، كەچی بە هەموویانەوە ناتوانن هێندەی عاسم 
ئەفەنی كارەكانیان ڕاپەڕێنن، عاس������م ئەفەنی و كارمەندان و سەرۆك 
بەشەكان و تاكو بەڕێوەبەریش ئاگاداری ئەم مەسەلەیەن. عاسم ئەفەنی 
چواردە ساڵە لەم نووس������ینگەیەدا كار دەكات، بۆ تەنها ڕۆژێكیش لە 
كارەكەی دانەبڕاوە، تەنانەت گەر نەخۆشیش كەوتبێت. سەرەڕای ئەوەی 
ل������ە بەیانییەوە تاكو ئێوارێ بەبێ وچ������ان كاری دەكرد، وەلێ هەندێ 
نووس������راو و دۆسیەش������ی لەگەڵ خۆی دەبردەوە ماڵەوە، تاكو تەواویان 

بكات.
ماوەی كاتژمێرەكانی كاركردن بەشی نەدەكرد. جانتا شڕ و شۆڵەكەیشی 
پڕ بوو لە مەعامەلات، بە تایبەتی كە لە نووس������ینگەوە دەچووەوە بۆ 

ماڵ، یاخود لە ماڵەوە بۆ نووسینگە. 
لە ڕاس������تیدا ناتوانین بڵێی������ن فەرمانبەرەكان������ی دی دەوام ناكەن. لەو 
ماوانەی یاریی تۆپی پێ نەبێ، یان كارێكی گرنگیان نەبێ، یاخود لە 
كاتی پشووداندا، یان نەخۆش نەبن، ئامادە بوونیان دەبێت لە نووسینگە 
و لەگەڵ یەكدا كاتی خۆش بەس������ەر دەبەن.. ڕاس������تە عاسم ئەفەنی 
چواردە س������اڵە لەم نووس������ینگەیەدا كار دەكات، بەڵام یەك دانە قرووش 
لە مووچەكەی زیادی نەكردووە، ه������اوكات هەموو ئەو كارمەندانەی 

لەگەڵ������ی كار دەكەن، لە نووس������ینگە و ئەوان������ەی دوای ئەویش دەس 
بەكار بوون چەندین پلە و پایە بەرز بوونەوە. هەرچەندە عاس������م ئەفەنی 
دڵنەرم و بەس������ۆزە، وەلێ مافی خۆی لە بیر نەكردووە و سوورە لەسەر 
ئ������ەوەی هەر هیچ نەبێت مانگی جارێك بچێت بۆ لای بەڕێوەبەر پێی 
بڵێ:"گ������ەورەم. بەگم". لێ بەڕێوەبەر ب������واری ئاخافتنی نەدەدا، پێش 

ئەوەی زاری هەڵبێنێ پێی دەگوت:
- من ئاگام لە هەموو ش������تێك هەیە عاسم ئەفەنی، من زۆر شانازی 
بەكاركردنتان������ەوە دەكەم، وا تێنەگەی من ب������ە چاوێكی بێ بایەخ و 

گرنگی نەدانەوە دەڕوانمە تۆ. 
دواتر دەنێرێ بە دوای بەڕێوەبەری كارگێڕی و پێی دەڵێ:

- مێزێكی گەورەتر بكڕن بۆ عاسم ئەفەنی..!
عاسم ئەفەنیش دەڵێ:

- خوا تەمەن درێژتان بكات گەورەم. بەگم و بەسەر دانەواندن و ڕێزگرتن 
لە جەنابی بەڕێوەبەر لە ژوورەكەی دەچێتە دەرەوە.

ڕۆژێكیان بەڕێوەبەر دەچێتە ژوورەكەی عاسم ئەفەنی و بەسەرسووڕمانەوە 
دەپرسێت:

- ئا ئەمە ئەو مێزەیە، كە ئێوە لەسەری كار دەكەن؟!
- بەڵێ.

قەبارەی )80سم × 40سم(ە، بەڕێوەبەر بانگی كرد و وتی:
- ش������تی وا چۆن دەبێ������ت.. دەبێ بە زوترین كات ئ������ەم مێزە گەورەتر 
بكرێت������ەوە. دەبێ درێژییەكەی لە دوو مەت������ر كەمتر نەبێت.. ڕۆژێك 

بەڕێوەبەر هاتە ژوورەكە و وتی:
- پێویستە مێزەكەی عاسم ئەفەنی ڕەونەقدار بكەن.. دوایش بڕیارێكی 

بۆ ئەو مەبەستە دەركرد..
هەرجارێكیش بهاتایە ئەم ژوورە بڕیارێكی دەردەكرد، بە گۆڕانكارییەك 

لە مێزەكەی عاسم ئەفەنی...
- ئای. ئای.. بۆچی شووشە لەسەر مێزەكەت نییە عاسم ئەفەنی ؟.. 
خێرا شووشەی لەسەر دانێن، لە فەرمانگەكە لە مێزەكەی عاسم ئەفەنی 
گەورەتر و تریسكەدارتر نەبوو، وەلێ هیچ مووچەیەكیش لە مووچەی 
عاس������م ئەفەنی كەمتر نەبوو...تەنانەت مێزەك������ەی بەڕێوەبەریش لە 
مێزی ماڵەباجێنەی مناڵان دەچوو، لە چاو مێزەكەی عاسم ئەفەنی.. 
لە بەرامبەر چاكە و هەڵوێس������تە باش������ەكانی بەڕێوەبەر عاسم ئەفەنی 
نەیدەزانی چی بڵێ. وەلێ لە ناخەوە خۆی دەخواردەوە. دڵخۆشیش بوو 

بەوەی هەفتە لە دوای هەفتە مێزەكەی گەورەتر دەكرا.
درێژیی مێزەكەی عاسم بەگ بوو بە سێ مەتر و پانییەكەیشی بوو بە 

مەتر و نیوێك. مێزێكی زەبەلاحی لێ دەرچوو.
ڕۆژێكیان عاسم ئەفەنی بەدەست كەم دەرامەتییەوە دەیناڵاند و خەریك 
ب������وو ڕۆحی بگات������ە كونا لوتی، چوو ب������ۆ ژووری بەڕێوەبەر و بەبێ 

ڕوخسەت وەرگرتن كەوتە ئاخاوتن و وتی:
- گەورەم بەڕێوە....

- بەه.. بەه.. عاسم ئەفەنی. من زۆر شادمانم بە كارەكەت، ئەركێكی 
زۆرت لەسەرە و بە حەوسەڵەیت.. 

دوات������ر پەنجەی نا بە زەنگەكەوە و داوای بەڕێوەبەری كارگێڕی كرد و 
پێی گوت:

- بۆچی مێزەكەی عاسم ئەفەنی گەورەتر ناكەنەوە..؟
بەڕێوەبەری كارگێڕی وەڵامی دایەوە:

- لە ژوورەكەدا جێگای فەرمانبەرەكانی تر نەماوە گەورەم.
- لەم حاڵەتەدا دەب������ێ فەرمانبەرەكانی بگوازرێنەوە بۆ ژوورێكی تر. 
درێژی مێزەكەی عاسم ئەفەنی بوو بە چوار مەتر و پانییەكەیشی بوو 
بە دوو مەتر. لەسەر مێزە زەبەلاحەكەی و لە ژوورەكەی خۆی بە تەنیا 

دەس بەكار بوو. 
عاسم ئەفەنی دڵخۆش بوو بەوەی بەتەنیا و لەسەر مێزە زەبەلاحەكەی كار 
دەكات، بەڵام ئەم كەیف و خۆشییەی لە دوو مانگ پتری نەخایاند.. 

دوای ئەوە لەپڕ ڕۆیشت بۆلای بەڕێوەبەر و كەوتە قسەكردن و وتی:
- گەورەم.. بەڕێوەبەر..

گرژی و تووڕە بوون لەس������ەر و سیمای بەدی دەكرا، وەلێ پێش ئەوەی 
لە قسەكانی ببێتەوە، بەڕێوەبەر پێی گوت:

- دڵنیابە عاس������م ئەفەنی، ئێمە هەموو كاتێك ڕێزمان لە كارمەندی 
دڵسۆز گرتووە، وا تێنەگەی لەبیرمان كردوون. 

دواتر پەنجەی نا بە زەنگەكەوە و ناردی بەدوای بەڕێوەبەری كارگێڕی 
و پرسیاری لێكرد:

- مێزەكەی عاسم ئەفەنیتان ڕەونەقدار كرد؟
- بەڵێ گەورەم، ئێمە هەموو مانگێك هەڵدەسین بە ڕەونەقداركردنەوەی..

- ئەی شووشەتان لەبانی دانا؟
- بێگومان گەورەم.

- كەواتە لەسەرتانە گەورەتری بكەنەوە..!
عاس������م ئەفەنی دەستی برد بۆ نووسراوی دەس كێشانەوەكەی لە كار و 

خستیە گیرفانییەوە و بە بەڕێوەبەری وت:
- خوا تەمەن درێژتان بكات گەورەم، ئینجا چووە دەرەوە..

لە پاش ئەوەی مێزەكەی عاسم ئەفەنی جارێكی تریش گەورەتر كرایەوە، 
بەڕێوەبەری كارگێڕی چوو بۆ لای جەنابی بەڕێوەبەر و پێی وت:

- ئیدی لە تواماندا نەماوە لەوە زیاتر مێزەكەی عاسم ئەفەنی گەورەتر 
بكەینەوە.

- بۆ؟!
- لەبەر ئەوەی قەوارەی مێزەكە تەواوی ژوورەكەی گرتۆتەوە، شوێنێك 
نەماوە، تاكو عاس������م ئەفەنی لەسەری دابنیش������ێ و ئێستا لە بەردەم 

دەرگای ژوورەكە دانیشتووە.
 بەڕێوەبەر وتی:

- كەواتە دیواری نێوان هەر دوو ژوورەكە بڕووخێنن و مێزەكەی عاس������م 
ئەفەنی گەورەتر بكەنەوە...

مێزەكەی عاس������م ئەفەنی بەقەدەر مێزی ئەو ژەنەڕاڵانەیان لێهات، كە 
نەخشەی لەسەر دادەنێن و پلانی جەنگی لەسەر شرۆڤە دەكەن.

عاسم ئەفەنی لە خۆشیانا خەریك بوو باڵ بگرێت. وەلێ ئەم خۆشییە 
لە دوو مانگ پتری نەخایاند، چونكە كرێی خانووی نەداوە. هەروەها 
كارەباشیان لێ بڕی. س������ەرباری ئەوەی ئەم بەیانییە ژنەكەی داوای 
پارەی لێ كردووە. عاسم بەگ بەرەو فەرمانگە كەوتە ڕێ و لە ڕێگا 
لەبەر خۆیەوە قسەی دەكرد و بڕیاریدا لەگەڵ بەڕێوەبەردا بەشەڕ بێت. 
مەسەلەكە گەیشتە كەپووی و ئەمجارەش بێدەنگ نابێت و هەر وشەیەك 
بێتە سەر زاری نایگێڕێتەوە. یا ئەوەتا مووچەكەی زیاد دەكات، یاخۆ 
دەس لە كار دەكێشێتەوە. بەبێ ئیزن وەرگرتن چووە ژووری بەڕێوەبەر. 
بەڕێوەبەری نەبینی لە بەردەم دەرگا وەس������تا و چاوەنواڕی كرد، تاكو 

بەڕێوەبەر هات و ئینجا كەوتە قسەكردن.

- گەورەم و بەگم.
بەڕێوەبەر نەیدەویست بواری بدات وشەی )گەورەم و بەگم( تەواو بكات، 
وەل������ێ لەبەر ئەوەی بە پاڵتۆ داكەندن������ەوە خەریك بوو ئیدی نەیتوانی 

قسەكانی پێ ببڕێت..
- من زۆر كەیف خۆشم بە كارەكەت عاسم ئەفەنی.

- ئەی گەورەم و بەگم. ئەز چواردە ساڵە لەم نووسینگەیەدا فەرمانبەرم.
- چالاكییەكانت!

- بەڵام تاكو نهۆ هیچ زیادەیەكم لە مووچەكەم وەرنەگرتووە.
- مێزەكەتان..!

- من مێزم ناوێت، هەموو مووچەیان زیاد بووە. تەنها مووچەكەی من 
نەبێ...

ئەمجارەیان بەڕێوەبەر گوێگر بوو، نەك ئەو، عاسم ئەفەنی ویستی ئەو 
هەگبە تووڕەیییەی، كە چواردە ساڵە باری كردووە بەتاڵ كاتەوە، چاوی 
نوقاند و دەمی كردەوە و لە پاش ئەوەی لە قسەكانی بووەوە، بەڕێوەبەر 

هاوارێكی كردە سەریا و پێی وت:
- ت������ۆ س������فڵەی. مێزەكەت بەق������ەدەر ژوورەكەمە، ل������ەم فەرمانگەیە 
فەرمانبەرێك������ی تر نییە مێزەكەی بەقەدەر ئەوەی تۆ بێت. تۆ ش������ەرم 
لە قس������ەكانت ناكەیت. تۆ ویژدانت نیی������ە. چی ترت دەوێ لە پێناوتا 
بیكەم ل������ەوەی زیاتر، كە كردوومە بۆت؟ هەم������وو مانگێك مێزەكەتم 
گەورەت������ر كردووەتەوە. هەرچەند ئەز بەڕێوەب������ەری ئەم فەرمانگەیەم، 
كەچی مێزەكەت لە مێزەكەی م������ن گەورەترە. تەلارەكەمان بە تۆبزی 
بەشی مێزەكەی تۆ دەكات. یاڵڵا بچۆ دەرەوە. من هیچ چارەسەرێكی 
ترم نییە. گەر بە دڵیش������ت نییە دەتوانی دەس لە كارەكەت هەڵگری. 

عاسم ئەفەنی لە ژووری بەڕێوەبەر چوو دەرەوە، بەبێ ئەوەی وشەیەك 
بدركێنێ. تەماشایەكی مێزە زەبەلاحەكەی كرد. بە ڕاستی زۆر جوانە. 
تاكو لە ژووری نووستنەكەیشی مەزنترە. نا. نەخێر لە هیچ جێگایەكی 
ت������ر ئەم ڕێزەی لێ ناگیرێت. لەس������ەر مێزەكەی دانیش������ت و دەس بە 
كار بووەوە، بەڵام چیدی مێزەكەی عاس������م ئەفەنی لەوە زیاتر گەورەتر 

نەكرایەوە. 

برازای 
پیاوە ناودارەكە

ئێم������ە كارمەندێلێكی دێرینین. لەم فەرمانگەیەی كاری تێدا دەكەین، 
هەموو وەكو برا دەژین، چەندین ساڵە یەكدی دەناسین. ڕۆژێ لە ڕۆژان 
لە نێوانمان وتە وت و قڕەوبڕەیەك ڕووی نەداوە. هەموو یەكترمان خۆش 
دەوێ و ڕێز لە یەكدی دەگرین، وەك ئەوەی خزمی نزیكی یەكتر بین.
لە كاتێكدا سەرقاڵی بەسەربردنی ژیانێكی پڕ لە ئاسودەیی و برایەتیی 
ڕاس������تەقینە بووین، ڕۆژێكیان بەڕێوەبەر بە یاوەری كوڕە لاوێك هاتە 
بەشەكەمانەوە... ئەوەی ڕاستی بێت گەنجەكە ڕوخساری لە ئەكتەرەكان 
دەچ������وو. قژی خاوبوو بەهۆی بەكارهێنانی ڕۆنی س������ەر دەبریقایەوە، 
مرۆڤ كە دەیڕوانییە پەرچەمەكەی هەستی بە كوێری دیدەی دەكرد 
لەبەر تیژی تریسكەدانەوەی، بەڕێوەبەرەكەمان تا سنوورێك بەڕێز بوو. 
هەندێكیش خۆشەویست بوو. كە هاتە بەشەكەمانەوە دەستی نابووە سەر 

شانی گەنجەكەوە..
راستەپێ لە شوێنی خۆم هەستام..

هاوكارانیشم بەهەمان شێوەی من لە شوێنی خۆیان هەستان. بەڕێوەبەرمان 

برازای 
پیاوە ناودارەكە

پیاوێكی چاكە و لەهەمان كاتیشدا پیاوێكی دڵڕەقە. پێناكەنێ و ڕوومان 
نادات������ێ، عادەتیش نەبوو بێت بۆ ژوورەكەم������ان. هەڵبەتە لە مەرامی 
هاتنەكەی بۆ لامان لە پش������تییەوە شتێكی گرنگ هەیە!... نیگای 
گەنجەكەم دەكرد. نەم توانی روخساری بەراورد بكەم لەگەڵ كەسێكی 
تر. گەر بڵێم لە بەرپرسە گەورەكانە، نەخێر لەوان ناچێت، هەرچەندە لەم 
رۆژگارە كەسانی دەمڕوت دەبنە پشكێنەر، بەڵام لەوانەش نییە، باشە 
بەڕێوەبەر لەبەر چی واڕێزی لێدەگرێ و شانی دەتەكێنێ؟! بەڕێوەبەر 
یەكەمجار لاوەكەی هێنا بۆ لای من  و پێی ناس������اندم، دواتر بەوانەی 

تری ناساند!
- تەكین ئاغا.

لەپاش ئەوەی پێمانی ناساندن، بەڕێوەبەر وتی!
- تەكین ئاغا لە بەشەكەتاندا كاردەكات. لە پاش نەختێك بەڕێوەبەری 

ئیدارە ئاگادار دەكەم مێز و كورسی بۆ بنێرێ. 
بێ ئەوەی بیر لە قسەكەم بكەمەوەو بیكوڵێنم لە بەڕێوەبەرم پرسی: 

- ئەو كارە چییە پێی دەسپێرین؟
ڕوخساری بەڕێوەبەر سوور داگەڕا و وتی!

- دوایی ئاگادارت دەكەمەوە.
ئاوڕی لە گەنجەكە دایەوە و ئاماژەی بۆ كورسیەكی خاڵی كرد: 

- فەرموون ئێستا دانیشە بە شێوەیەكی كاتی.. كەلوپەلی نووسینگەكەت 
دەسبەجێ بۆ دەنێرم.

بەڕێوەب������ەر لە ژوورەكە وەدەركەوت، هەموو بە تیلەی چاو تەماش������ای 
)تەكین( ناوەكەمان دەكرد، لەس������ەر كورس������یەكە دانیشت و پێی خستە 
س������ەر پێی و شانی دادایە سەر مێزەكەی من، بە دوكەڵی جگەرەكەی 

ژوورەكەی قانگ دا. پێم وت:
- بە خێربێیت ڕۆڵە.

هەموو هاوكارانی ترم بەخێرهاتنیان كرد، تاوێك بێ دەنگی باڵی بەسەر 
ژوورەكەیا كێشا...گەنجەكە پرسی:

- چ جۆرە كارێك دەكەن لێرە؟
- ئێمە...؟ ئێرە بەشی سێیە..؟ ئەو نووسراوانە رێك و پۆلین دەكەین كە 
بۆمان دێت. نازانم لە جۆر و ش������ێوازی كاركردنمان تێگەیشت، یان نا. 

بەڵام ئەو وتی:
- كارێكی خراپە.

- چەنێ بەدڕەوشتە؟!
- خراپە.. خراپ نییە.. ئەمە كارەكەمانە.. ئێمەش ناچارین جێ بەجێی 

بكەین.. 
پاش تۆزێك فەڕاشەكە هات و وتی:
- جەنابی بەڕێوەبەر داوات دەكات.

بە خێرای������ی و لە پاش ئەوەی جلوبەرگەكەم رێكخس������ت، لە دەرگای 
بەڕێوەبەرم دا و چوومە ژوورەوە...

- ئەو كەسە دەناسی كە لەگەڵمدا بوو؟
- نەخێر گەورەم...

- هەی هاوارم.. هەی.. هیزە ئاگاداربن، برازای جەنابی )فیشەكەدین(
ە...

- ئاوها؟!
دەمم بەداچەقاوی مایەوە....

سەر لەبەیانی جەنابی )فیشەكەدین( بە تەلەفۆن پێوەندی پێمەوە كرد 

و وتی: )برازاكەم دەنێرم بۆ لاتان، كارێكی گونجاوی پێ بس������پێرن(و 
ل������ە پاش دوو دەمژمێر ئەم لاوە هات وتی: )مامم پێوەندی پێتەوە كرد 

سەبارەت بە من؟!( وتم: )بەڵی پێوەندی كرد(.
بەڵام روخس������اری گەنجەكە و جموجۆڵیم بەدڵ نەبوو، پرسیارم لێكرد: 

دەتەوێ چ جۆرە كارێك بكەی؟ 
وت������ی: ئەم بابەتە لەگەڵ مامم تاوتوێ بك������ە هەتیوە بە لەخۆباییەوە 
دەئاخافت، من نازانم كوڕی كێی������ە. ونازانم چ جۆرە كارێك گونجاوە 
بۆی...! لەوانەیە تەمەنی خۆی لە بیس������ت س������اڵ بدات... پرسیارم 
لێكرد: خزمەتی سەربازیت كردووە؟. وتی: )بێگومان خزمەتی سەربازیم 
كردووە( لە بارەی فێربوون و خوێندنەوە پرسیارم لێكرد، وتی: )دەرچووی 
زانكۆم( پێم وت: بڕوانامەی زانكۆیییەكەت لەگەڵ خۆت ئامادەبكە، 
هەروەها بڕوانامەی پابەندبوونی خزمەتی سەربازی و ناسنامەكەتیش 
بهێنە، تاكو كارێكی شایستەت پێ بسپێرین. لە پاش نیوەڕۆی هەمان 

ڕۆژ هەموو ئەو شتانەی هێنا كە داوام لێكردبوو..
بەڕێوەبەر وتی: لە هەر بەش������ێكی تر دایبمەزرێنم هەندێ گرفتمان بۆ 
دروست دەبێت، چونكە كارمەندەكانی تر نازانن وەكو ئێوە ئاگاداریبن و 
بیحلمێنن، هەرچۆنێك بێت فەرمانبەرێكی دێرین و خاوەن ئەزموونێكی 
دوور و درێ������ژی لەم بوارە.. تكات لێدەكەم بۆ ئ������ەوەی لەقەزارو بەڵا 

وەدووربین تا ماوەیەك گرنگیی پێبدە و چاودێر و سەپەرشتی بكە.
- لە سەر سەرو لە سەرچاو، بەڵام چ جۆرە كارێكی پێ بسپێرم؟

- بڕوانە خۆت مەسەلەكە چارەسەر بكە. چی دەدەنێ بیدەنێ. چاكتر 
وایە هیچ كارێكی پێ نەسپێری!

دووبارە گەڕامەوە بەشەكەم. چیم دی؟ مێزێكی مەزن، پارچە مینایەكی 

جوان و گەورەی لە س������ەرە و كورسیەك بۆ تەكین ئاغا.. لە ژیانما لە 
سەر كورسی وا دانەنیشتووم، كە بۆ فەرمانبەرە تازەكە دانراوە تاكو لە 

سەری دانیشێ...!
چ كارێك بەم گەنجە بس������پێرم؟! زۆر تێفكرام و بیرم كردەوە، لە پاشان 
دۆس������ێیەكم لە گەنجینەكە دەرهێناو دامە دەستیەوە بەو نیازەی ببێتە 

جۆرێك لە خۆشەویستی و گفتوگۆ لە نێوانمان! 
- لوتفت������ان هەیە تەكین ئاغا... گەر هەوڵبدەن لەكاتی دەس بەتاڵیتان 

ناوەڕۆكی ئەم دۆسێیە دەربهێنن.. وتی:
- چی لە ناوی دەربهێنم؟

- ناوەڕۆك. 
- دەڵێی ڕۆك!ئەم ڕۆكە چییە؟

سەری لێشێواندم، نیگایەكیم كرد. هەوڵم دا تێیبگەیەنم مانای ناوەڕۆك 
چییە، بەڵام ئەویش ملی خوراند وتی:

- چی لەم دۆسێیە دەكرێت؟
لە دڵی خۆمدا گوتم: گەر برازای جەنابی فیشەكەدین نەدەبووی وڵامم 

دەدایتەوە بەڵام... دوعا بۆ مامت بكە.
وتم:

- ئێمە پێویستیمان پێیەتی.
دۆسێكەی هەڵگرت و لەس������ەر مێزەكەی داناو بە پەنجەكانی دەستی 

لۆی پەڕەكانی دەگرت و هەڵیانی دەدایەوە. لە پاش كەمێك وتی:
- من دەڕۆم.

هیچم پێی نەوت.. لە ژوورەكە چووە دەرەوە. بۆ ڕۆژی دوایی، كاتژمێر 
یانزە و نیو گەیشتە فەرمانگە، تاوێك دانیشت و لە پاشان بەیەكجاری 

تێی تەقاند و ئەو ڕۆژە نووس������ینگەكەی بەجێ هێشت.. لە پاش دوو 
ڕۆژی تر لە ناو ژوورەكە دەهات و دەچوو، دوایی بە فیكەلێدان چووە 

دەرێ..لەپاش نەختێك پرسیارم لە هاوكارم )سەفیە خان(كرد:
- تەكین ئاغا دەرچووی كوێیە؟

- كۆلێژی یاسا.
ئافرەتەكە لە شوێنی خۆی هەستاو كەمێك بیری كردەوە و وتی:

- شتێكتان پێ بڵێم؟ ئەم هەتیوە تەنانەت دەرچووی ئامادەییش نییە..!
لە ڕاستیدا هەمان هەستم هەبوو، نەیدەزانی بە چاكی بنووسێت..

سەفیە خان وتی:
- م������ن وای بۆ دەچم ئ������ەم هەتیوە خزمی فیش������ەكەدینیش نەبێت، 
بەڕێوەبەرمانی هەڵخەڵەتاند! ئەم عەیامە لەم جۆرە فرت و فێڵانە زۆر 
ڕوودەدات، ئێوە ڕۆژنامەكان ناخوێننەوە؟ چووم بۆ لای بەڕێوەبەر، قسە 

و باسەكانی نێوانمان بۆی گێڕایەوە وتی:
- ئامان دەخیل. بێدەنگ بە منیش هەستم بەو شتە كردووە، لە ژیانما 
پیاوێكی ئاوها گەمژە و نەزانم نەبینیوە، كەواتە ئێمەی فریودا، گوایە 

برازای )فیشەكەدین(ە، ئای سەرم زۆر دێشێ.. چۆن بەمە بزانین؟
پێم وت:

- بڕوانامەكەیم بدەرێ تاكو خۆم بەدواداچوونی بۆ بكەم و لێی دڵنیابم. 
)بەكالۆری������ۆس(ە كەیم لێ وەرگ������رت و دەس بەجێ چووم بۆ كۆلێژی 

یاسا. دەركەوت بڕوانامەكەی ساختەیە.
بەڕێوەبەر وتی:

- توبی خودا باچەند ڕۆژێك چاوەڕێ بكەین.. گەر بەڕاستی برازای 
فیشەكەدین بێ ئەوە لە كێشمەكێشمەكانی ڕزگارمان نابێت. 

لە پاش ماوەیەك، شتی سەیرو نامۆ ڕوویدەدا لە بەشەكەمان. لە كاتێكدا 
دەرزیلەیەك ون نەدەبوو لە ژوورەكەمان، كەچی ئێستا پارە و قەلەمەكانمان 
ون دەب������ن و دەدزرێن، ئەو ڕۆژەی تەكی������ن ئاغا بێت بۆ فەرمانگەكە 
شتێك دیار نامێنێت. ڕۆژێكیان پاڵتۆكەی كاك )مشتاق( لە جبەخانەكە 
دیارنەما، پاس������ەوانەكەمان دەسگیركرد و خستمانە بەرلوولەی تۆپەكە، 

وتی:
- م������ن دزەكە دەناس������م ب������ەڵام ناتوانم بیهێنم لە بەر ئەوەی تووش������ی 

چەرمەسەری دەبم.
بەڵێنمان پێیدا و دڵنیامان كرد لای كەس نەیدركێنین. ئینجا پاسەوانەكە 

كەوتە قسەكردن:
- تەكین ئاغا هەموو شتەكانتان دەدزێ.. چەند جارێ خۆم لێ مات 
كردووە. هەرئەو بوو دزی دەكرد، كڵاوە ئاس������نەكان دوابەدوای یەك ون 

دەبوون، تاكو ڕۆژێكیان ئامێری تایپەكەش تیاچوو. 
ئینجا چووم بۆ لای بەڕێوەبەر و حیكایەتەكم بۆ گێڕایەوە و وتی:

لێم مەپرس������ە، جارنەج������ارێ دێت بۆ ژوورەك������ەم.. هەرجارێكیش بێتە 
ژوورەكەمەوە هەندێ شتومەك لە نووسینگەكەم بزردەبن، بەر لە چەند 
ڕۆژێ������ك چەرخەكەم دیار نەما.. گەڕامەوە ژوورەكەم و لە دڵی خۆمدا 

وتم:
گ������ەر بزانین برازای جەنابی فیش������ەكەدین نییە، فاتیحامان لەس������ەر 

دەخوێند...
ڕۆژێكیان كاك )مشتاق( وتی:

- تۆ بڵێیت ئەم كوڕە خزمەتی سەربازی كردبێت؟
- دەڵێ تەواوم كردووە و گوایە مولازمی یەكەمیش بووە.

- درۆ دەكات هیچ لەبارەی سەربازییەوە نازانێت. 
بەپەلە خۆم گەیاندە بەڕێوەبەر لەو باس و خواس������ەی نێوانمانم ئاگادار 

كردەوە.
- منیش لەم لایەنەوە بە گومانم لێی، چۆن لە ڕاستیی ئەو مەسەلەیە 

بگەین؟
- بچین بۆ بەشی خزمەتی سەربازی )تەجنید( و لە ڕاستی مەسەلەكە 

بكۆڵینەوە.
دەركەوت خزمەتی سەربازیەكەیشی ساختەو قەڵبە، بە بەڕێوەبەرم وت:

- دەبا ئەم كەسە ڕادەستی پۆلیس بكەین.
- دەیدەینە پۆلیس.. رادەستی پۆلیسی دەكەین،...

بەڵام گەر دەركەوت بەڕاستی برازای جەنابی فیشەكەدینە، ئەوە لێی 
دەگەڕێی������ن، وەك ئەوەی هیچ ڕووی نەدابێ������ت. ناوە ناوە تەكین ئاغا 
دەكەوتە گیان دۆسێیەكان و سەروبنیانی دەكرد، پێشتر كەم كەم دەهات 
بۆ فەرمانگەكە، كەچی ئێستا زوو زوو دێت، بەردەوام چاودێریمان دەكرد 

وهەندێ جاریش هۆشداریمان دەكرد پێیمان دەگوت:
- دەسیان لێ مەدە، لێرە و لەوێ.. ئاگات لە خۆت بێت.. 

لەم ماوەی������ەدا بە تەواوی ناوی زڕا وبۆنی ب������ڵاو بووەوە، بەرتیلی لە 
هاووڵاتییان وەردەگرت، لە بەرامبەر بەخێرایی ڕاپەڕاندنی كارەكانیان...

كاك)عیرفان( یەكێكە لە كارمەندەكان، وتی:
- ئەم كەسە برازای فیشەكەدین نییە.

- نابێت.. نابێت.. وەلێ گەر بەڕاستی دەركەوت برازایەتی؟
- ئەمە ڕاست نییە، چونكە ناوی ئەم كەسە تەكین نییە؟

- ناوی چییە؟

- دۆغان.
- بەڕاستیتە؟

- وەڵڵا بەڕاس������تیمە، چونكە لە سینەما لەگەڵ هاوڕێیەكیا بوو بینیم 
هەر بانگی دەكرد دۆغان، تەنها جارێكیش بانگی نەكرد تەكین.

بە خێرایی خۆم گەیاندە بەڕێوەبەر، ئەوەی گوێم لێبوو بۆیم گێڕایەوە، 
وتی:

- من دەمێكە هەس������تم بەوە كردووە، شوناس و ناسنامەكەیشی ساختە 
دەرچوو...

- كاتی ئەوە نەماوە دەستەوەس������تان دانیش������ین و هیچ كارێك نەكەین، 
پێویستە خێرا بیدەینە دەست پۆلیسەوە.

- باشە ڕاست دەكەی.. بەڵام گەر بەڕاستی برازای فیشەكەدین بوو؟ 
هەموو ئەو كارانە بەكردەوەكانی تەكین پێوانە ناكرێت.. دەس������ی دەسی 

بەچوار كچی فەرمانگەكەمان كردووە گوایە دەیانخوازێت.
زۆر پەست بووم لە كچەكان:

- تۆ بڵێی ئامادەباشیان هەبووبێت بۆ ئەم فریو خواردنەیان؟
دەبێ چاوەڕوانی ئەم پیاوە بووبێتن تا پێی بڵێن: وەرە هەڵمان خەڵەتێنە؟
كچەكان بەنیازبوون س������كاڵای لەسەر تۆماربكەن، لێی دەترسان لە بەر 
ئەوەی برازای جەنابی فیش������ەكەدین بوو. دەركەوت دەستی بێوەژنێكی 
بڕیوە لە بەش������ی بۆندەكان كاردەكات، دوانزە هەزار لیرەی لێ سەندبوو. 
بەڵێنی هاوسەرگیریشی پێدابوو، كارەكەرەكەش بەكوڵ دەگریا، چونكە 

لیرەی لەویش سەندبوو و بەڵێنی خواستنی پێدابوو.
هێشتا شەش مانگ بەسەر دامەزراندنی تێنەپەڕی بوو، فەرمانگەكەی 
سەروبن كردبوو، كارمەند نەمابوو دەسی نەبڕیبێت و دزی لێ نەكردبێت 

و فریوی نەدابێت...لە كۆتاییدا تێك������ڕای كارمەندانی فەرمانگەكە 
كۆبوونەوەیەكیان س������ازكرد بۆ گفتوگۆ لەسەر مەسەلەكە. هەركەسە و 
گازندە و سكاڵای خۆی پێش������كەش كرد، دەركەوت دووسەد لیرەشی 
لە دەرگاوانەكە وەرگرتبوو و بەڵێنی پێدابوو بە شێوەیەكی هەمیشەیی 
دایبمەزرێنێ������ت و لە دوو مانگ پتر لە ماڵ������ی یاریدەدەری بەڕێوەبەر 
دەژیا، ڕایەخ و ڕادیۆكەیانی فرۆشتبوو بۆ خۆی. كارمەندەكان بەنیاز 
بوون ش������كایەت لەو هەتیوە بكەن، بەڵام گەر دەركەوت برازای جەنابی 

فیشەكەدینە! چیمان بەسەر دێت؟؟
یەكێك لە كارمەندەكان وتی:

- كەس������ێكی وەكو ئەم چوخت������ی و چەتوونە هیچ پێوەندییەكی بەوەوە 
نییە و بەهیچ ش������ێوەیەك لە ش������ێوەكان نابێتە برازای پیاوێكی ناسراوو 

بەناوبانگ لەلای هەمووان.
- ك������ورە. ڕوحەكەم ئێمە دەزانین هیچ پێوەندی بەوەوە نییە، بەڵام گەر 
بەڕاس������تی برازای بوو، ئەگەرچی ئەگەرێك������ی لاوازە، مانای ئەوەیە 

هەموومان تیاچووین.
- با كەسێ لە خۆمان دیاری بكەین و بە نوێنەرایەتی بینێرین بۆلای 
جەنابی فیش������ەكەدین، لە ڕاس������تی مەس������ەلەكە بكۆڵینەوە، ئەمەش 
دوابڕیارمانە. با جارێ ئەو بڕیارە وەلاوە نێین.. هەواڵمان پێگەیش������ت 
جەنابی فیش������ەكەدین بەنیازە س������ەردانی فەرمانگەكەمان بكات.ئێ. 
ئەمەیان چاكە.. )تەماش������ای پێناسەی گەنجەكە دەكات( و هەر كە 

جەنابی فیشەكەدین چاوی پێبكەوێ، مەسەلەكە ئاشكرا دەبێت..
هەموو لە ئامادەباش������یدا بووین و حیس������ابی خۆمان كرد بوو، تاكو بۆ 

ئەوەی دەس بەجێ ڕادەستی پۆلیسی بكەین...

كاك مشتاق گوتی:
- نا.. "تاكو تێڵاتڕێن و ماركوژی نەكەین" نایدەمە دەس������تی پۆلیس 

وهەتا تف نەكەمە سەر....
جەنابی یاریدەدەری بەڕێوەبەر وتی:

- هاوارە. كەس نازانێ من بە چ س������زایەكی دەگەیەنم و چی بەس������ەر 
دێن������م. یەكێ لەو كچانەی فریویانی دابوو، تاكە پێڵاوێكی بن بەرز و 
نووك تیژی خس������تبووە نێو جانتاكەیەوە و ئامادەی كردبوو تا بیكێشێ 

بەسەریا. هەریەكێك لە ئێمە شتێكی ئامادە كردبوو بۆ ئەو مەبەستە.
بە هاوكارانم وت:

- هەی هاوار.. توبی خودا با هەموو شتێكی لێ بكەین، مارهەنجنی 
بكەین، بەنیاز بووم و ئامادەش������م كردبوو، بوتڵێ شووشە بخەمە ملی. 
هەواڵی هاتنەكەی جەنابی )فیشەكەدینمان( بۆ فەرمانگە لێی شاردەوە، 
چونكە گوێ������ی لەم هەواڵە بوایە ڕەنگە ئەو ڕۆژە نەهاتایە بۆ دەوام.. 
هەوڵمان داو مەحاڵیشمان بەكارهێنا تاكو ئەو كاتە لە فەرمانگە ئامادە 
بێت، كە جەنابی فیشەكەدین تەشریف دێنێ.. جەنابی فیشەكەدین هات 
بۆ فەرمانگە و )تەكین(یش ل������ە ژوورەكە بوو. بەڕێوەبەر هەوڵی دەدا 
هەرچۆنێك بێت و بە هەر ڕێگایەك بێ جەنابی فیش������ەكەدین بهێنێتە 
ژوورەكەمانەوە، هەموو فەرمانبەرەكان زۆر پەس������ت بوون، بەزۆر دانیان 
بەخۆیاندا گرتبوو چاوەڕوانی بەیەك گەیشتنەكەیان دەكرد، هەركەسە 
و ش������تی خۆی ئامادە كردبوو، چایچییەكە كتریەك ئاوی نابووە سەر 
ئاگر تاكو بە كوڵاوی بیكا بەس������ەریا، مەسەلەكە گەیشتبووە بەشی 
ئاسایشی تاوانەكان، سێ پۆلیسی مەدەنی ئامادە بوون و لە چاوەڕوانی 
ئەنجامەكەدا بوون، بۆ ئەوەی قۆڵبەستی كەن و لەگەڵ خۆیاندا بیبەن. 

جەنابی فیش������ەكەدین هاتە ژوورەكەمان و بەڕێوەبەر و یاریدەدەرەكەی 
لەدوایەوە بوون. 

كرێكارەكانیش هەموو لە پش������تی دەرگای فەرمانگەوە بەدار گسكەوە 
وەس������تابوون. لەگەڵ هاتنە ژوورەوەی فیشەكەدین بۆ ژوورەكە، تەكین 
لەسەرەخۆ و بەئەدەبەوە لە ش������وێن خۆی هەڵسا و بەرەوپیری ڕۆیشت 
و كەوتە لێس������انەوەی دەس������تی و چەند جارێك ماچ������ی كرد، جەنابی 

فیشەكەدین سەری لێشێواو بەسەرسووڕمانەوە وتی:
- خودا بەرخودارت كات رۆڵە.

تەكین:
- ئامۆژنم چۆنە؟

- سوپاس بۆ یەزدان... باشە
- ئامۆژنم چەند جارێك داوای لێكردم بێمە خزمەتت، بەڵام لەبەر نەبوونی 
كات نەمتوانی بێمە دیدەنیتان، من شەرمەزارم لە ڕاست ئامۆژنم و لەو 

كاتەی تۆ منت لێرە دامەزراندووە كاتم بەدەستەوە نەماوە..!
جەنابی فیش������ەكەدین جارێك ئاوڕی لە بەڕێوەبەر دەدایەوە و جارێكیش 

نیگایەكی تەكینی دەكرد، لە بەڕێوەبەری پرسی:
- ئێوە كەیفخۆش و ڕازین لە تەكین؟

- ئێمە دڵخۆش و شادومانین پێی گەورەم.
- كێ سەرۆكیەتی؟

بەڕێوەبەر ئاماژەی بۆ من كرد.. فیشەكەدین پرسیاری لێكردم:
- تەكین چۆنە؟ باش كاردەكات؟

- باش كار دەكات قوربان 
- ئۆه.. ئۆه...

لە ژوورەكە چووە دەرەوە. تەكین دووبارە دەس������تی جەنابی فیشەكەدینی 
ماچ كردەوە.. ئێمەش هەر لە جێی خۆمان چۆن وەستابووین جووڵەمان 

نەكرد و هەروا ماینەوە..
لە پاش دوو مانگ تەكین مووچەكەی زیاد كرا، چەند ڕۆژێكی پێش 

ئەوەی تەرفیعەكەی بۆ بێت پێمی وت:
- سێ سەد لیرەم بدەرێ تا بیدەمە ئەو پزیشكەی راپۆرتێكی پشوودانی 

یەك هەفتەییت بۆ دەكات...
ئایا بیدەمێ یان.. نا؟! وا بیری لێدەكەمەوە..

بووم بە سەرۆكی 
شارەوانی

بەخواستی خۆم نەبووم، ئەوان بەزۆر كردمیان، پێموتن!
- نابم.

- دەب������ێ ببیت، ئەمە ئەركێكی نەتەوەییی������ە و كاتێكیش ئەرك دەبێتە 
نەتەوەیی ئاوی رۆیشتوو دەوەستێ و ئاوی مەنگیش رێدەكات.

هۆكاری هاتنم بۆسەر كورسی سەرۆكایەتی شارەوانی برنج و فاسۆلیابوو، 
بێگومان مافی "كەمبوت"یش )*( نەخۆین، ئەویش بەشی خۆی هەیە، 
بەڵام فاسۆلیا هەر خۆی سەرەكیە، گەر دوو لەگەن فاسۆلیا لەگەڵ 
گۆش������ت و بیبەری سوور لەگەڵ بڕێك روبەهەنار نەبووایا، ئاستەم بوو 

ببم بەسەرۆكی شارەوانی.
ئێوەش دەبێت دوو قاپلەمە فاسۆلیا و قاپلەمەیەكیش برنج لەگەڵ چارەكە 
نانێ������ك بخۆن و كەمبوتیش هەڵقوڕێنن، دوایی بخ������ەون، دواتر دەبینن 
چۆن دەبنە سەرۆكی شارەوانی، من لەبەر خاكەڕایی خۆم و كەسێكی 
بەقەناعەتم بەسەرۆكایەتی شارەوانی قایل بووم، ئەگینا لەخەوێكدا نقوم 

ببوم دەیكردم بەپاشا! نەك سەرۆكی شارەوانی.

بووم بە سەرۆكی 
شارەوانی

خەوی نیوەڕوان جودای������ە مرۆڤ خەونی تێدادەبینێ و دەزانێ خەونە، 
خەون بینین بەس������كی تێرەوە وەكو ژیانی سیاسی وایە، بەرز دەبیتەوە و 
هەڵدەكشێی وەلێ دەزانی دەكەویتە خوارەوە، كاتێك وەخەبەر دێیت. خێر 
دەبێت ئینشائەڵڵا، باسی خەوی نیوەڕوانتان بۆدەگێڕمەوە بەڕاستی و 
دروستی لەپاش فاسۆلیا و برنج و كەمبوت، جەستەم شل و خاوبوەوە و 

لەسەر دۆشەكەكەم راكشام.
لەدەرگا درا:.

- فەرموو.
سێ كەس زۆر بەڕێزەوە هاتنە ژوورەوە، قەڵەوەكەیان وتی: 

- پیرۆزە، بوویت بەسەرۆكی شارەوانی.
- شۆخیم پێ مەكەن لەخەوندا !

- وەڵڵاهی بووی بەسەرۆكی شارەوانی.
- دەزانم ئەمە خەونە!

- خەون بێت یاخود راستی، ئێستا ئێوە بوون بەسەرۆكی شارەوانی.
- دەخوازم ببم بەسەرۆكی شارەوانی تاكو دڵی هەموو دانیشتووانی شار 

رازی بكەم.
لەپاش ئەوەی چووم بۆ باڵەخانەی ش������ارەوانی، یەكەم ش������ت كە كردم 
خوێندنەوەی رۆژنامەكان بوو، یەكێك لە تەنز نووسەكان بابەتێكی لەژێر 
ناونیشانی "ئەم ش������ارەوانییە چۆن كار دەكات؟ " نووسیبوو، گازندەی 

لەنەبوونی ئاوەڕۆ دەكرد لە گەڕەكەكەی خۆیان.
شارەكەمان كردە چەند بەشێكەوە، دوای ئەوە بەپێی پلان و نەخشەیەكی 
داڕێژراوەوە هەڵساین بەدروستكردنی هێڵەكانی ئاوەڕۆ، بۆ رۆژی دوایی 

قیامەت لەرۆژنامەكان هەڵسا:

- ئەم س������ووكایەتیكردنە چییە...؟! ئایا دەبێت شارەوانی ئاوها بێت؟ 
ش������ەقامەكان بوونەتە كولانە كەروێشك كون كون و كۆندڕ، بەپسپۆڕانم 

وت:
-چ������ی روودەدات؟ هاووڵاتیان س������كاڵا دەكەن ماف������ی خۆیانە، خێرا 

شەقامەكان چاك بكەنەوە. 
یەكسەر دەسكرا بەچاككردنەوەی شەقامەكان  و جوانكردنی شۆستەكان  
و نۆژەن كردنەوەی رێگا و بانەكان، بۆ رۆژی دوایی دابارینە سەرمان 
دابارینێكی چڕ " ش������ارەكەمان بەدبەخت و بێ نەوابووە، شارەوانی هەر 

لەدووی روخسار و خۆهەڵكێشان دەگەڕێ ".
دەس لەنۆژەنكردن������ەوە هەڵگرن و چاڵ و كون و قوژبنەكان پڕ كەنەوە، 
ئەمجارەی������ان رۆژنامەكان گازندەی������ان لە قەرەباڵغی ش������ەقامەكان و 
مەشەقەتی هاتوچون دەكرد، لەپاش ئەوە یەكەم كار كردم كڕینی خانوو 
موڵكی خەڵك������ی بوو بۆ میری و رووخاندمان ئەم كارەش كێش������ەی 
گەورەتری بۆمان خوڵقاند، یەكێك لەرۆژنامەكان:"شارەوانی سێ داری 
س������ەرووی بڕییەوە بەبیانوی كردنەوەی رێگا. هەرچی سەوزایی هەیە 
ب������ن بڕی دەكات ".. رۆژنامەیەكی تر: بەبیانوی فراوانكردنی رێگا و 
بان شارەوانی ئاودەسی بەكر پاشای مێژوویی و دێرینی رووخاند، ئەمە 
تاوانە ئەم گەلە بەبێ ش������ەقام دەژی، وەلێ هەرگیز رازی نابێت بەبێ 
مێژوو بژێت ".. فەرمانمدا لەهەموو شەقامەكان داری سەر و بچێنرێت 
و ئاودەسی بەكر پاشای مێژوویی و دێرینیش نۆژەن بكرێتەوە، لەپاش 
ئەوەش رۆژنامەكان بەهێزترین هێرشیان كردە سەرمان، گەر لەشارێكدا 
نەباخچە هەبێ  و نەسەوزایییەك، نەمام ناشتن لەشەقامی تەنگەبەرەكان 
هەڵخەڵەتان������دن و خۆڵ ك������ردن نییە بەچ������اوی خەڵكیدا؟!بەتایبەتی 

نۆژەنكردنی كۆمەڵێ تاشەبەرد كە ناویان لێ ناوە ئاودەسی مێژوویی؟!.. 
هەموو فلسێك ناهێنن، بەڵكو تارماییەكە لەبەرامبەر خانووی هاووڵاتیان 

و هیچ گرنگیەكی مێژووییشی نییە.
رۆژنام������ەكان مافی خۆیانە ودەنگی رای گش������تین، بۆیە بڕیارێكی 
نوێم������ان دەركرد بە رووخاندنی ئاودەس������ەكان و بڕین������ەوەی دارەكان و 
دروستكردنی باخچەی گشتی و باخچە و یاری بۆ منداڵان و چاندنی 
سەوزایی، داوامانیش كرد بەزوترین كات بڕیارەكە جێبەجێ بكرێت، سێ 
رۆژی نەبرد دەنگی رۆژنامەكان بەرزبووەوە " هاووڵاتی س������ەربانێكی 
دەس ناكەوێت تاكو سەری لەژێری دانێ، كەچی شارەوانی خانووەكان 
ئیستیملاك دەكات "، فەرمانمدا بەدروستكردنی خانووی نوێ لەجیاتی 
ئەوانەی ئیستیملاك كران و چاندنی دار لەملاو لەولای رێگا و بانەكان 
رۆژنامەكان نوێنەری رای گش������تین، هیچ وشەیەك نەما نەیڵێن: ئەم 
پیسانە روخسار و دیمەنی شارەكەیان شێواندووە، دارگەز خۆی پیسە و 
لەخاكی خراپ شین دەبێت، خاكێكی رەق و قسڵ رەنگە بۆ ئەوروپای 
ناوین بەكەڵك بێت نەك بۆ شارە مێژوویەكەمان، چونكە داری تایبەت 
بەخ������ۆی هەیە وەكو س������ەر و  و دارەبی، ئ������ەم خانوانە چین كە هیچ 
ش������ێوەیەكیان نییە؟ دەڵێی كارتۆنی شقارتەن!.. وەلێ دەلێی شارەوانی 

چاوی نوقاوەو هیچ جوانییەك نابینێ ؟!
دروستكردنی خانووەكانم راگرت و فەرمانمدا خانو لەچەشنی خانوەكانی 
سەدەی شانزەهەم دروست بكرێت، هەروەكو خانوی توركیی گەورە و لەیەك 
نهۆم دروست بكرێت، هەروەها چاندنی داری سەرو، ئەو رۆژنامانەی 
كە بەناوی رای گش������تی دەدوێن، وتیان: ئەم دارانە ش������ارەكەیان لێ 
كردووین بەگۆڕستان، ئەوروپییەكان خانووی فرە نهۆمیان پێ چاكترە 

و ئێمەش، خانوی یەك نهۆمی دروست دەكەین؟!ئای لەم گەمژەیییە!
خانوو بەكەمترین نرخ و ماندووبوون، چاندنی دار و درەخت لەشارێكدا 
كەشەقامێكی تێدا نییە بەدی ناكرێت خەڵكی بەسەریا گوزەر بكات و 
نەئاوەڕۆی هەیە، هەوڵدانێكی دیار و روونە، كە تەنها بۆ خۆ دەرخستنە.. 

دەبێ وشەی راستی چی بێت تاكو بوترێت؟!
هەموو تواناكانم بۆ ئاوەڕۆ خس������تە گەڕ، س������ەرلەنوێ رۆژنامەكان!" 
رێ������گاكان هەمووی هەڵكەندراون، ناتوانی������ن بەپێ بڕۆین ناچارین بە 
ئۆتۆمبێل هاتوچۆ بكەین هەروەك ئەوەی ش������ارەوانی كێشەی گرانی 

بازاڕی چارەسەر كردبێت و ئێستا نۆرەی رێگا و بانە "!.
هەموو كارمەندانی ش������ارەوانیم بانگهێش كرد و پێموتن!لەمڕۆ بەدواوە 
هیچ كارێك ناكەن، لە بینای شارەوانی پاڵی لێبدەنەوە بۆخۆتان دانیشن..
 ئینجا رۆژنامەكان:" ئەم گوێ نەدانەچییە؟ ئەم شارەوانییە تەمبەڵ و 

تەوەزەلە چییە؟ ".
كۆنگرەیەكی رۆژنامەوانیم گرێدا و هەموو رۆژنامەنووسانم بانگهێشت 
ك������رد و پێموتن: بەڕێزان������م وتیان ئ������اوەڕۆ دەس بەكاربوین وتتان چاڵ 
لەشەقامەكاندایا شەقامەكانم داخست، دوایی وتتان گۆڕەپان، لەئاهەنگی 
كردن������ەوەی گۆڕەپانەكە وتتان: ش������ارەوانی ش������وێنەوارە مێژووییەكان 
دەڕووخێنێ و كاتێكیش ویستمان شوێنەوارەكان نۆژەن بكەینەوە، وتتان 
خانوو پێویس������تە، لەپاش ئەوەی هەرچییەك لەناخما هەبوو هەڵم رشت 

پێموتن: 
- داوا بكەن وبلێن. ئێستا هەموومان لێرەین هەرچیشتان بوێت شارەوانی 
جێبەجێ������ی دەكات، لەو ش������تانەش دوور دەكەوینەوە كە ئێوە ناتانەوێت. 

یەكێك لەرۆژنامەنووسەكان هاتەپێش و وتی: 

- تۆ بەوپێیەی س������ەرۆكی ش������ارەوانیت لەوە گەڕێ ك������ە دەیڵێین و 
دەینووس������ین، ئێمە ناچارین س������ەرپێچی بكەین، تاكو رۆژنامەكانمان 
رەواجی ببێت گەر رەخنە لەمە بگرین نابێت و گەر رەخنە لەوەش بگرین 
سەرمان دەكەن بەقوڕا و تووشی بەڵا دەبین، گەر رەخنە لەفڵانە كەسیش 
بگرین دەمانداتە دادگا و فڵانیش وەڵامێكی بەدرۆخس������تنەوەمان بۆ 
رەوان������ە دەكات و ئەمەش دەبێتە مایەی تووڕەب������وون، جا لەبەر ئەوەی 
ش������ارەوانی لەهەموو فەرمانگەكانی تری میری نەرمونیان ترە، هێرش 
دەكەینە سەری كاتێك دەڵێین: دار گەزی پیس مەبەستمان پلەو پایەی 
فڵانەكەسە، یان شەقامە تەنگەبەرەكان مەبەستمان شوێنی فڵانەكەسە، 

گەر وتیشمان كونەكان ئەوە مەبەستمان شتێكی ترە...
- باشە بەڕێزان، خوێنەران لەمەبەستتان تێ دەگەن، ئێوە رەخنە لەچی 

دەگرن؟ 
- بەڕێزان...من تاكو ئێرە لەخەونیش������دا ناتوانم س������ەرۆكی شارەوانی 
بم، بۆیە دەس لەكار دەكێش������مەوە.. " ئێوەش دەسنوێژەكانتان هەڵگرن و 

قاپقاپەكانم بدەنەوە ".
كاتێ������ك لەخەوەكەم ئاگاداربوومەوە لەناو ئارەقەی خۆمدا مەلەم دەكرد، 
بەمجۆرە سەرۆكایەتی و ش������ارەوانی بەبرنج و فاسۆلیا دێتەدی.. لەو 
رۆژەوە تاكو نهۆ بۆئەوەی خەونی ترسناك نەبینم بەئاگابوونەوە دەخەوم.
)*( كەمبوت: جۆرە شلەمەنیییەكە لەشەكر و ئاردی گەنمەكوتا و و 
مێووژ  و فستق  و كاكڵە گوێز، دروست دەكرێت، لە كوردستانی باكوور 

پێی دەڵێن " ئاشوورا".لای خۆشمان پێیدەڵێن }هەریسە{وەرگێڕ.

ترس لە چی؟!

كێ؟...من....ها؟ بوودەڵە  و ترس������نۆك؟ ه������ا!. كێ بەتۆی وت من 
دەترسم؟.. هەموویان؟ ئێ باشە كەی؟ كێ زانی من ترسنۆكم؟ درۆزنە.. 
درۆزنێكی بەترەفە، من نازانم ترس هەرچیشە  و لە كەسیش ناترسم... و 
ناشترسم؟!. خوای لێ دەرچێت، مرۆڤ لە كەس ناترسێ...؟ ئێ ئێ...
ترس لە خوا؟ ئەمە شتێكی ترە؟؟ شتێكی سروشتیە...ئەدی ناڵێن: لەوە 
بترسە لە خوا ناترسێ، وانییە؟ بەڵی...لەو كەسە بترسە لە پەروەردگار 
ناترسێ.. لە مەبەستم گەیشتی؟ لە غەیری خوا نەبێت لە كەس ناترسم، 
هەر نازانم ترس چییە؟ هەموو مرۆیەك وەكو من مرۆڤن، ئیدی ترس لە 
چ������ی؟.. چۆن؟.. لە دایك  و بابم؟... ئێ ئێ.. ئەوە جاری جاران بوو 
هەینێ بچووك بووم، ئاس������ایییە منداڵ تا چەند ساڵێكیش لە دایك  و 
باوكی بترسێ...! مرۆڤ چەند گەورە بێ لە چاو دایك  و بابیەوە هەر 

بەبچووكی دەمێنیتەوە، وانییە؟.
ئەزیش هەر وابووم تا گەیشتمە تەمەنی چل  و شەش ساڵی. دوای ئەوە 
مردن. بەڕەحمەت بن..!..نا..! ئەمەی وتت راست نییە، من لێیان ناترسم، 

ترس لە چی؟!

دڵنیابە...لەبەر ئەوەی كۆچی دوایییان كردووە !...
بەڵێ گەورەم؟.. ل������ە مردووەكان؟ هاه...ئەمە عەق������ڵ نایبڕێ، مردو 
دەمترس������ێنێ؟؟ ئاخر ت������رس بۆچی  و مردوو چی لەدەس������ت دێت..؟ 
هێندە بەس������ە كە مردووە !! بەكورتی من ترس ناناسم دەكرا گەر هێشتا 
نەمردبایە، وەلێ پاش ئەوەی مردوو بووە لاشەیەكی بێ گیان. ناتوانێ 
كەس بترسێنێ..چۆن؟ كاتێك پوورم ئەمری خوای كرد؟ ئا...ئەو..كا. 
ئەو كاتەشەو بوو، منی لێ بترازێ كەسی تر لەماڵێ نەبوو..لە نیوەشەوا 
گوێم لە دەنگێك بوو..رامكرد بەرەو ژوورەكەی. بەڵام كۆتایی بەژیانی 
هاتبوو..لەو كاتەدا دەخوازی چیبكەم؟ چووم بۆ ئوتێل وەلێ لەترس������ان 
نەبوو !! لەو هەتیوەی گەڕەكەكەمان دەترسم؟ نەخێر. هەرگیز لێی ناترسم 
بەڵكو لەس������ەر ئەو پەندە دەڕۆم كە دەڵێ: "نەشەیتان ببینە  و نەقولووەڵا 
بخوێنە ". كە لە كۆڵان بێت من دەرناچمە دەرەوە هەر لەبەر هەیوانەكەوە 
لێی دەڕوانم، گەر لەوێ نەبێ ئینجا بەكۆڵانەكەدا تیژ تێدەپەڕم!چیتان 
فەرموو..؟ لە مامۆس������تاكانم..؟..نا. راست نییە من لە مامۆستاكانم 
ناترسم..ئەوەی تۆ مەبەستتە كە گوایە ترسە، لەهەست كردن بەگەورەیی 
رێزگرت������ن هیچی ترنییە، بڕوانە كاتێك داركاری������م دەكەن هەر لەرێز  و 
خۆشەویستی زیاتر هیچی ترم نییە بۆیان..چی؟. لەترسی لێدان لەدەست 
مامۆس������تای مێژوو هەڵهاتم؟. نا نەخێر. لە ترس������ان رام نەكرد. بەڵكو 
رێزم لە ش������كۆمەندیەكەی گرت. ئەم قسە هیچ  و پووچانە چین؟؟..
ئەقڵ دەیبڕێت قوتابی لە مامۆس������تاكەی بترسێت؟ چیتان فەرموو؟ لە 
تاقیكردن������ەوەكان؟ بەدڵنیاییەوە نا. كاتێك دەچمە هۆڵی تاقیكردنەوەكان 
لەرز دەمگرێ. لە ترسان نا بەڵكو بەهۆی دڵەڕاوكێوەیە. چۆن؟ لە بەردەم 
دەرگای هۆڵی تاقیكردنەوەكان میزم بەخۆمدا كرد؟! ئەم بوختانە لەچی؟ 

بەهۆی پەژارەییەوە بوو. هەر كەس������ێك فریای ئاودەس نەكەوێ ئاوهای 
بەس������ەر دێت. بەڵێ گەورەم. تەنانەت لەسەرنەكەوتن  و مایە پووچیش 
ناترسم؟ خودایە گیان درۆزن چەند زۆرن. مادامەكی هێشتا نەمردووم. 
هەڵبەتە. گەر س������ەرنەكەوتن، هەلی سەركەوتنم لە داهاتوودا لە پێشە. 
وانییە؟ بەڵام لە ژنەكەم دەترس������م؟..كێ ئەم درۆشاخدارەی كرد؟. توبی 
خودا لێتان دەپرسم، مێرد دەترسێ؟ بەڵێ.. كام پیاو لە ژنەكەی؟!! ناكرێ  
و نابێ ناوی لێ بنرێت ترس.. ئەویش ژنە. بۆ ئەوەی بە ئاس������وودەیی 
بژیت نەرمونیان بی لەگەڵیا  و بیحلمێنی)*( تاكو ئاژاوە روونەدات  و 
دەنگتان دەرنەچێ  و دەرودراوسێ گوێی لێتان بێت، تا مناڵەكانت بەرەڵڵا 
نەبن..!! ئەگەر نا. بۆچی لە ژنەكەم دەترسم..؟؟..من لە ژیانما لە كەس 
نەترساوم، نەخوازەڵا لە ژنەكەم. ها. كاتێك لە خزمەتی سەربازیدا بووم؟. 
چیتریش.. لە فەرماندەی فەوجەكەم؟ من گوێ نادەمە فەرماندەی سوپا 
بەو هەموو توانا  و جەربەزەییەوە، نەخاس������مە لە فەرماندەی فەوجەكەم! 
م������ن گەورەم. كاتێك خۆم بۆ خزمەتی نیش������تیمانەكەم تەرخان دەكەم لە 
كەس ناترس������م، ئەوی������ش وەكو من و تۆ مرۆڤ������ە.. كەواتە. ترس لەپای 
چی؟؟..چی؟ كاتێك فەرماندەی سوپا بەقامچی لێی دام..نا. ئەمەیان 
شتێكی ترە. خۆی فەرماندەی سوپایە  و خاوەنی بڕیارە..لێمان دەدات. 
خۆشی دەوێین. كەس بۆی نییە خۆی لەوە هەڵقورتێنێ..لەگەڵ هەموو 
ئەمانەشدا ناترسم. من بەدرێژایی ژیانم نەترساوم..قەتیش ناترسم. ئەرێ 
وەڵڵا. وتم. لە منداڵیما، نەترس������اوم، چونكە خۆم لەبەرچاوان ون دەكرد، 
لە ترسی ئەوەی شتێك روونەدات. لە تاریكی؟..ئایا تاریكی ترسناكە؟ 
ه������اه. جیاوازی چییە لە نێوان تاریك������ی  و رووناكیدا؟ هەر دووك وێك 
دەچن. من. بەشەو لە تێپەڕبوون بەلای گۆڕستاندا ناترسم. لەبەر ئەوەی 

قەت بەلاییدا تێناپەڕم. چ ئیش������م بەگۆڕس������تانە !. تاكو بەشەو بەلایدا 
گوزەر بكەم؟ من بەڕۆژ نزیكی ناكەوم، نەبادا بەشەو..چی؟ وەڵڵا من 
بەش������ەوان نەفیكە فیك دەكەم  و نەگۆرانی دەچڕم.. راس������تە. وەلڵا بە 
هۆی ترسەوە نییە، چونكە بە رۆژەوە گیزەگیز دەكەم  و گۆرانی دەڵێم. 
ئەم������ەش فووە. ها. بەڵام لە دڵی خۆمدا بەش������ێوەیەك كەس گوێی لێم 
نابێت..لە خەون دەترسم؟. چی..؟ ئەم پەندە چییە بۆمتان هەڵبەستووە؟..
نا...هاواركردنم لە ش������یرینی خەودا بە هۆی ترسەوە نییە، بەدەم خەوەوە 
هاوار دەك������ەم، چونكە گەر بەخەبەر بم قەت ه������اوار ناكەم.. چۆن..؟ 
لە پیاوانی پۆلیس دەترس������م؟..لە پاسەوانان  و هاوشێوەكانیان؟ چی لە 
خزمەتكاری ئوتێلانیش؟. لە شۆفێری ئۆتۆمبێلەكان؟؟!!! كێ ئەمەی 
بۆ هەڵبەستاوە؟ پۆلیس  و مۆلیس  و بەندیخانە و مەندیخانە  و ئاسایش  
و ماس������ایش هەبێت یانە بێت من ناترسم!چونكە من لە بنەڕەتدا پیاسە 
هەر ناكەم. هەموو ئەوانەی دەیڵێن درۆ ودەلەس������ەی دروستكراون. شێت  
و سەرخۆش������ان؟؟. قەس������تەم بەخوا درۆیە. من لە كەسیان ناترسم...لە 
غوڵماندنی )**( نێو جێگەی خەو بۆ مومارەسەكردن؟! لە ترسان نییە. 
من خۆم ناخەمە نێو پێخەفەوە؟؟..نا. بەڵكو بەهۆی شەكەت بوونەوەیە 
كاتێك ل������ەكار دەگەڕێمەوە بەماندوویەتی.. چیتریش؟ لەژنان دەترس������م 
بەهۆی كەمتەرخەمی������ەوە؟ ئەم گاڵتە جاڕیە چییە هەی بنیادەم؟؟كێ 
ئەم هەموو قس������ە تڕوهاتانەم بۆ هەڵدەبەستێت؟؟ هەموو ئەم قسەڵۆكانە 
درۆن. درۆ؟؟ چ������ۆن؟؟ لەمان������ەوەم بەتەنێ لەماڵێ������دا؟؟ لە وتووێژی 
توندوتیژ؟؟ لەدرەنگ مانەوەم بەشەوان لەدەرەوەی ماڵ؟. لەهاوكارانم؟..
ها. لەبەڕێوەبەرەكەم؟؟ لەمردن بەكارەساتی ئۆتۆمبێل؟. لە دراوسێكان..؟ 
لەكۆبوونەوەی كۆمیتەی بنیاتنان؟ لە چی تریش. چی ترماوە؟؟ گەورەم 

من ناترس������م. نا.. تاكو كوڕە گەورەكەشم ناو ناوە )ئازا(! بچووكەكەشم 
)سامناك(!! ترسم لە نەخۆشی هەیە؟.

بەدڵنیاییەوە..نەخێر...من لە نەخۆش������ی ترسم نییە..بۆچی؟ وتت بۆ؟ 
بەڵێ بیرم چوو چیت لێ پرسم،من وا ماوەیەكە ئەو جۆرە پرسیارانەم بیر 
دەچێتەوە، كە بەو ش������ێوەیە پرسیارم لێدەكەن. نا. ناترسم نە لە نەخۆشی  
و نەلەمردنیش. ئەدی فەیلەس������وفێك نەیگوتووە:" ئێمە ماهیەتی مردن 
نازانین لەبەر ئەوەی زیندووین، كاتێكیش دەمرین ماهیەتی مردن نازانین 
لەوەی وتی...ترس لەسبەی؟ مەبەستت چییە؟ سبەی چوارشەممەیە 
من لەچوار ش������ەمموان ناترسم و نەلە پێنجشەمموانیش، لەسبەینێم؟ ئاه. 
مەبەس������تت مانەوەمە بەبێ كار و بەدەس������ت بەتاڵی؟...خودا دەزانێ..
كەوات������ە. بۆچی ترس لەس������بەینێ..تا بەیانی خ������وا خۆی دەمێنێی و 
موڵكی، بەڵام دەترس������م ئارەزوتان لەوەبێت بمدوێنن و گفتوگۆم لەگەڵدا 
بكەن. لەقەدەغەكراوەكان دەترس������م؟.. نەخێر. هەموو قەدەغەكراوەكان لە 
پێناو ئێمەدا هاتوونەتە كایەوە. سوپاس������ی بەرپرسانمان دەكەین ئەوانەی 
بیریان لەبەرژەوەندی ئێمە كردۆتەوە...من نەدەیانش������ێلم و نەزیادەرۆییان 
لەسەر دەكەم، كەواتە بۆچی لێی بترسم؟؟ مادامەكی هەموو كاتێك لە 
ماڵەوە ئەم دەس������تەواژانە دەڵێنەوە "خێر دەبێ ئینشەڵڵا "، "ماشەڵڵا بەرەو 
باشی دەڕوات "، سوپاس بۆ گەیشتنمان بەم قۆناغە ".. ئیدی بۆیە ئێمە 
نەلەهەورە تریش������قە و نەلە بروسكە دەترسین؟..ئەمە ئەقڵ ئەیگرێت..؟ 
ها.. ئەم دیاردەسروش������تیانە مرۆڤ دەترس������ێنێ..؟ ب������رای بەڕێزم من 
ناترس������م.. چاك تێبگە من ناترس������م گەر لە ناكا و یەكێكیان لەبەردەمم 
قیت ببێتەوە!! چی؟ دەترسم رادەكەم؟.. ئاه. ئاژاوەگێڕان چەند زۆرن. من 
لە بانگهێش������ی شایەتیدان دەترسم؟. نەخێر. من شایەتیم بۆ كەس نەداوە 

لەژیانما و نەبانگهێشی شایەتیدانیش كراوم..هەر كاتێك پرسیارێكم لێ 
كرابێت وەڵامم داوەتەوە. بێ ئەوەی بزانم. ش������ایەتی نادەم. دەترسم كاتێك 
لەدەرگامان دەدرێت، لەوەی كە میوانەكە ئێسك گران و رەزاقورس بێت و 
نەچێتە دڵەوە، ئاوها؟ لەنامەو زەرفە پێچراوەكان؟. لەوەرگرتنی بانگهێش 
كردنی دادگا. یان بۆ لێپرس������ینەوە؟ من لەوە دەترس������م نەك داواكردنی 
دانەوەی قەرزی بانك. سوێندت بۆ دەخۆم..ئەمانە هەمووی درۆن درۆ. 
لەواژۆ دەترس������م؟ نامامە گیان. من ش������تێك ناخۆم )با(ی پێ بكەم  و 
س������ك ئێش������ەی پێ بگرم !. هەندێك دەڵێن: دەترسم لە ئیمزاكردن لەسەر 
خشتەی مووچە وەرگرتن. نامامە گیان. ئەمانە هەمووی هەڵبەستراون. 
مەبەستت لەوەیە من لەپەیڕە و پرۆگرام دەترسم؟.. لەتەلەفۆن رادەچڵەكێم؟ 
چۆن؟. كێ چاوی لێ بووە؟ ها. با هەر چاودێریم بكات، من چ ئیشم 
بەسەریەوە؟ من ئەسڵەن قسە لەسەرش������تێ ناكەم مەترسیدار بێت. هەر 
كاتێكیش هەست بكەم كەسێك هەست لە قسەكانمان رادەگرێ یەكسەر 

بیستگەكە دادەخەم.. ئەم هەڵسوكەوتە ناو دەنێی ترس؟.. 
لەچی؟ لە بولبلی كەناری بەندكراو لە قەفەس������دا..؟.. ئاه. ئەم قس������ە 
پ������ڕ و پووچانە چیین؟.. لە گوڵدان  و قەنەفڵی چێنراو لەناوی؟.. لە 
گوڵدان؟.. لە زەنگی كارەبایی؟ نەخێر..نا دكتۆر من ناترسم بەسە لەوە 
زیاتر مەمتۆقێنە..من ناترس������م دكتۆر گیان..لە كەس ناترسم.. چی. 
دكتۆر؟. من لە كەس ناترسم...وەلێ خۆم دەترسم دكتۆر. ئم م م. ناترسم 
پێویست بەترس ناكات؟؟ كوورەی ترس كوژانەوەی نییە دكتۆری بەڕێز، 

وانییە. بەڵام دەترسم قسەكانت لێ پرسینەوە بن لە من!!! 
 )*(بیحلمێنە: بید وێنە، دڵی راگرە.

)**(غوڵماندن: گەوزاندن، دەسبازی ژن ومێرد.

پشیلەیەكی بەختەوەر

دوێنێ لە ئاهەنگی كردنەوەی پێشانگەیەكی شێوەكاری یەكێك لە خانمە 
هونەرمەندێكی بەناوبانگ ئامادە بووین، كەش������ێكی لێك تێگەیشتن و 
خۆشەویستی باڵی بەسەر ئاهەنگەكەدا كێشابوو، لەمیانەی گفتوگۆكانەوە 
باس لە زۆر ش������ت كرا، لە یەكێك لەباس������ەكان، خانمە هونەرمەندێكی 

بانگهێشت كراو هەڵیدایە و گوتی:
- دوێنێ شەو خەونێكی هەراسانكراوم بینی.

یەكێك لە شاعیرە بانگهێشتكراوەكان پرسیاری كرد: 
- خەونێكی ناخۆشت بینی ؟

- خەوێكی ئاڵۆز و نامۆ بوو، هیچ لە ماناكەی تێنەگەیش������تم، كەسێك 
هەیە لە نێوتان لە لێكدانەوەی خەون بزانێ؟

- ئادەی خەونەكە بگێڕەوە.
خاوەنی خەونەكە دەستی بە گێڕانەوە كرد:

- لەوێ كۆمەڵێ خەڵك هەبوون، هەر كەسە و بەڕێی خۆیدا دەڕۆیشت، 
منیش بەنێو ئەو خەڵكەدا دەڕۆیش������تم، لەپڕ یەكێك لەنێو حەشامەتەكەوە 

پشیلەیەكی بەختەوەر

هاواری كرد )من( ئاوڕمان لە سەرچاوەی دەنگەكە دایەوە، هەر ئەو پیاوە 
گوتی: "هەر كەس������ە و لە ش������وێنی خۆیدا با ڕاوەستێت. " بەبێ چەندو 
چوون بە گوێیمان كرد، پەیكەس������ازێك كە گوێ بیس������تی گێڕانەوەی 

خەونەكە بوو گوتی:
- بۆچی ڕاوەستان؟

- من نازانم، هەموو ڕاوەس������تان منیش وەكو ئەوان لەجێی خۆم نەبزووم. 
دوایی هەر ئەو پیاوە هاواری بەسەردا كردین و داوای لێكردین بە تەباشیر 
هەر یەكە و بازنەیەك بەدەوری خۆماندا بكێشین، هەندێكیان سەروپارچە 
تەباشیریان دەرهێنا و دەستیان كرد بەهێڵكێشان، چەند كەسێكیشیانوتیان: 
تەباشیرمان لا نییە، ڕێگەی پێدان قەڵەم بەكاربهێنن لەجیاتی تەباشیر، 
هەموو داچەمانەوە س������ەر بەردی شۆس������تەكە و ئەو بازنەیەیان كێشا كە 
داوای لێی������ان كرد، بەڵام من گیرفانەكان و جانتاكەم هەموو پش������كنی 
نە تەباش������یر و نە قەڵەم و تەنانەت قەڵەمی س������ووراوی دەم و لێویش������م 
نەدۆزییەوە، لەترس������اندا ڕاچڵەكیم و هەموو گیانم كەوتە لەرزین، تاكو 
گوێم لە یەكێكیان بوو بەدوودڵییەوە دەیگوت، هیچ شتێكی پێ نییە تاكو 

قەڵەمیشی پێ نییە با لە هەوادا وێنەی بازنەیەك بكێشێ".
یەكێك لە گوێگرانی گێڕانەوەی خەونەكە:
- باشە بۆچی وێنەی ئەو بازنانەتان كێشا؟

- ئەوە منیشی سەرگەردان كردووە بەشوێن شرۆڤەكردنی.
- هەندێ جار خەونەكان دوورن، لەوەی عەقڵ و لۆژیكێك قبوڵیان بكات.

خانمە هونەرمەندەكە بەردەوام بوو لە گێڕانەوە:
- دوای ئەوەی وێنەی بازنەكانمان بە دەوری خۆماندا كێش������ا پیاوەكە بە 

سەرماندا قێڕاندی: "كەس لە بازنەكەی خۆی نەچێتە دەرەوە".



121عەزیز نەسین

بەپێی بڕیارەكە هەموو لەنێو بازنەكانماندا ڕاوەستاین، یەكێك لە شاعیرەكان 
پرسی:

- نەتان دەتوانی لەو بازنانە دەرچنە دەرەوە؟
- نەخێر.

- بۆ؟
- دەرچوونی لێ قەدەغە كردین.

- ئێ خۆ ئەو بازنانە سنووری بینراوی نەبوو؟
- بەڵێ بەڕاستی بە پەنجەكانی خۆم كێشام، وەلێ لە مێشكمدا شێوەی 

دیار و ڕوون بوو.
- لەگەڵ ئەوەشدا هەر دەتتوانی لێی دەرچی.

- كەسێكم نەبیننی دەرچێ لێی و زاتی ئەوە بكات سەرپێچی بڕیارەكەی 
بكات؟

- زۆر چاوەڕێم كرد و هەس������تم بە بێزاری وەڕس������بوونێكی كوشندە كرد، 
ئیدی بیرم لە ڕێگەچارەیەك كردەوە بۆ دەرباز بوون لە بازنەكە، بە خەیاڵما 
هات، ئەو بازنەیە بەدەست بسڕمەوە، پیاوە دەعباكە هاواری كرد: "كەس 

بازنەكەی نەسڕێتەوە".
یەكێك لە نووسەرە بانگهێشتكراوەكان گوتی:

- چاكتر نەبوو هەر لەسەرەتاوە ملكەچی بڕیارەكانی نەبوونایە و وێنەكردنی 
بازنەكانت ڕەتكردایەتەوە كە بەدەستی خۆتان، خۆتان زیندانی كرد؟

- بەڵێ ئازیزم قسەكەت جوان و لە جێی خۆیدایە، بەڵام لێگەڕێن با ئەو 
خەونەی بینیم بۆتانی تەواوكەم. ئەوەی ڕوویدا بەبێ كەمترین بیركردنەوە 

جێبەجێمان كرد، لەو شتانەی كە بینیم:
پیاوێك������ی پەككەوتە پێی گوتم: "من كەمئەندامم و نزیكەی بیس������ت 

س������اڵە پەككەوتەم و توانای جوڵانەوەم نییە، بەڵام ئێس������تا هەس������ت بە 
ئارەزوویەكی سەرسەخت دەكەم لەم بازنەیە دەرچم، كە بڕوام وایە هۆكاری 
نەخۆشییەكەمە، بەڵكو بۆتی دەسەلمێنم كە دەتوانم غاربدەم، گەر بێتوو 

ئەم بازنەیە نەبوایە".
- دیمەنێكی تریشم بینی كە زۆر سەیر بوو، ژنێك مرد بوو، بەڵام قسەی 
دەكرد، گوێم لێ بوو دەیگوت: "لەو كاتەوەی مردووم هەستم بەئارەزووی 
ڕۆیش������تن و بازدان نەكردووە، وەلێ لە پاش ئەوەی وێنەی ئەم بازنەیەم 
كێش������او قەدەغەكرام لە دەرچوون، لە هەناومدا حەزێكی بەهێز گوشاری 
بۆ هێنام بۆ پیاسە كردن و قەڵەمبازی، گەر ئەم بازنەیە نەدەبوو منیش 
وەكو ئێوەی زیندوو پیاسەم دەكرد. گەنجێك لەوێ بوو و هەر دوو قۆڵی 
بڕابووەوە دەیگوت: " گەر كەسێكتان ئەم بازنەیەی دەورم بسڕێتەوە لەوەیە 
ئەم شوێنە جێبێڵم" بیرم دێت پرسیارم لێكرد: "باشە چۆن توانیت وەكو ئێمە 

وێنەی بازنەكەت كێشا". 
وەڵامیدایەوە: "من لە خەیاڵمدا وێنەكەم كێشا، كەچی ئێستا بوونی هەیە 

و دەوری داوم و ناتوانم لێی دەربازبم". 
پیاوێكی دیكە لە دوورەوە دەیگوت: "ئایا بڕیار بە سڕێنەوەی ئەم بازنانە 

نەدرا؟" یەكێكی تر:
" فریادڕەس������ێك نییە لەم قەیرانە ڕزگارمان بكات؟ "ئایا كەسێك هەیە 

بتوانێ ئەم بازنانەمان بۆ بسڕێتەوە؟".
"فریاگوزارێك نییە لەم زیندانە ڕزگارمان بكات؟!!".

كات لە سەرەخۆ تێدەپەڕی و بە قورسی بەسەر دڵماندا گوزەری دەكرد و 
خۆریش ئاوابوو، تاریكی بوو بە پۆشاكێكی ڕەش و شوێنەكەی داپۆشی، 
ئێمەش هەر لە جێگای خۆمان وەستابووین و زاتی جووڵانەوەشمان نەدەكرد، 

هەموو لە دڵی خۆیاندا بڕیاریان دابوو گەر كەسێكم بینی دەرچوو، منیش 
هەروەها دەردەچم، ئا لەم كاتەدا پش������یلەیەكی ڕەش لێمان نزیكبووەوە و 
هەردوو چاوی لە تاریكەكەدا وەكو دوو پارچە ژیلەمۆ دەردەكەوتن، كەوتە 
پیاس������ەكردن بە نێوماندا بە كەیف و ماشای خۆی دەچووە نێو بازنەكان، 
دەردەچوو، بە هەموو سەربەستییەكەوە لە شوێنێكەوە دەچوو بۆ شوێنێكی 
تر، لە ناخمدا هەس������تم بە ئیرەیی كرد، هەموو بەیەكەوە گوتیان: )ئای 
چەند بەختیارە! پشیلەكان گیانلەبەری بەختەوەرن، خۆزگە ئێمەش وەكو 
ئەو پشیلەیە دەبووین". وەكو ئەوەی هەستی بەوە كردبێت كە وتمان، كەوتە 
یاریكردن و هەڵبەز و خۆش������ی وەكو ئەوەی بیەوێ دیقمان پێ بكات، ئا 
لەو كاتەدا، زەنگی وشیاركردنەوەی كاتژمێرەكەی تەنیشتم كەوتە زڕەزڕ، 

زەندەقم چوو بە ڕاچڵەكینەوە لە خەو ڕابووم.
تۆ بڵێی كەسێك هەبێ لە نێوتان بتوانێ مانایەكی ڕوون و شیكردنەوەیەكی 

ئەم خەونەم بۆ بكات؟
هەموو بێدەنگ بوون، تەنها پیرەنووسەرێك نەبێ گوتی:

- گەر مرۆڤ دوور بكەوێتەوە لەو ڕێبازەی كە لە پێناوی ئەوەدا خوڵقاوە، 
هەموو ئەو مانا مرۆڤایەتییەش لە بیر بكات كە هەیەتی، پش������یلە لەو 

بەختیارتر دەبێت، ئیدی بەخیلی بە شێوازی ژیانیشی دەبات.
بەم شێوەیە كۆتایی بە وتەكانی هێنا و گوتی:

- ئەم خەونەت دەكەم بە چیرۆكێك لە كتێبێكدا چاپی دەكەم!
- ئایا هێندە سەرسام بوویت بە خەونەكە؟

بەڵكو دەم������ەوێ هەموو خەڵكی بیخوێننەوە، تاك������و یەكێكیان غیرەت 
بیگ������رێ و لە بازنەكەی دەرچێت، ئەوانی تریش هان بدات بۆ دەرچوون 

لەو بازنانەی كە بەدەست خۆیان وێنەیان كێشاوە!

رۆمانی وەرگێڕراو

هەرچۆنێك بوو لەنووس������ینی رۆمانەكە بوومەوە، سێ مانگی رەبەق بە 
ش������ەو و ڕۆژ كارم تێدا كرد، ئەوەی دیارو ئاش������كرایە مرۆڤ هەمیشە 
ستایش������ی خۆی دەكات، ئێمەی نووسەرانیش هەرواین، تەنانەت منیش 
خۆم بەخۆم دەڵێم "ڕۆمانێكی ناوازەیە " وەلێ لەبەر چاوی خەڵك ش������ەرم 
لەوە دەكەم، لاپەڕەكانی ڕۆمانە كۆنەكەم كۆكردەوە و ڕووم لە ڕۆژنامەیەك 

كرد تاكو بڵاوی بكەنەوە...لەوێ پێیان وتم: 
-- ڕۆمانی خۆماڵی بڵاو ناكەینەوە.

--- بەڵام ئێوە هێشتا نەتان خوێندۆتەوە.
-- بەچی دەچێ، گەر خوێنەران كەیفیان بە ڕۆمانی خۆماڵی نەیەتەوە 

و نەیخوێننەوە!!!!
ڕووم لەیەكێك لەدەزگاكانی بڵاو كردنەوە كرد و رۆمانەكەم پیشانیان دا 

وتیان.
-- ڕۆمانی وەرگێرراو نەبێ بڵاوی ناكەینەوە.

ڕووم ل������ە خانەیەكی تری بڵاو كردنەوە كرد و ڕۆمانەكەم پیش������ان دان، 

رۆمانی وەرگێڕراو

ئەوانیش هەمان وەڵامیان دامەوە.
-- گ������ەر رۆمانی وەرگێڕدراوت هەی������ە بیهێنە، ڕۆمانی خۆماڵی زۆر 

بەئاسانی نافرۆشرێت.
س������ەیرە،وێ دەچێت هەموو خانەكانی بڵاوكردنەوە لەس������ەر هەمان وەڵام 

رێككەوتبن.
س������ێ مان������گان ش������ەو و رۆژ هەوڵمدا ب������ۆ ئ������ەوەی ڕۆمانێكی بەپێز 
بنووسمەوە،كەچی ئەوانیش هەر لەخۆیان نەگرت بیخوێننەوە، ڕۆمانەكەم 

وەك منداڵێكی بیژۆكی لێهات كە لەبەردەم مزگەوتەكان فڕێ درابێت.
ش������تێك بە خەیاڵمدا ه������ات، زۆربەی هاوڕێكانم لە زمانی فەرەنس������ی 
وئەڵمانی و ئینگلیزی و ئیتاڵیەوە بابەتەكانیان وەردەگێڕن،پاشان هەڵدەسن 
بە گۆڕینی "جۆنسن " بە "ئەحمەد"و "مارتا" بە" فاتیمە " و لە دوایشدا 
ناوی خۆیان لەس������ەر دەنوسن و ئیدی ئەم كارە ئەدەبیە دەبێتە بەرهەمی 

خۆیان و دواتر دەینێرن بۆ ڕۆژنامە و گۆڤارەكان...
باشە من بۆچی پێچەوانەی ئەو كارە نەكەم؟؟؟

دانیشتم ڕۆمانەكەم لەبەر دەست بوو، هەموو ناوە توركیەكانم گۆڕی بە 
هاو شێوەكانی بۆ ئەمریكی، دوای ئەوە نەخشەی "نیۆیۆرك " م برد ناوی 
و ناوچە توركیەكانم گۆڕی بە "نیۆیۆركی " لە دوایشدا رۆلی نووسەری 
ڕۆمانەك������ە هاتە گۆڕین ن������اوی "مارك ئۆبرای������ن " گونجاو وانییە؟؟ 
ڕۆمانەكەم نایە بن هەنگڵم و ڕووم لە سەرنووسەری ئەو ڕۆژنامەیە كرد 
كە جاری یەكەم ورەی ڕووخاندم، ڕۆمانە نوێیەكەم نیشانی داو پێم وت: 

ڕۆمانێكی " مارك ئۆبراین م" وەرگێڕاوە؟
-- زۆر ناوازەیە بەڵام مارك ئۆبراین كێیە؟

-- های نایناسن؟ ئەمە شیاوە...هەیهو هەیهوو ئەم نووسەرە بەناوبانگە 



129عەزیز نەسین

"مارك ئۆبرای������ن "...بەرهەمەكانی وەرگێڕدراوەتە س������ەر هەموو زمانە 
جیهانییەكان، بە پێویستیان نەزانی هەر بیشی خوێننەوە، لەپاش ئەوەی 

لە قازانج و لایەنە ئابوورییەكەی كۆڵینەوە و پێمیان وت:
- دەتوانی كورتەیەك لە بارەی ڕۆمانەكە و نووسەرەكەیمان بۆ بنووسی؟؟

پێنووسەكەم گرتە دەستم و ئەم پەڕەگرافانەم نووسی:
ڕۆمانی "struggle for life""ململانێ لەپێناوی ژیاندا " ڕۆمانێكی 
بەنرخە و هێندەی نەمابوو ئەمریكا سەرو بن بكات گەر لەشوێنی خۆی 
ببزوایە، ڕێژەی فرۆشتنی دەگەیشە نزیكەی چوار ملیۆن دانە، سەرباری 
ئەوەی وەرگێڕدراوە بۆ سەر هەموو زمانەكانی دونیا، ئەوەتا منیش وەری 

دەگێرمە سەر زمانی توركی.
بەڵام "مارك ئۆبرا"ین mark obrien كێ یە؟

هەروەها كەوتمە ڕێكخس������تن و ڕیزكردنی هەن������دێ پەرەگراف دەربارەی 
ڕۆماننووس "مارك ئۆبراین" ئەفەندی بەم شێوەیەی خوارەوە:

بچووكترین كوڕی جوتیارێكی خەڵكی "ڤلادلڤیا" یە كە خاوەنی هەژدە 
كوڕە، باوكی بەئاواتەوە بوو "مارك " ی كوڕی ببێت بە "قەشەیەكی ئاینی 
"، بەڵام كە تەمەنی گەیشتە چواردە ساڵان و بە هۆی ئەوەی شەڕی بە 
مامۆستا ئافرەتەكە فرۆشت و دەرزی ئاژنیبوو بە لاڕانیا لە قوتابخانەی 
لاهوت" دەركرا لەبەرامبەریش������دا زیرەكی و بلیمەتیەكەی لە ئاس������تێكی 
بەرزدابوو. بەم جۆرە ژیاننامەكەیم نوسیەوە، هەروەكو گەورە نووسەرانی 
ئەمریكا.. لە پیشەی ڕاوەماسی كاری كردووە، لە قاچاغچێتی، دواتر 

لەبواری گەڕان بەدوای زێڕدا كاری دەكرد....
هەروەكو ئاگاداری چیرۆكەكەین. كە تەمەنی گەیشتە چل ساڵی، یەكەم 
چیرۆكی نووسی و ناردی بۆ گۆڤاری "let us kiss"تیایدا لاوازی 

و سادەیی زمانەوانی لە چیرۆكەكەی بەدی دەكرا، بەكورتی دەتوانین ئەم 
چیرۆكەی بە گومڕاو بەبێ مانا حسێب بكەین.

ئەوەی لێرەدا مەبەستمە بیڵێم: بەڕێزان خاوەنی خانەی بڵاوكردنەوەكان،لایان 
وابوو بەردەوام بوون لە وەرگێڕان لەبەرژەوەندی ڕۆمانی خۆماڵییە.

بەمجۆرە ش������وێنم دەكەوتن و دەیانگ������وت: تكایە ڕۆمانێكی ئەم "مارك 
ئۆبراین"ە بۆ ئێمەش وەرگێڕە....

بۆیە منیش هەژدە ڕۆمانی "مارك ئۆبراین"م وەرگێڕا و بەردەوامیش دەبم 
لە وەرگێڕان تا لە ژیاندا مابم و نووسەر "مارك" یش لە ژیاندا بمێنێ.

جگ������ە لە كتێبەكانی "مارك" بیرەوەۆییەكانی "ج������اك لاممار" ئەو پیاوە 
پۆلیسە نهێنییە بەناوبانگەشم وەرگێڕا!! دڵنیام دەیناسن!...

بیرەوەۆییەكانی ئەم دەست و ئەو دەست دەكات، بەڵێ شەش كتێبم وەرگێڕا، 
لەم ڕۆژانەی دوایش������دا هەستام بەهەندێ پەرە پێدان بەكارەكەم و كەوتمە 
وەرگێڕان لە زمانی هندیەوە. تەنانەت لە چینییەوە وەرم گێڕا، خوێنەرانی 
ئازی������ز بڕوا بكەن لە %99ی ئ������ەو ڕۆمان و چیرۆكانەی لە ڕۆژنامە و 
گۆڤارە توركیەكاندا لكێندراون )واتە خۆماڵین و ناوی نووسەری بیانی 
بۆ دانراوە ( ناوەكان و ناوی ناوچە بیانییەكانیش لە كارە وەرگێڕدراوەكان 
لەبەرهەم������ی خۆماڵی بترازێن هیچی تر نین، لەگەڵ ئەم ڕەوشەش������دا 
ڕۆژێك دێت توێژەرانی پسپۆر لە بواری ئەدەبی ئەمریكی ناچار دەبن كە 

فێری زمانی توركی و خوێندنەوەی ڕۆمانی توركی ببن.
هەروەه������ا ئاواتەخوازم ناوم دەركەوێ و ش������وێنێك لە ئەدەبی ئەمریكی 

لەمیانەی "مارك ئۆبراین"وە دەستەبەر بكەم. 

گەر ژن بوومایا! 

لە كارگەی كوتاڵی )سەلامە( وەكو دەرگاوان دەس بەكاربوو، مووچەكەی 
هەشتا لیرەیە، بێگومان ئەم بڕە پارەیە بەشی بژێوی چارەكە مانگێكی 
پیاوێك ناكات، لێ دەوەستێتە سەر زیرەكی و چاپووكی خۆی، رۆژێ لە 
رۆژان وەستاكەی تێبینیی چالاكییەكانی دەكات، مووچەكەی بۆ زیاد 
دەكات، لەو جۆرە پیاوانە نییە، كە دەرگاوانی ش������یاوی ئەو بێت، وەلێ 
دونیا ئەمڕۆ لنگەوقووچ بووە، كەسێك لەبەر دەرگایە لایەق بە دەرگاوانی 
نییە! ش������ەو و رۆژگار دەخاتە سەر یەك تاكو وەستا مووچەیەكی باشی 
بداتێ، ئاه گەر دەیتوانی پاسەوانی شەویشی بكردایا، پاسەوانی شەوانە 
دووسەد لیرە وەردەگرێت و كاری پاسەوانی ئاسانترە لە كارەكەی خۆی. 
كاتێك مرۆڤ بەهێز و تواناوە داوای شتێك بكات، هەر دەستی دەكەوێت. 
رۆژێكیان وەستا ناردی بە دوایا: - من دڵخۆشم بە كارەكەت. - سوپاس، 
خوا تەمەن درێژت بكات. - ژنت هێناوە؟ بە ش������ەرمەوە وەڵامی دایەوە 
وەكو ئەوەی تاوانێكی كرد بێت: - بەڵێ. دوایش دانی پیادانا، س������ەری 
دانەواند: دوو منداڵیشم هەیە گەورەم. حاڵەتەكەی كاری لە وەستا كرد، 

گەر ژن بوومایا! 

دوایی تووڕە بوو: - ئێ. باش������ە چۆن دەژین؟ - بەكولەمەرگی گەورەم. 
- چاكەیەكت لەگەڵدا دەكەم، دەتوانی كاری دەرگاوانی و پاس������ەوانیی 
شەوانیش وێكڕا بكەیت؟ - بێگومان گەورەم. - بە رۆژەوە شەش كاتژمێر 
دەرگاوانی دەكەیت و هەش������ت كاتژمێر پاس������ەوانی شەویشی بخە سەر، 
دەكاتە چواردە كاتژمێر، دە كاتژمێرت بەدەس������تەوە دەمێنێت، ئایا ئەمە 
باش������ە؟ - سوپاس گەورەم. - مانگی س������ی لیرەت دەدەمێ، بەرامبەر 
كاری پاسەوانییەكەت. - هەرخۆشبی گەورەم. كاری پاسەوانییەكەشی 
وەرگرت، پاسەوانەكەی پێش������وو دوو سەد لیرەی وەرگرت، لەبەر ئەوەی 
خەوی گران بوو، لە كارەكەی تڕۆ كرا، بە رۆژ لەبەر دەرگا دەوەستێ و 
بە شەویش پاسەوانیی كارگە دەكات، مووچەی مانگانەكەی بووە سەد و 
بیست لیرە. وردبین بوو لە كارەكەی، زرنگ بوو، وەستاكەیشی خۆ كەر 
نییە. رۆژێك دێت دڵسۆزی ماندوو بوونەكانی دەبینێت، دواتر ڕزگاری 
دەكات لە خەمی بژێوی، بۆ نموونە گەر بوو بە نووس������ەری كارگەكە، 
چاكترە بۆی، نووس������ەر سێ سەد لیرە وەردەگرێت. كاتێك مرۆڤ بەهێز 
و تواناوە داوای ش������تێك بكات، هەر دەستی دەكەوێت. رۆژێكیان وەستا 
داوای ك������رد: - م������ن لە تۆ و لەجۆری كاركردنت دڵخۆش������م، دەمەوێ 
دووبارە پاداشتت بدەمێ، تۆ لە پاسەوانییەكەتدا بەبێ هیچ كارێك هەر 
لە چاوەڕوانیدای، ئایا كاری نووسەریش دەكەیت؟ - شەست لیرە دەخەمە 
سەر مووچەكەت. هەندێك بیری كردەوە، سەد و حەفتا لیرە وەردەگرێ. 
بە وەس������تاكەی وت: - خوا تەمەن درێ������ژت بكات، بەگم. لەبەر ئەوەی 
جگەرەی دەكێشا نووسەرەكە لەسەر كارەكەی لابردرا، چاو قاوەشی زۆر 
دەخواردەوە و كاتی بەدەس������تەوە نەدەما بۆ كار كردن. بوو بە نووسەریش 
لە كارگەكە، بە رۆژەوە دەرگاوان و بە ش������ەویش لەبەردەم ئامێری چاپ 

دادەنیشێ و لە هەمان كاتدا پاسەوانییەكەیش دەكات. باش كار دەكات، 
وەستاش حەیوان نییە، تێبینیی هیمەتی بەرزی دەكا و پاداشتی دەداتێ. 
سندوقدارەكەی كارگە مانگانە چوار سەد لیرە مووچە وەردەگرێت، ئای 
گ������ەر دەیتوانی ببێتە ئەمینداری س������ندوقیش. كاتێك مرۆڤ بەهێز و 
تواناوە داوای ش������تێك بكات، هەر دەستی دەكەوێت. ڕۆژێكیان وەستا لە 
دووی نارد: - دەزانم س������ەد و حەفتا لی������رە بۆ ئەم رۆژگارە زۆر كەمە، 
بۆیە دەمەوێ مووچەكەت زیاد بكەم. - سوپاس گەورەم. - مەزندە دەكەم 
كاتت هەیە؟ لەبری ئەوەی دانیش������یت لە ماڵەوە، ژمێریاریی كارگەت 
پێ دەس������پێرم. - ئەویش دەكەم گەورەم. - چاكە، چل و پێنج لیرەی تر 
دەخەمە س������ەر مووچەكەت. سندوقداری پێش������وو زوو زوو هەڵدەهات و 
سوعبەتی زۆری دەكرد، بۆیە لە كارەكەی دەركرا. ئێستا دووسەد و پانزە 
دەچێتە بەڕكییەوە، بە ڕۆژ شەش كاتژمێر كار دەكات، هەشت كاتژمێر 
بەشەو پاسەوانیی كارگە دەكا، نامە و فۆرمەكان دەنووسێت و كاتێكیش 
دەچێت������ەوە ماڵ وردبینی و ژمێریاری������ی كارگەكەش دەكات.  زۆر كار 
دەكات، گەلێ وشیارە لە كارەكەی، هەوڵدەدات بەرهەم زۆر بهێنێتەبەر. 
ئێس������تاش چاوی بڕیوەتە شوێنی گەنجینەدار، چوار سەد و پەنجا لیرە 
وەردەگرێ������ت. كاتێك مرۆڤ بەهێز و تواناوە داوای ش������تێك بكات، هەر 
دەستی دەكەوێت. وەس������تا بانگی كرد: - دەمەوێ جارێكی تر خەڵاتت 
بك������ەم، چی دەڵێی بتكەم بە گەنجینەدار؟ - ئەمە لوتفە لە جەنابتانەوە 
گەورەم. - س������ێ و پێنج لیرە لە مووچەكەت زی������اد دەكەم، یاڵڵا. بڕۆ 
گەنجینەكە وەرگ������رە. گەنجینەدار دەركرا كرا، لەبەر ئەوەی لە زۆربەی 
كاتەكاندا هۆشی لای خۆی نەبوو، كەلوپەكانی دەناردەوە بۆ ماڵی خۆیان 
لە جیاتی بێنێرێ بۆ گەنجینە. ش������ەو و رۆژ كار دەكات، بەبێ بێزاری 

و بێ وەڕس بوون، بێگومان وەستا بارگیر نییە، ڕۆژێك دێت توانایی و 
ماندوو بوونی دەبینێت. ئەمەش بە ڕاس������تی ڕوویدا.. ڕۆژێكیان وەستا 
بانگی كرد و وتی: - سوپاست دەكەم، من زۆر دڵخۆشم بەتۆ. ئەوی كار 
بكات بەرهەم دەهێنێت. دەرگاوانی كارێكی شیاو نییە بۆ تۆ، سەرباری 
كارەكانی پێش������وت بەبەڕێوەبەر داتدەمەزرێنم؟! - بەڕێوەبەر؟! واقی زۆر 
وڕم������ا، ماوەیەكە چاوی بڕیوەتە ئەم پلەیە. بە ڕاس������تی كاتێك مرۆڤ 
بەهێز و تواناوە داوای شتێك بكات، هەر دەستی دەكەوێت.  - نەوەت لیرە 
دەخەمە س������ەر مووچەكەت. لەبەر ئەوەی وازی لە دەرگاوانی هێنابوو، 
هەش������تا لیرە لە موچەكەی بڕا، وەلێ لە بەرامبەردا بوو بە بەڕێوەبەر، 
نەوەت لیرە لە مووچەكەی زیاد كرا، ئێس������تا دوو س������ەد و شەست لیرە 
دەچێتە گیرفانیەوە. بەڕێوەبەری پێش������وو لەس������ەر كارەكەی لابرا، لەبەر 
ئەوەی هەوڵیدا پەلاماری ئەو كچە تایپێس������تە بدات، كە لەسەر ئامێری 
تایپەكەی وەستا كار دەكات. لە كارگەكەدا چل كرێكار و دوو وەستا هەن 
و بیست ئامێریش، ناتوانێت وەكو كرێكار كار بكات، نەبادا وەكو وەستاش، 
ناشتوانێت جێگەی ئامێرەكان بگرێتەوە. كەس نەما لە بەشی كارگێڕی 
غەیری ئەو و كچە تایپێس������تەكە نەبێت، كە لەس������ەر ئامێری تایپەكەی 
لای وەس������تا كاری دەكرد. ئەوانی تر لەسەر كار دەركران. لە كاتی دەس 
بەتاڵیدا، گفتوگۆی لەگەڵ كچە تایپێستەكەدا دەكرد و بە شان و باڵی 
وەستاكەیدا هەڵدەدا: - خوا لێی ڕازی بێت پیاوێكی چاكە، بە دەرگاوانی 
و بە هەشتا لیرە هاتمە نێو كارگەوە، بووم بە پاسەوانیش و موچەكەم بوو 
بەسەد و دە لیرە، دواییش كردمی بە نووسەر بەمووچەی سەد و حەفتا 
لیرە، دواتر بە ئەمینداری گەنجینە و مووچەكەم بوو بەدوو سەد و پانزە 
لیرە، ئێستاش بەڕێوەبەر و بە دووسەد شەست لیرە. كچەكەش كەوتە باسی 

چاكییەكانی وەستا: - بەچل لیرە و بەخزمەتگوزار هاتمە نێو كارگەوە، 
دوایی بووم بەجلشۆری وەستا و ماڵەكەیشم خاوێن دەكردەوە، مووچەكەم 
بوو بەشەس������ت لیرە، دواتر بووم بەتایپێس������ت بە مووچەی هەشتا لیرە و 
دوای ئەوە چێشتم ئامادە دەكرد و كاروباری ناوماڵی وەستام ڕادەپەڕاند، 
مووچەكەم بوو بەسەد لیرە، بێگومان دوای ئەوەش بووم بە....ی وەستا 
و مووچەكەم پانزە لیرەی تریش زیادی كرد و بوو بە س������ەد و پانزە لیرە. 
ڕۆژێكیان بەتایپێس������تەكەی وت: - زۆر كار دەكەیت و زۆریش ماندوو 
دەبیت. ئەویش پێی وت: - ئەدی تۆ؟ كەم كاردەكەی؟ مووچەكەت كەم 
نییە؟ ناتەوێ زیاد بكات؟ ڕووانیە دەموچاوی كچە تایپێس������تەكە و لە 
هەردووكیان كەسی تر نەما لە ژوورەكە و بیری لەو هەموو كارانە كردەوە، 
كە كچە پێی هەڵدەستێ، وتی: - نا. نامەوێت مووچەكەم زیاد بكات، 
سوپاسی خودا دەكەم، كە كچ نەبووم. ئەوكات دەبوو چم بكردایا. وەستا 
تۆیشی دەردەكرد و بیست لیرەشی مووچەكەمی زیاد دەكرد، نا. نا. من 

دڵخۆشم. بە تەواوەتی. گەر ژن بوومایا ئەوكات؟! 

لەبەر خۆمەوە 

لەبەر خۆمەوە 
پێشان كە تووشی یەكێكیان دەبووم لەسەر شەقام یان لە شەمەنەفەر، یاخود 
لەنێو بازاڕدا، كە لێل خۆیدا قس������ەی دەك������رد پێدەكەنیم، بەڵێ پێدەكەنیم 
وەلێ لە هەمان كاتدا بەزەییم پیا دەهاتەوە، كە رێكەوتی یەكێكیانم دەكرد، 
وازم لە هەموو كار و كاس������بییەك دەهێنا و دەكەوتمە شوێنی و چاودێری 
جووڵانەوەی دەس������تەكانیم دەكرد، كاتێ بەدەم و بەچاو ئاماژەی بۆ شتێك 
دەكرد، وەك ئەوەی لەبەرامبەر كەس������ێكدا دانیش������تبێت ولێلیا بدوێ وابوو، 
ئەوش������تەی پتر سەرنجی رادەكێشام جووڵەی هەردوو لێوی بوو وەك ئەوەی 
پرتەوبۆڵە وگازندە لە شتێك بكا. هەندێ جاریش پێدەكەنی. لەناكاو پێكەنین 
دەب������وو بە تووڕەیییەكی توند و تیژ.. هەنگاوی خێرای دەنایەوە بۆ دووبارە 
ئارام بوونەوە. بەڵێ بەو بەس������تەزمانانە پێدەكەنیم، وەلێ پێكەنینێكی تاڵ، 
ك������ێ دەزانێ چی پاڵی پێوە ناون، ك������ە لەگەڵ خۆیاندا بدوێن و دەبێ چ 
تاڵییەك وای لێكردبن ئەو جموجۆڵ������ە كۆمیدیانە ئەنجام بدەن؟!.. دوێنێ 
ئێوارە.. كە لە بینای رۆژنامەكەوە هاتمە دەرێ تا بڵێی شەكەت و ماندوو 
بووم، خەوە نوتكە دایگرتبووم، جەس������تەم خاو و هیلاك بوو، وەك فەرشێكم 

لێهاتبوو، كە بە كوتەك خاوێن كرا بێتەوە، بەڵام چۆن ئێوارەیەك؟  لەگەڵ 
خۆمدا وتم: - با سواری "میكرۆپاس" بم. كەچی كەسێك بە پێچەوانەی 
راو بۆچوونەكەم پێم دەڵێ: - نا رۆحی من بەم ئێوارە بەهاریە دڵڕفێنە كێ 
سواری "میكرۆپاس" دەبێت! بۆچی دوو لیرەش كرێ دەدەی؟ زانیم چی لە 
ناخمدا دەخولێتەوە و كێ بوو لەگەڵمدا دەدوا، بۆیە ئاوڕێكم لە دەورووبەری 
خۆم دایەوە تا بزانم كەس چاوی لێم نییە؟ س������وپاس بۆ خوا كەس نییە... 
- ئاوها لەگەڵ خۆمدا وتم: چاكترین شت سواربوونی )پاس(ە. - )پاس( 
ئێس������تا قەرەباڵغە، ئایا ئەوە نازانی؟ دەی بە پێی خۆت بڕۆ. - بەڵێ تۆ 
لەسەر هەقی! ڕۆژەكەی خۆش و دڵگیرە.  - ئەدی چۆن. ئەدی چۆن... 
بڕوانە خەڵكی چۆن پیاس������ە دەك������ەن و رادەبوێرن. پێدەكەنن، ژنێك لەگەڵ 
ئەمدا و ئافرەتێك باوەشی لەو داوە، تۆش وەكو كەر هەر لە بەیانییەوە تاكو 
ئێوارە و لە شەویشەوە تاكو سپێدە لە بەرامبەر كۆمەڵێ كاغەزی سپی بیر 
دەكەیتەوە و تێدەفكری و دەنووسی و دەیدڕێنی دەیشێوێنی و هەموو ئامانج 
و خەمت ئەوەیە خەندە بخەیتە سەر لێوی خوێنەرانی بابەتەكانت.. تەماشاكە 
چۆن پێدەكەنن و رادەبوێرن و دڵخۆشن.  - بەڵێ لەوەیان لەسەر هەقی ئەوەی 

لە دنیادا ڕوودەدات، نە خێری هەیە بۆ من و نە سوود.
ت������ۆ مرۆڤ نیت؟ وڵاغ نازانی هەموو ژیانت چەند رۆژێكە...؟ بچۆ بۆ 

سینەما. نمایشێكی شانۆگەری ببینە...
لەم كاتەدا یەكێك لە دوامەوە هاواری كرد:  - هێی!.. گەلحۆ.. كاتێك ڕێ 
دەكەیت تەماش������ای پاش و پێشی خۆت بكە، خەریك بوو بتشێلم، دواییش 
لەس������ەر من بە مرۆڤ حیس������ابت دەكەن و دواجار لێپرسینەوەشم لەگەڵ 
دەكەن... - ئاوڕم دایەوە بینیم ئەو كەس������ەی قیڕاندی بەس������ەرما لە پشت 
سوكانی ئوتومبێلێكی سووری كەشخە دانیشتووە و ئافرەتێك لە تەنیشتییەوە 

خەریكە لە پێكەنینا دەتەقێ. - هەبێت و نەبێ ئەقڵی لەدەستداوە، نابینی 
چۆن پرتە و بۆڵەی دێ و هەردوو دەس������تی دەجووڵێنێ؟ ئوتومبێلەكە بە 
خێرایی دای بە تەنیش������تما و قس������ەی بۆ خۆشەویستەكەی دەكرد. - ئەو 
گوێدرێ������ژەت بین������ی كە جلكی مرۆڤی لەبەر كردبوو و چۆن لە پش������تی 
سوكانەكەوە دانیشتبوو و كەسێكی تریش وەك مانگایەكی ئاوسی سك شەش 
مانگی لە تەنیشتییەوە دانیشتبوو و چۆن جنێوی دەدا!؟ تۆش بێ وچان 
لەسەر دانیشتنەكانت لە پشت كۆمەڵێ كاغەزەوە بەردەوام بە، هەموو خەمت 
ئەم نووسینانە بێت؟؟ - نا نا، نا هێندە غەدرم لێ مەكە!. هێندە خۆشباوەڕ 
و ساویلكە نیم.. منیش هەروەها دەزانم. - چی دەزانی؟ قسەی قۆڕ!. كار 
دەكەی و ئیش دەكەی تا رۆژێك دێت پشوویەك دەدەی و دەڵێی: لە راستیدا 
م������ن لە گەمژە دەگمەنەكانم لەم دونیایەدا! - هەی هوو، تۆ بەم ش������ێوەیە 
لەگەڵما دەدوێی، بەڵام بەبێ ئیش و كار چیم لەدەست دێ بیكەم؟ خاوەن 
خانوو داوای كرێم لێدەكات، ئەم ورگە زلەی منیش پێویستی بە خواردنە، 
هەروەها، لانی كەم دووساڵ جارێك پێویستیم بەجلوبەرگ كڕینە. - هیچ 
رێگەچارەیەكی تر نییە بۆ ئەو ش������تە؟ تەماشای دەورووبەرت بكە؟ بەنێو 
حەش������امەتێكی خەڵكدا گوزەرم دەكرد، یەكێك گوتی: - هۆششششش... 
كەرە. كەچی ئافرەتەكەی تەنیشتی وتی: لێی گەڕێ بەستەزمانە لەوانەیە 
شێتۆكە بێت، تەماشای بكە چۆن لەگەڵ خۆیدا پرتەوبۆڵە دەكات. - ئەرێ 
كرێی قسەكانت وەرگرت؟ ئەمە شیاوە.. نەختێك داچەمەوە. مەترسە ملت 
ناش������كێت. هەموو ئەوانەی تۆ دەیكەی دانانی پلەو پایەیەكی ساختەیە 
بۆخ������ۆت، كێ گرنگی بەتۆ دەدات هەی گەم������ژە؟ چەنی وەكو تۆ بەم 
دنیایەدا گوزەریان كرد. دەی كەمێك ئاوڕ لە بەرژەوەندی خۆت بدەرەوە!.. - 
شوورەیی نییە لەپاش ئەم تەمەنەت؟ - كێ عەیبت لێ دەگرێ؟ لەچی؟ 

كێ عەیب لەكێ دەگرێ؟ ئەم دنیایە گەیشتە پلەیەك ئەو كەسەی دەمرێ، 
تاقە كەسێكە دەتوانێ ئەوەی ماوە لە شەرەفەكەی رزگاری بكات. بەڵام 
مەحاڵ و دوورە لەو كەس������ەی كە زیندوو بێت. تۆش ئەو پلەیەت بەخۆت 
ن������ەداوە، پلەو پایەی بەنامووس و داوێن پاك؟ ئەم نواندنەت لە چی؟ وەك 
ئ������ەوەی هەرگیز درۆت نەكردبێت. - هەندێ جار درۆ لەگەڵ باوكم دەكەم 
)هەندێ جاریش لەگەڵ منداڵەكاندا(. باوكم تەمەنی هەشتا ساڵە، هیچ 
ئامراز و رێگەچارەیەكم نەدۆزییەوە تاكو خەندە بخەمەسەر لێوانی، لە درۆ 
زیاتر.. پارەم هەیە، ئیشەكەم باشە، هەندێ پارەم لە بانكە، بەم شێوەیە درۆ 
لەگەڵ باوكم دەكەم، تاكو خۆشی بخەمە دڵییەوە.  - درۆ هەر درۆیە گەر 
یەكێ بێت یاخود هەزار، بۆیە لە سەرتە ئاراستەی مەسەلەكە بگۆڕی... 
- یاڵڵا دووركەوە لێرە!. تووشی چورتمێكم مەكە. - تۆ لەو ئاژەڵانەی كە 
ئاسەواریشتان نەماوە، لە پاش������ماوەكانی چەرخی بەردینن. - تۆ ئاژەڵی، 
تۆ كەری هەی س������ووك و چرووك!.  باڵبەستیان كردم و كەوتنە پەلكێش 
كردنم بۆ بنكەی پۆلیس و لەوێش پیاوێك كە نامناس������ی ئاماژەی بۆ من 
كرد و بەئەفس������ەرەكەی وت: - جنێوی پێدام و لەبەر چاوی هەموو خەڵك 
سووك و ریسوای كردم، شاهێدیشم هەیە لەسەر ئەوە. - چ جنێوێكی پێت 
دا؟ - پێمی وت: تۆ س������ووك و هیچ و پووچی، بەدخو و نامەرد. - بەم 
وش������انە جنێوت پێدا؟.. - نەخێر!. جنێوم بەخۆم دا. كە بەسەر شەقامەكەدا 
تێدەپەڕیم لەگەڵ خۆمدا قسەم دەكرد. - تۆ شێتی؟ بە شەرمەزارییەوە سەرم 
داخس������ت و وەڵامم نەدایەوە. لەو رۆژەوە ئەوەندە پەلكێشم دەكەن بۆ بنكەی 
پۆلیس )وای لێهاتووە پیاوانی پۆلیس������یش دەمناس������ن(. - ئۆف ف ف ف 

هاوڕێكەشمان هاتەوە. 
دایانە قاقای پێكەنین. 

مەچۆ بۆ گۆڕەپانی 
پێشوازی!

سێ س������وار بۆ گوندی )ئانچیك( هاتن.. عەریفێكی ژەندرمە لە پێشەوە 
و دوو ژەندرم������ەش ل������ە دواوەی بوون.. هەردوو ژەندرمەكە، شانبەش������انی 
یەك لەس������ەر ئەسپەكانیانەوە بەدەم قسەی خۆش و پێكەنینەوە ئەسپەكانیان 
دەئاژوو. لێ روخس������اری عەریفەكە گرژ و مۆن بوو، لە شێوە ئیمپراتۆری 
ژیاری )ئاغرار( دەچێ، هەركە گەیشتە دەروازەی ئاوایی سوغڵمەیەكی 
لە ئەسپەكەیدا و تاوێكی پێدا بەرەو ئاوایی، ئەو منداڵانەی لەوێ گەمەیان 
دەكرد لە ترسان بڵاوەیان لێكرد و هەریەك بەلایەكدا هەڵاتن، منداڵێكی خرپن 
نەبێ بەرەو قاوەخانەكە ملی نا، سكی وەكو مەشكە دەهات و دەچوو، وەك 
ئەوەی هەمانەی لەسەر سكی دانابێ، لەگەڵ  چوون������ەژوورەوەی بۆ نێو 
قاوەخانەكە بەسەر ئامادەبوواندا قیڕاندی: قۆمیسەر بەڕێوەیە.. قۆمیسەر 

واهات...
هەموو بێدەنگ چاویان لەدەرگاكە بڕی تا بزانن كێیە دێت، منداڵە خرپنەكە 
چووە دەرەوە تا چێژ لە بینینی ژەندرمەو ئەسپەكانیان ببینێ، عەریف و دوو 
یاوەرەكەی لە بەردەم قاوەخانەكە بارگەیان خست، یەكێك هەرسێ ئەسپەكەی 

مەچۆ بۆ گۆڕەپانی 
پێشوازی!

بە دارێكی نزیك قاوەخانەكە بەس������تەوە، هەرسێكیان چوونە ژوورەوە، بەبێ 
ئەوەی ئامادەبووان هیچ جووڵەیەك بكەن، چایچییەكە نەبێت دوو هەنگاو 

چووە پێشەوە لێیان و گوتی:
- فەرموون جەنابی عەریف...

عەریفەكە ئاوڕی لە چایچییەكە نەدایەوە، چاوی بڕییە دانیشتووانی سەر 
كورس������ییە حەس������یرەكان. بەڵام بەهۆی كزی چرای قاوەخانەكە بەبەراورد 
لەگ������ەڵ ڕووناكیی دەرەوە چ������اوی ئامادەبووانی بەچاكی بەدی نەدەكرد، 

قیچەك بێدەنگ بوو تا لە ناكاو عەریفەكە هاواری كرد:
- ئەمە یاخیبوونە؟!

كەس متەقی نەكرد. عەریفەكە دووبارە هاواری كردەوە:
- پێتان دەڵێم: ئایە ئەمە یاخیبوونە؟!

یەكێك لە ئامادەبووان گوتی:
- ئەستەغفیروڵڵا.

- گەر ئەمە یاخیبوون نییە. ئەس������تەغفیروڵڵا، بۆچی وامات و بێدەنگن؟ 
كوێخا لەكوێیە؟!

ئەو كەچەڵی سەر كوڕیسەی ناوی لەخۆی ناوە كوێخا لەكوێیە؟
كوێخا وەڵامی دایەوە:

فەرموو جەنابی عەریف.. بەر لە هەموو شتێ فەرموو دانیشە. تەمێكی 
تاریك بەرچاوی عەریفی گرتبوو، بەرەو مێزی نزیك دەرگای قاوەخانەكە 
ملی نا. كوێخا هەڵس������تاو هەموو دانیشتووانی نێو قاوەخانەكەش هەستان، 
كوێخا ئاماژەی بۆ كورسییەك كرد: فەرموو دانیشە ئێمە دەمانەوێ شتێك 
لە خزمەت جەنابتا بڵێین.. لە كاتی دانشتنیدا عەریفەكە بە دەنگێكی بەرز 

شیڕاندی:

- دانانیشم. یەڵڵا تێم بگەیەنن. هۆكاری ئەم ئامادەنەبوونە چییە؟! پاشتر 
هەردوو ژەندرمەكەی تریش دانیشتن. كوێخا چایچییەكەی گاز كرد:

- چایەكی چاك و تازەمان بۆ بێنە )بۆ قۆمیسەر(.
ئینجا گوتی: مەرحەبا و دەستی راستی خستە سەر سینگی و بەخێرهاتنی 

هەردوو ژەندرمەكەیشی كرد. عەریفەكە دووبارە لە كوێخای پرسیەوە:
- ئەمە یاخیبوونە؟

- ئەستەغفیروڵڵا.. ئەم قسەیە چییە جەنابی عەریف؟!
- گەر ئەمە یاخیبوون نییە، بۆ لە گۆڕەپانەكە پێش������وازیتان لێ نەكردم؟ 
بۆچی كەس نەهاتە دەرەوە ئەس������پەكەم بۆ جڵەو بكا و بیبەس������تێتەوە؟؟ لە 

هەموو هاتنەكانی پێشووم، پاڵەپەستۆو هەڵپەتان دەكرد بۆ پێشوازیم...
كەواتە ئەمە یاخیبوونە...

- نابەخوا وا نییە.
- گەر یاخیبوون نییە.. بۆچی س������ەرتان بەم شێوەیە بەرز كردووەتەوە؟ ئایا 
س������ەركردەی ژەندرمە نیم؟ هەموو كاتێ بە جلی رەسمییەوە نەهاتوومەتە 
دیدەنیت������ان؟! چایچییەكە چایی بۆ عەریفەكە هێنا، وەریگرت و قومێكی 

چاكی لێدا و گوتی:
- نە چا و نە هیچ شتێكی ئێوە ناخۆم و ناخۆمەوە. سزاتان دەدەم كوێخا...

- فەرموو...
- پێوەندیی تەلەفۆنیم پێتەوە نەكرد؟
- پێوەندیت كرد جەنابی عەریف. 

- فێری ئوسوڵی دیموكراسیتانم نەكرد؟
- بەڵێ، فێرت كردین، گەورەم.

- بە ژەندرمەیا هەواڵم بۆ نەناردی؟

- بەڵێ، هەواڵەكەیان گەیاند گەورەم.
- باشە من فێرت دەكەم كەچی لە تۆ داوا كراوە، تۆش چیت ئەنجامداوە...؟ 
بۆچ������ی ئامادە نەبوون لە گۆڕەپان؟ ها...؟ بۆچی؟ پێتانم نەوت دەبێ لە 
گۆڕەپان بە سەد پیادەو چل سوارەوە بۆ پێشوازیم ئامادەبن؟ داوام لێتان كرد 
هاوار بكەن و بڵێن: )بژی دیموكراسییەت( دواییش ئاگادارتانم نەكردەوە، 
كە دەبێ لەگەڵ خۆتان گایەك و دوو بەران بێنن و بیكەنە قوربانی و لەژێر 
پێما سەریانبڕن؟؟ هەموو گوندەكانی تر لەسەر و لەسەرچاو، ئێوە بۆ ئامادە 

نەبوون؟؟ 
- جەنابی عەریف.. لە جیاتی گایەك پێنج گات بۆ سەردەبڕین، لە جیاتی 
دوو بەران ملی بیس������تت بۆ ب������ۆ لێكدەكەینەوە!بۆ ئەوەی ببنە قوربانی بۆ 
دیموكراسییەت، بەڵام ئێمە ناچینە گۆڕەپان بۆ پێشوازی..! ئێمە ئامادەین 
ڕان������ێ مەڕ و بزنت ب������ۆ بنێرین. بۆ ئەوەی هەمووی������ان ببنە قوربانی بۆ 
دیموكراسییەت..بەڵام توخوا جەنابی عەریف. مەمان ێرە بۆ ئەو گۆڕەپانە.

- كەواتە ئێوە دژی دیموكراسییەتن..؟
- ئەستەغفیروڵڵا. هیچ قسەیەكمان نییە بەرامبەر بە دیموكراسییەت.. لێ 

ناچین بۆ ئەو گۆڕەپانەی پێشوازی...!
- كەواتە دەڵێی نا.. بۆچی یاخیبوونەتەوە لە ئازادی؟

- ئەستەغفیروڵڵا. هیچ قسەیەكیشمان بەرامبەر بە ئازادی نییە.. ئازادی 
خۆی ئازادە. بەردەوام سەرمان بۆ ئازادی دانوواندووە. بەڵام جەنابی عەریف. 

ئێمە ناچین بۆ گۆڕەپانی پێشوازی!
- كوڕە كوێخا.. ئێمە تۆمان كرد بە كوێخای ئەم گوندە، گەر تۆ نەتەوێ 
بڕۆی بۆ گۆڕەپانی پێشوازی ئەدی چۆن دان بەدیموكراسییەتدا دەنێی؟! 
دەڵێی ئازادی لەسەر سەر و لەسەر چاوان.. لە كاتێكدا هوتافی بۆ ناكێشن 

واتە )بژی ئازادی(.
- نا جەنابی عەریف، ئێمە نەمانوتووە هوتاف ناكێشین. تۆ درۆت نەكرد. 
ت������ۆ بە هەڵەدا چوویت. بەهەڵە لێمان تێگەیش������تووی.. ئێمە لەم لایەنەوە 
مەحاڵ بەكار دەهێنین بۆ ئەو لایەنە. پڕ بە گەروومان هوتاف دەكێشین بۆ 
نەمریی ئ������ازادی. بەڵانەكینێ لێرەوە یان لە گوندەكەمانەوە، بەس ناڕۆین 
بۆ گۆڕەپانی پێشوازی، هەر لێرەوە دەڵێین بژی و لێرەوە هوتاف دەكێشین، 
دونیات بۆ هەراس������ان دەكەین و كپیش������ی دەكەینەوە.. ب������ەڵام، ناڕۆین بۆ 

گۆڕەپان.. هێ...!
كوێخا پاكەتە جگەرەكەی پێش������كەش عەریفەكە ك������رد، جگەرەیەكی لێ 

دەرهێنا و لە پاش داگیرسانی وتی:
- جگەرە ناكێشم. كوێخا لە ئێستاوە جگەرەی ئێوە ناكێشم.. تاكو هۆكاری 

نەچوونتان بۆ گۆڕەپانی پێشوازیشی نەكەیتەوە؟
- نا جەنابی عەریف ناچین.. لێرە هوتاف دەكێشین و دەڵێین )بژی(، بەڵام 

ناڕۆین...
یەكێك لە ئامادەبووان )پیاوێكی بەساڵاچووبوو( وتی: 

- كوێخا بۆچی هۆكارەكەی پێ نایێژی..؟ قسان بكە تاكو بزانێت بۆچی 
بۆ ئەوێ ناچین..

كوێخا وتی:
- گوێ بگرە جەنابی عەریف. گش جارێك كە داوات لێدەكردین، بۆ گۆڕەپانی 
پێشوازی نەدەچووین؟ بەڵێ بەغاردان دەچووین بۆ گۆڕەپانەكە.. كە داوات 
دەكرد سەد پیاو لە گۆڕەپان ئامادەبن. گەورە و بچووك ئامادە دەبووین، تاكو 
شیرەخۆرەكانیش.. داوای بەرانت لێمان دەكرد.. دوو گامێشمان بۆ دەنارد.. 
بەڵام لەمەولا هیچ نەما.. چاك گوێ بگرە.. پارساڵ بەتەلەفۆن پێوەندیت 

پێمان������ەوە كرد. پێمانت وت: )وەرن بۆ گۆڕەپانی پێش������وازی( بەهەڵەداوان 
هاتی������ن، ڕێگاوبانمان پڕكرد، تاكو جێگای ئەو حەش������امەتە نەدەبووەوە لە 
گۆڕەپانەكە، سەروگوێلاكمانیان بەكوتەك شكاند. ئەوەبوو منیش كەوتمە 

سەرزەوی، من و ئیبراهیم بەگ )ئاڵاغوز(..
ئاڵاغوز پرسی:

- ئەمە چییە كوێخا؟
پێم وت:

- هەی نەبێ ئیبراهیم. لەو كاتەی لە ئامادەبوون لە گۆڕەپان وەستاوینەتەوە 
ڕەنگە حزبەكان گۆڕابن و هەروەها حكوومەتیش.. حزبێكی تر چووەتە سەر 

حوكم.
لە پاش ئەوەی تێرمان لە كوش������تن و بڕین و تێهەڵدان خوارد، لە كۆتاییدا 
لە ڕاستی مەسەلەكە تێگەیش������تین: ئەو كەسەی وتاری بۆمان خوێندەوە 
ئەندامی حزبمان نەبوو.. بەبێ ئەوەی بزانین چەپڵەمان لێدەدا بۆی، ئیدی 
بەهەڵە داوان و بە زامداری و بە سەروگوێلاك شكاوی و خەڵتانی خوێنەوە 
گەڕاین������ەوە ئاوایی، هەروەك ئەوەی لە جەنگێكی س������ەخت گەڕابێتینەوە 
هەموو لەس������ەر جێگا نەخۆش كەوتین، لە پاش هەفتەیەك داوات لێكردین 
ڕووبكەینەوە گۆڕەپان، تاكو پێش������وازی لە كەس������ێكی ئاست بەرز بكەین! 
دەبێ ئوتومبێلەكەی بەس������ەری پەنجەكانتان بەرزكەنەوە بەرەو ئاس������مان.. 
سەرپاكمان بۆ ئەوێ چووین. لە حەوت ساڵیەوە بۆ حەفتا.. هەر گەیشتینە 
گۆڕەپانەكە و چاومان بە ئوتومبێلەكان كەوت، هێرش������مان كردە سەری و 
خستمانە بان شانمان، كەچی ئۆتۆمبێلەكانی ئاگركوژێنەوە هێرشیان كردە 
سەرمان. ئاوپڕژێنیان كردین.. گۆڕەپانەكە بووە زۆنگاو، خەریك بوو بخنكێم. 
لەلایەكی ترەوە )حوسێن دۆفناك(یش لە شەڵاڵێ ئاودا هەڵكێشرابوو، وێڕای 

ئەوەش هەر چەپڵەی لێدەدا و هاواری دەكرد بژی.. بژی.. لەلای سێهەمەوە 
پێمی گوت:

- هەی هاوار مام كوێخا.. هوتاف دەكێش������م و چەپڵە لێدەدەم. ئاوپرژێنمان 
دەكەن، لەبەر ئەوەی نە چەپڵەیان بۆ لێدەدەین و نە پێیان دەڵێین بژی.

- كوڕە برام قسەكەت ڕاست نییە. چەپڵە لێدان و هاوار كردن، ئاو پڕژێنی 
خەڵكی لە پێداویستییەكانی گەمەكەیە لێرە.. كەیف و خۆشیی خۆیان بەئاو 
پرژاندن دەردەبڕن.. ئایا ئاو نەگەیشتە ناو شار؟ هاووڵاتی ئاوپرژێن دەكەن 
تا ئەو مەنس������وولانەی لێرە ئامادە دەبن ببینن، بۆ لە ئاومان غەرق دەكەن. 
بەسەرس������ووڕمانەوە لە ئاوەكە قوتار بووین. هێندە نەماینەوە راستییەكانمان 
بۆ ڕوون بووەوە. هەروەكو جاری یەكەم: ئوتۆمبێلی بەرپرس������ی حزبەكەی 
ترمان ب������ەرز كردەوە، لەبەر ئەم هۆیە بوو لە ب������اران پتر لەئاو غەرقمانیان 
كرد، بە جلی تەڕ و لە سەرمانا هەڵدەلەرزین، گەڕاینەوە ئاوایی، من یەك 
بەخۆم بەش������ێوەیەكی بەرباد تەڕ ببووم بەڕادەیەك تاكو پانزە رۆژ جلەكانم 
وش������ك نەبوونەوە. لە پاش دوو هەفتە ب������ە تەلەفۆن پێوەندیت پێمانەوە كرد 
ئەی جەنابی عەریف و پێمانت وت: لە گۆڕەپانی پێش������وازی كۆببنەوە. 
ئەمجارەیان گوندییەكان رەتیان كردەوە بڕۆن بۆ گۆڕەپان، منیش لەگەڵیان.. 

پێیانم وت:
- كوڕە براكانم لە پیاوكوژان چی دەردەچێ.. كوتەكی ژەهراویتان نەخوارد 
لە حكوومەتەكەی پێش������وو؟! ئێستا هیچ نەبێ لەلایەن كوڕانی حزبمانەوە 
داركاری دەكرێن. خۆ غەریب نین. رۆڵەی حزبمانن، گوندییەكانم كۆكردەوەو 
چووی������ن بۆ گۆڕەپان، هەر هێندەی پێمان خستەس������ەر گۆڕەپانەكە، پێش 
ئ������ەوەی كەس ببینین و گوێمان لە وتەی ك������ەس بێت، پۆلیس لە هەموو 
لایەكەوە هێرشیان هێنایە سەرمان. ئوتومبێلی جێب دەورەی داین، كوتەكی 

ژەهراویش س������ەروگوێلاكی دەكوتاین، سۆندەی ئاگركوژێنەوەش ئاوبارانی 
دەكردین.. ئەڵڵاه.. ئەڵڵاه.. لە چەند چركە ساتێكدا دووبارە لە ئاویان نوقوم 
كردین و جەنابی عەریف.. لە دەوروبەرمان بۆمب تەقییەوە )بوم. بوم( دەبێ 
لە یەكێك لە كارەكانمان بە هەڵەدا چووبێتین..! تاكو ئێستاش نەمانزانی چ 

هەڵەیەك لێمان روویدا..!
دەڵێن ئەو بۆمبانە فرمێسك ڕێژن. هەموو دامان لە پڕمەی گریان. ئا ئەم 

ڕەجەبەش، لەلایەك پێدەكەنی و لەلایەكی تریشەوە دەگریا..
بۆمبەكان دەتەقینەوە )بوم..بوم( و س������ۆندەكانیش ئاوی������ان بەتاڵ دەكرد، 
ئوتومبێلە جێبەكانیش دەخولانەوە )فیڕ فیڕ( و كوتەكیش دەبارییە سەرمان 

)كوم كوم( و گوندییەكانیش هاوار دەكەن و هوتاف دەكێشن: 
- بژی دیموكراسیەت. هەربژی ئازادی..

ئەوسا پێیانم وت:
- ئاوها هوتاف مەكێش������ن. ئەم هاوار و هوتاف كێش������انە ڕاگرن. لەوانەیە 

)حكومەت( گۆڕابێت، لەملاو لەولاوە هەڵهاتین و گەڕاینەوە ئاوایی.
بۆمبە فرمێسك ڕێژەكان باڵیان بەسەرمانا كێشاوە، بۆ چەند ڕۆژێك بەردەوام 
چاوەكانمان وەكو )كانی( ئەسرینیان دەڕشت، هەر لەبەر ئەم هۆكارانە تكات 
لێدەكەم جەنابی عەریف. )دەس������تم دامێنت و هانامان بە تۆ( مەمان نێرە 
بۆ گۆڕەپانی پێش������وازی، لەبەر ئەوەی ناڕۆین. چیت لێمان دەوێ بۆتی 
جێبەجێ دەكەین: قوربانیت بۆ دەنێرین، لە بەیانییەوە تاكو نیوەشەو لەم گوندە 

هوتافت بۆ دەكێشین.
"بژی دیموكراسییەت". "هەر بژی ئازادی"، بەڵام جەنابی عەریف ناچین 

بۆ گۆڕەپان.

محەمەد خەڵكی 
شارۆچكەی ئامات

محەمەد خەڵكی 
شارۆچكەی ئامات

لە ساڵی 1937 بووم بە رائیدێكی قیت و قۆز، جانتای سەفەرم ئامادەكرد، 
خۆم گەیاندە خولی سەربازی، ماڵئاواییم لە ئاوەكانی شار و مانەوەم لە )بێ 
ئۆغڵو(* كرد. پۆس������تاڵی درێژ و جلی تایبەتی عەسكەریم لەبەركرد. لە 
دووهەمین مانگی دەوام كردنمدا، هەواڵێكی بەپەلەمان بۆ هات، سەرۆكی 
ئەركانی هێزی چەكدار سەردانی لیواكەمان دەكات، سەرهەنگەكە گوتی:

- كاتێك سەرۆكی ئەركان دێت، لەبارەی ئێمە پرسیار لە سەربازەكان دەكا و 
پرسیاری ناوەكانی ئێمەشیان لێدەكات.

ئەم مەس������ەلەیەش لە هەموو شوێنێك، لە نێو س������وپادا باوە، ئەفسەرەكان 
دەس������تیان بە ئەزبەركردنی ناوی سەربازەكان كرد، سەربازەكانیش بەهەمان 
شێوە دەستیان كرد بە ئەزبەر كردنی ناوی ئەفسەرەكان بەڕیزبەندی: مولازم، 

ڕائید، عەقید، عەمید، لیوا و ژمارە تایبەتییەكانیان.
لە س������الی ڕابردوو لەگەرمەی پشكنیندا، سەرۆكی ئەركان پرسیاری ناو 
و ژم������ارە تایبەتییە كەی خۆی لێكرد، ئینجا ناوی فەرماندەی س������ریە، 
فەرماندەی كەتیبە، فەرماندەی لیوا، دواتر فەرماندەی تیپ، سەربازەكەش 

وەڵامی هەموو پرسیارەكانی دایەوە، تەنها ناوی فەرماندەی تیپ نەبێ، 
سەرۆكی ئەركان زۆر لێی تووڕە بوو و وتی:

- ئەو سەربازەی ناوی ئەفسەرەكانی نەزانێ، هیچ نازانێ. 
دواتر دەستی لە پشكنین هەڵگرت و ڕۆیی.

بە پێی قس������ەكانی بەڕێوەبەری ئامار، سەرۆكی ئەركان گەر ئەفسەرێ 
ببینێ و پرسیاری ناوی لێ بكات هەرگیز بیری ناچێ و وتی:

- كاتێك مولازم بووم، سەرۆكی ئەركان ئەوكات فەرماندەی لیوا بوو، ناوی 
هەموو سەربازەكانی دەزانی.

هەوڵم دەدا ناوی سەربازەكان ئەزبەر بكەم، ناویانم لەسەر دەفتەرێكی بچووك 
تۆمار كرد بوو، لە بەرامبەر هەر ناوێك، نیش������انەیەكی جیاكەرەوەی هەر 
یەكیك لەو سەربازانەم نووسیبوو، دەستم كرد بە ئەزبەركردن: ئەحمەدە درێژ 
)ئەسمەرە، كەپووی بچووكە( عەلی مەرت ئۆغڵو )سوور و سپییە، چاوی 
شینە( لە ماڵ، لە رێگاوبان، لە چایخانە، لە هەموو شوێنێك، دەفتەرەكەم 

بەدەستەوەیە و خەریكی ئەزبەرم و هەموویان لەم دۆخەی مندا دەژیان.
س������ەربازەكان ناوی ئەفسەرەكانیان بەبێ هیچ هەڵەیەك ئەزبەر كرد، تەنها 
س������ەربازێك نەبێ بەناوی محەمەد خەڵكی ش������ارۆچكەی ئامات نەبێ، 
نەمتوانی هەموو ناوەكانی پێ ئەزبەربكەم. بۆ زانیاریتان ئەم محەمەدە لە 
گوندەكەی خۆیان دوور نەكەوتبووەوە، تاكو دەفتەری خزمەتگوزاری سوپای 
وەرگرت، ئینجا هات بۆ ئێرە، تەنانەت گوندەكەی خۆشی ناناسێت، لەبەر 

ئەوەی شوان بووە و زۆربەی كاتەكانی لە شاخەكان بەسەربردووە.
كوڕێكی دڵساف و چاكە، چاوەكانی ئارامیان دەبەخشی. دەڵێن: فڵانە كەس 
زەبەلاحە؟ ئەمیش زەبەلاحە، درێژیەكەی مەترێك ونەوەت سانتیمەترە، كاتێك 
رەشاش������ەكەی دەخاتە سەر شانی، دەڵێی ڕەشاشی منداڵانەی هەڵگرتووە. 

ژمارەی ئەو وشانەی كە دەیانزانێت لە هەزار وشە تێپەڕ ناكات.
وا مەزندە دەكات، كە ئەتاتورك پێغەمبەرە، توانایەكی وای بۆ فێربوون هەیە 
پێناس ناكرێت، بە ئاسانی فێرنابێت، وەلێ بە ئاسانایش لە بیری ناچێتەوە.
بە چاو بەستینەوە و بە ماوەی )7( خولەك ڕەشاشەكەی لێك جودا دەكاتەوە 

و دەیبەستێتەوە.
محەمەدم زۆر خۆش دەویس������ت، یاریی بە ڕەشاشەكەی دەكرد، وەك ئەوەی 
منداڵێك یاریی بە بووكە شووش������ەكەی بكات، ڕەشاشەكە لە نێوان هەردوو 

دەستیدا ون دەبوو.
زۆرانبازێكی بەناوبانگ هات ب������ۆ لیواكەمان، لەگەڵ محەمەد ئاماتی 
كەوتنە زۆرانبازی، محەمەد لە هونەری زۆرانبازی نەدەزانی، بە ڕوویەكی 
گەشەوە وەكو دارتێل وەستا، زۆرانبازەكە لەملاوە بۆی چوو، لەولاوە هەڵیدا، 
ماوەی یەك كاتژمێر نەیتوانی محەمەد بەزەویدا بدا، لە كۆتاییدا بەرامبەر 

بوون.
هەرچەندێ باس������ی محەمەد ئاماتی بكەم، ه������ەر كۆتایی نایەت، وەلێ 
نەمتوانی ناوی ئەفسەرەكانی پێ ئەزبەر بكەم، ناوی نەقیب و فەرماندەكان 

تێكەڵ و پێكەڵ دەكات.
- ڕۆڵە محەمەد سەرنج بدە. بۆ جاری دووەم، ناوی نەقیب؟
ڕەنگ و ڕووی دەگۆڕا، بیری دەكردەوە و ئینجا دەیگوت:

- محەمەد عەلی.
- نا، محەمەد عەلی یاریدەدەرە.

- هەڵەم كرد گەورەم.
- هەڵە مەكە محەمەد، جارێكی تر لە سەرەتاوە.

ماوەی دوو مانگ، شەو و ڕۆژ هەوڵمدا لەگەڵی، سەركەوتوو نەبووم.

هەر ڕۆژەی ناوێك، بۆ س������بەینێ لە بیری دەچووەوە، كاتێكیش تووڕە دەبم 
لێی، چاوەكانی لێك دەنێ و دەڵێ:

- هەڵە دەكەم گەورەم.
پێش پش������كنین بە ڕۆژێك، چەندین كاتژمێر هەوڵمدا لەگەڵیا، هیچ فێر 

نەبوو، پێیم وت:
- وریابە محەمەد، گەر بێت و لەكاتی پشكنیندا سەرۆكی ئەركان پرسیارت 
لێ بكات، گشتمان مۆلەقەدەبین، ئەفسەران و هاوڕێكانیشت و ماندووبوونی 

دوو مانگیشمان بە فیڕۆ دەڕوات، چۆنت پێ باشە وا بكە.
بەڕاستی لێی تووڕە بووم، بۆ ڕۆژی دوایی لیوا لە بەیانییەوە لە ئامادەباشیدا 
بوو، نەمتوانی تەماشای ڕوخس������اری محەمەد ئاماتی بكەم. سەرۆكی 
ئەركان لە ئۆتۆمبێلەكەی دابەزی، لیواكەمان لە بەردەمی نمایش������ی كرد، 
سڵاوی لە سەربازەكان كرد و ڕۆیی، لە بەردەم محەمەد وەستا، ئەوەی لێی 
دەترس������ام ڕوویدا. پێڵاوەكانم تەنگی بە پێیەكانم هەڵچنی بوو، پشتێنەكەم 
زگمی دەگووشی، لە تەوقی سەرمەوە ئارەقە بە خوڕ دەهاتەخوارێ، تاكو 
نووكی پێم، نیگایەكی محەمەدم كرد، بەبێ ترس تەماش������ای س������ەرۆكی 

ئەركانی دەكرد، پرسیاری لێكرد:
- ناوت و ژمارەكەت؟

محەمەد بەبێ هەڵە وەڵامی دایەوە:
- س������ریەی پێنجەم، كەتیبەی چوارەم، لیوای س������ی، تیپی دوو، سەرباز: 
محەمەد كوڕی حوس������ێن، خەڵكی ش������ارۆچكەی ئامات، لە دایكبووی 

1922 و ژمارەكەم 625.
منیش لە خودا دەپاڕامەوە لە كەسێكی تر غەیری محەمەد پرسیار بكات.

- ناوی نەقیبەكەت؟

- نەقیب عەلی یوسف. بەبێ دوودڵی وتی.
- ناوی یاریدەدەر؟
- عوسمان خدر.

- مولازم؟
- مولازم حەسەن كولتەكین.

- سەرهەنگ؟
- محەمەد یورت سوار.

محەمەد بوو بە تۆپەڵێك ئاگر، پێش ئەوەی سەرۆكی ئەركان پرسیارەكەی 
تەواو بكات، وەڵامی دەدایەوە.

- فەرماندەی كەتیبە؟
- عوسمان قۆتمان.
- فەرماندەی لیوا؟

- كامیل یوڵدز.
محەمەد وەڵامی هەموو پرس������یارەكانی دایەوە و هیچ هەڵەیەكی نەكرد، 
هەروەك ئەوەی لەگەڵ مندا دەیكرد و سەرنجی سەرۆك ئەركانی بۆخۆی 

ڕاكێشا.
سەرۆك ئەركان وتی:

- سوپاستان دەكەم. دەستی هەموومانی گوشی و فەرمانی دا بەفەرماندەی 
لیوا پشكنینەكەی تەواو بكات.

سواری ئۆتۆمبێلەكەی بوو و ڕۆیشت. لە پاش پشكنین دەستی محەمەدم 
گرت و پێیم وت:

- ئەمە چییە محەمەد؟
لە شەرما ڕەنگی سوور هەڵگەڕا و چاوی داخست، منیش بەردەوام بووم:

- محەمەد پێم بڵێ: چۆن ئەزبەریانت كرد؟
محەمەد وەڵام ناداتەوە.

- ڕۆڵ������ە پێم بڵێ، بە دوومانگ نەمتوانی ناوەكانت پێ ئەزبەركەم، چۆن 
توانیت بە یەك شەو ئەزبەریان بكەیت؟ سەرت بەرزەوەكە!

بە هەردوو چاوە بێ بەرییەكانی سەرنجێكی دا.
- بڵێ چۆنت ئەزبەر كردن؟ سەرت بەرزەوەكە.

- ئەزبەریانم نەكردووە گەورەم.
- كەواتە چۆن ناسیانت؟
- نەیانم ناسی گەورەم.

- نەیانت ناسی؟! ئەدی چۆن وەڵامت دایەوە؟!
- من هەر ل������ە خۆمەوە ناوەكانم دەگوت، تەنها ناوی فەرماندەی تیپ و 

سەرۆكی ئەركانم ئەزبەركرد، ناوەكانی ترم لە خۆمەوە دەگوت.
- ئاخر محەمەد تۆ ناوەكانت هەموو بەڕاستی دەگوت، كەچی لەبەرامبەر 

من زۆر بیرت دەكردەوە.
- گ������ەورەم، لەبەر ئەوە لەبەرامبەر ت������ۆ لە ناوەكاندا هەڵەم دەكرد،، چونكە 
تۆ لێرە ڕائیدی، بەڵام لەبەرامبەر س������ەرۆكی ئەركان ناتوانم تەتەڵە بكەم و 
ه������ەر لە خۆمەوە ناو دەڵێم، چونكە ئەویش وەكو من ناوەكانی ئەزبەر نییە 

و نایزانێ..

* ناوی گەرەكێكە لە ئەستەنبوڵ.

من هەقم چەس!

من هەقم چەس!

- پۆلیس...! بیگەنێ.. فریاكەون...! 
هاموش������ۆكەران لە هاتوچۆ وەستان، لە هەموو لایەكەوە لەدەوری ئەو 

پیاوە كۆبوونەوە، كە هاواری دەكرد وداوای یارمەتی دەكرد.. 
پۆلیسێك لەوێ بوو.. هیچیان هەوڵیان نەدا منجە منجێكش بكەن.. 
بەڵكو بەنێو قەرەباڵغیەكەیا ڕێیان دەكرد، بەبێ ئەوەی ئاوڕیش������ی لێ 

بدەنەوە بەردەوام بوون لەڕۆیشتنیان. 
- پۆلیس!.. پۆلیس. 

شتێكی سەیرە.. پیاوانی پۆلیس كەڕ و كاس بوونە  و نابیستن. ئەوە 
پیاوێكی ئاسایشە لەسەر شوستەكەی بەرامبەر. 

- تۆ بڵێی گوێی لێ نەبێ؟ 
پیاوەكە دەستی نایە سەر دەمی  و بەشێوەی زوڕنا: 

- پۆلیس !.. بیگەنێ!فریاكەون!پۆلیس. 
پیاوەكە كەمەربەن������دی قەرەباڵغییەكەی دەوری خۆی بەزاند و رووەو 

ئاسایشەكەی سەر شۆستەكەی بەرانبەر ملی نا و پێی وت: 
- گەورەم، لوتف دەكەی بێی لەگەڵم؟ 

- چی بووە؟ 
- لەوێ لەو قەیسەریە لەهەوڵی ئەوەدان پیاوێك بكوژن. 

- من هەقم نییە!
- بۆ؟

- من سەر بەپۆلیسی هاتوچۆم، گەر لەشوێنی ببزوم باری هاتوچۆ 
دەشێوێت. 

كابرا سەر لەنوێ دەستی بەهاوار هاوار كردەوە. 
- پۆلیس!. فریاد ڕەسێك نییە روحێك رزگاربكا؟ پۆلیس!
ئاسایشێك بەخێرا رێی دەكرد پیاوەكە خۆی پێی گەیاند. 

- گ������ەورەم!.. تەنها خوولەكێك بەیارمەتیت، لەوێ هەوڵدەدەن پیاوێك 
بكوژن، نایەی؟ 

- من خۆم تیا هەڵناقورتێنم!ئەم مەس������ەلانە پەیوەس������تە بە پۆلیسی 
هۆبەی دووەوە، من پسپۆڕم لە كاروباری پاسەپۆرت. 

كابرا س������ەری لێشێوا، تاوێ بەلای راستدا ڕای دەكرد، تاوێ بەلای 
چەپدا و بەهەموو توانایەوە هاواری دەكرد: 

- پۆلیس!پیاوێك دەكوژن!پۆلیس!. 
- دەی !.. ئەوە پۆلیسێكی ترە لەلایەكی ترەوە دێت، رایكرد بۆلای: 

تكات لێدەكەم وەرە!...لەوێ خەریكە یەكێك دەكوژن!
- من هەقم چەس!.. من پۆلیسم لەوەزارەتی ).....( 

قەرەباڵغییەكە بەردەوامە لەزیادبوون. رایكرد بۆلای ئەو پۆلیس������ەی 
مامەڵەی لەگەڵ سەوزە فرۆشەكە دەكرد. 

- گەورەم!تكایە خێراكە!.. پیاوێك دەكوژن. 
- من خۆمی تیا هەڵناقورتێنم!من لە پۆلیسەكانی شارەوانیم. 

پۆلی������س زۆرن، بەڵام لەبەدبەخت������ی ئەم، هیچی������ان پێوەندییان بەم 
مەسەلەیەوە نییە. 

- ئەرێ پۆلیس دەست ناكەوێت؟ پۆلیس!
- س������وپاس بۆخوا، ئەوە پۆلیس������ێكی ترە، بۆ ئ������ەوەی نەكەوێتە نێو 

پرسیارێكی هەڵەوە، بەم شێوەیە پرسیاری لێ كرد و وتی؟ 
- ببوورە گەورەم، جەنابتان لەكام هۆبەن؟ 

- لە هۆبەی دوو.. 
- ئای لەم رێكەوتە چاكە.. لەوێ هەوڵدەدەن پیاوێك بكوژن دەفەرموو 

با بڕۆین؟ 
- من هەقم نییە!راستە من لەهۆبەی دووم، وەلێ لەبەشی نەهێشتنی 

دزی كاردەكەم. 
پیاوەكە بەرەو گۆڕەپانی )مەزنەكان( كەوتەڕێ، قۆڵی یەكەم پۆلیسی 

گرت، كە رووبەڕووی بووەوە!
- دێیت لەگەڵم، پیاوێك لەوێیە دەیانەوێ بیكوژن. 

- من خۆمی تێ هەڵناقورتێنم. 
- تۆ لە هۆبەی دوو نیت؟ 

- من لە هۆبەی دووم، بەڵام لەبەش������ی نەهێش������تنی قاچاغم، بچۆ 
پۆلیسێكی نەهێشتنی تاوان بدۆزەرەوە. 

گەڕایەوە بۆ شوێنی روودانی تاوانەكە، شەقامەكە جمەی دەهات لە 
خەڵك، پیاوەكە ڕێی لە پۆلیسێكی تر گرت! 

- لە هۆبەی دووی؟ 

- بەڵێ!
- سوپاس بۆ یەزدان. گەورەم خێراكە!. هەوڵدەدەن پیاوێك بكوژن. 

- لە كوێ؟
- لەوێ 

- من هەقم نییە!.. 
- بۆ؟

- لە ناوچەی من نییە.. من سەر بەناوچەی )سورماجیر(م. 
پیاوەكە بە سەرلێش������ێواوییەوە ئاوڕی دای������ەوە و خۆی لە رووبەڕووی 

پۆلیسێكی تردا بینییەوە:
- بمبەخشە، ئێوە لە هۆبەی دوون؟ 

- بەڵێ. 
- سەر بەم ناوچەیەی؟ 
- بەڵێ.. چی بووە؟ 

- براگیان، لەوێ دەیانەوێ پیاوێك بكوژن. 
- من هەقم نییە، ئیمڕۆ من مۆڵەتی فەرمیم وەرگرتووە!. 

یەكێك لە پیاوە س������ەر لێشێواوەكە نزیك بووەوە  و چرپاندیە بن گوێی 
و پێی وت: 

- هەمان ش������ت بەسەر مندا هات، بۆیە دەزانم گەڕان بەدوای پۆلیس 
بەم شێوەیە نابێت، گەر سووری لەسەر گەڕان بەدوای پۆلیس، بچۆ 
بۆسەر سەكۆی ئەو گۆڕەپانە و هاوار بكە " ئەم حەیا چوونە چییە!.. 

 )
پیاوەكە لەناوەڕاس������تی هێڵی ) میترۆكە ( وەس������تاو دەستی بە هات 

وهاوار كردن كرد!



169عەزیز نەسین

- ئ������ەم حەی������ا چوونە چیی������ە!... كارێكە و قب������وڵ ناكرێت!.. ئەم 
قەشمەرجاڕیە چییە!.. 

پیاوەكە بەردەوام بوو لە قس������ەكردن، بەڵام رێیان نەدا، چەند كەس������ێك 
لەن������او ئاپۆڕەكەی دەوری هاتنە گیانی  و گرتیان بە پیلیا و دایانە 

پێش خۆیان!
- یاڵڵا بۆ بنكەی پۆلیس!.. 

- ئێوە كێن؟ 
- ئێمە پۆلیسی شارستانین، پۆلیسی سیاسی. 

ل������ە هەموو لایەكەوە بوو بەفیتۆ لێدان، یەكەم كەس بەدەنگ ش������اور 
لێدانەكەوە هات ئەو پۆلیس������ە بوو، كە مۆڵەتی فەرمی وەرگرتبوو، 
دوای ئەو پۆلیس������ەكەی س������ەر بەناوچەی )سورماجیر( بوو لەگەڵ 
بەردەوام بوونی فیكەو شاور لێدان پۆلیسی شارەوانییەكان  و پۆلیسی 

هاتوچۆكەش گەیشتن. 
ئەو كەس������ەش لەوێ بوو، كە پێش نەختێ������ك ئامۆژگاری كرد هاوار 

بكات، لێی پرسی! 
- ئایا تۆش پۆلیسی؟ 

- من مفەوەزی پۆلیسم. 
ك������ە پیاوەكەیان دایە پێش خۆیان بۆ بنك������ەی پۆلیس، لەبەردەم ئەو 
قەیس������ەریەوە تێپەڕین، كە شەڕەكەی تیا روویدا، بریندارەكە كەوتبووە 

سەر زەوییەكە و دەتلایەوە ودەنووزایەوە، پیاوەكە وتی: 
- ئای لەو بەدبەختە!

پۆلیسی هاتوچۆكە پرسیاری لێكرد وتی: 
- خزمتان دەبێت؟ 

پیاوەكە وتی: 
- نەخێر!هەر ناشی ناسم، من بەناوی مرۆڤایەتیەوە هانام بۆ پۆلیس 

هێنا.
پۆلیسەكە بە تووڕەیییەوە وتی:

- یاڵ������ڵا خێراكە، بریندارەكە ش������ەقامەكەی لە خوێن لەوتاند، لەپاش 
ئەوەی رادەس������تی بنكەی پۆلیس������ت دەكەم، دەگەڕێمەوە سكاڵای 

سەرپێچی لە دژی تۆمار دەكەم!



171عەزیز نەسین

یەكەم  و دواهەمین 
رادیۆ

ئەوكات������ەی من منداڵ بووم، لە هیچ ش������وێنێك رادیۆ نەبوو، تەنها لە 
چایخانەكە نەبێ������ت، دواتر ماڵ نەما رادیۆی تێدا نەبێت، تەنها ماڵی 

ئێمە نەبێت.
كاتێك دەستم بەكاركردن كرد، یەكەم ئامانجم ئەوەبوو لەمووچەی یەكەم 
مانگم رادیۆیەك بكڕم، وەلێ نەمتوانی بیسەنم تاكو تەمەنم گەیشتە 

بیست  و هەشت ساڵ.
پێشەكی دووسەد لیرەم لە نرخەكەی دا، پاشەكیەكەیشی مانگانە دەبێ 
بیدەم، واتە سی لیرە بۆ ماوەی دە مانگ، پارێزگاری لێدەكەم، هێندەش 

دڵم پێی خۆشە وەكو ئەوەی خۆم رادیۆم داهێنابێت.
لەهەموو گفتوگۆكاندا لەگەڵ ئەو كەسانەی دەیانناسم، یاخود پێمی 
دەناس������ێنن سەرەتا دەكەومە وتووێژ، دواتر دێمە سەر قسەكردن لەبارەی 
رادی������ۆوە:" ماركەی رادیۆكەتان چییە؟ تاس������یلی یە. چەند لامپای 
لەس������ەرە"؟. پێنجی هەیە.. ئایا دەنگی ناخۆشی لێوە دەردەچێت؟ ئەو 
كافرەی من وەكو رۆن كار دەكات.. ئایا ئەو شەپۆلە ئەمەریكیەتان هەیە 

یەكەم  و دواهەمین 
رادیۆ

كە لەهەموو لایەكەوە دەیكێشێت؟.
كەیف و خۆش������یم وەس������ف ناكرێت، بەهەر بیانووی������ەك بێت هاوڕێكانم 

بانگهێشت دەكەم تاكو رادیۆكەم ببینن، یەكێكیان وتی:
- چیت لەم رادیۆیە كردووە؟ هێڵی گەرمت لەجێگای هێڵی سارد داناوە  

و هێڵی ساردیش لەجێگای گەرم.
- نا.. چۆن زانیت؟

- دیارە، بیبە بۆ لای وەستا پێش ئەوەی بەیەكجاری لەدەست دەرچێ.
هەروەك������و رێنمایی كردم، بردم ئەو هەڵەیەی كەكردبووم بۆ وەس������تاكەم 
گێڕای������ەوە، پێكەنی  و وتی: چاكت كرد هێنات، گەر پانزە رۆژی تر 

ئیشت پێی بكردایا هەموو لامپاكانی دەسوتان.
واقم وڕما، دوێنێ یەكەم قستیم دایەوە.

وەستاكە: بەچل  و پێنج لیرە بۆتی چاك دەكەمەوە.
لەپاش س������ێ رۆژ بەچاككراوی بردمەوە، ئەمجارەیان دەنگەكەی هەر 
لەخۆی������ەوە زیادی دەكرد بەبێ ئەوەی دەس لە دوگمەكەی بدەم، كاتێك 
دەنگیم كز كرد، خ������ۆی رانەدەگرت  و بەجۆرێك دەنگی بەرز دەبووەوە 

شووشەكەی دەلەراندەوە.
متمانەم بەوەس������تاكەی پێشوو نەما، بردم بۆ لای وەستایەكی تر!پێمی 

وت: 
- ئایا پێشتر چاكت كردۆتەوە؟

- بەڵێ.. دوێنێ لەچاككردنەوە هێنامەوە.
- كام ئاژەڵ چاكیكردۆتەوە؟ هەر دووشریتەكەی بەپێچەوانەوە گرێداوە!
دەبێ چوار رۆژ لەلای من بمێنێتەوە و كرێكەیشی پەنجا لیرەیە بەڕێزم.
ل������ەدوای چوار رۆژ رادیۆكەم بردەوە، ئەمجارەیان لەكاتی ئیش������كردندا 

دەنگی بەكزی دەهات  و دەمكردە سەر هەر شەپۆلێك هەر گیزەگیزی 
دەهات، بردمەوە بۆ هەمان وەستا، خۆی لەوێ نەبوو، دامە شاگردەكەی، 
وتی: پێش������تر چاكت كردۆتەوە؟ بەبێ ئەوەی وەڵام������ی بدەمەوە ئەو 
هەربەردەوام بوو: كام حەی������وان بۆتی چاككردۆتەوە؟.. دەبێ دوو رۆژ 
بمێنێتەوە، لامپای دەنگەكانیت بۆ دەگۆڕم، نرخی لامپاكان س������ی  و 
پێنج لیرەیە  و كرێی ماندووبوونەكەی منیش دە لیرەیە، لەپاش سێ جار 
چاككردنەوە، رادیۆكەم بۆ ماوەی دوو كاتژمێر بەچاكی ئیش������ی كرد، 
دوایی شەپۆلەكان چوونە ناو یەكدیەوە  و تێكەڵی یەكتر بوون، مەوجە 
كورتەكان جیاوازی هەیە لەگەڵ ش������ەپۆلە درێژەكان، لە وێس������تگەی 

ئەنقەرە، پاریس دەدۆزمەوە...! 
رادیۆی بەستەزمانم كردە بن هەنگڵم  و بردم بۆ لای وەستایەكی تر و 
پێم وت: بەڕێزم بەر لەوەی رادیۆكە ببینی گوێم لێبگرە، ئەم رادیۆیەم 
مانگ  و نیوێك لەمە و پێش كڕی، زۆر چاك بوو  و منیش هەمیشە 
شانازیم پێوە دەكرد لەبەر ئەوەی بەقسەی هاوڕێیەكی نەفام هەڵخەڵەتام  

و بردم بۆلای وەستا. 
- تێگەیشتم، پێویست بەدرێژدادڕی ناكات، لەوكاتەوە باش ئیش ناكات.

- چۆن زانیت؟!
- بێگوم������ان، بازاڕ پڕ بووە لە ئاس������نگەران  و دەڵێن ئێمە وەس������تای 

چاككردنەوەی رادیۆین.
- من تەماحم لە مرۆڤایەتیتانە، تاكو ئێس������تا س������ەد و چل لیرەم داوە 
لەهەمب������ەر چاككردنەوەی، من كارمەندێكم مووچەم كەمە، گوێ لە 

ویژدانتان و لە دەنگی رادیۆ پەككەوتووەكەم بگرن.
بەدیقەتەوە رووانییە رادیۆكە و وتی:

- دەیكەمەوە گەنجێكی بیست ساڵان، بەڵام ئێوەش لەسەرتانە شەست 
لیرە كرێ بدەن.

- باشە هەندێ قرۆش������م لەبانكدا هەیە، دەتاندەمێ  و هێندەشم بەسە 
ئێ������وەش بەڵێنەكانتان جێبەجێ بكەن، بەو ش������ێوەیە چاكی بكەنەوە كە 

پەیمانتاندا.
- سەرس������ام دەبی بەكارەكەم ئیتر بۆ لای هیچ وەستایەكی تر ناچیت 

ئینشائەڵڵا.
-لەپاش ئەم چاككردنەوە مەزنە، شتێكی سەیر و نامۆ روویدا، نەمتوانی 
لێی تێبگەم، رادیۆكە گۆرانی دەڵێ بەبێ ئەوەی كەس دەس������تی لێ 
بدات، كاتێك یاری بەدوگمەكەش������ی دەكەم كەمێك لەگۆرانی چڕین 
دەوەستێ، دواتر دەس بەگۆرانی وتن دەكاتەوە، هەندێ جاریش لەنیوەی 
ش������ەودا، لەدەنگی رادیۆكەم رادەچەڵەك������م، بەمیزاجی خۆی گۆرانی 
دەبێژێت، زۆرجار بەش������ەوان لەدەنگی كەمانجە بێزار دەبم  و لە دەنگی 
مۆسیقای جازیش لەجێگای خۆم هەڵدەبەزمەوە � رادیۆكەم سەربەخۆیی 
خۆی راگەیاند..! گەڕام  و پشكنیم، وەستایەكم بینییەوە كە متمانەی 

پێبكەم. ئەو كەسەی تاریفی ئەوی بۆم كردم وتی: 
- ئەو رادیۆیەی وەس������تا تێكی بدات ك������ەس ناتوانێت چاكی بكاتەوە، 

بەڕاستی وەستایە.
وەستاكە پێمی وت:

- كام بێ نامووس چاكی كردۆتەوە؟ پارچەكانی هەموو خزاونەتە سەر 
یەك و سەرەكانیشی هەموو شل  و شاون.

- ئێستا چی دەكەیت؟
- وای لێدەكەم بەچاكی ئیش بكات.

وەستا بەسی لیرە چاكی كردەوە، رادیۆكە دەنگی ناخۆش وهەراسانكاری 
دەردەبڕی، شەوێك لە شەوان دراوسێكان  و پۆلیس هاتن بۆ ماڵمان  و 

وتیان:
- ماڵەكەت دەپشكنین. ئێوە لێرە خەڵكی سەردەبڕن.

بەپێكەنینەوە وتم: برای بەڕێزم كەس سەر نابڕین، ئەوە دەنگی رادیۆكەیە، 
هەر وەستایەك چاوی بەڕادیۆكە دەكەوت دەتگوت تفیان لەزاری یەكدی 

كردووە  و دەیگوت: 
- كام گوێدرێژ چاكی كردۆتەوە؟

- كام بێ ویژدان وای لەم رادیۆیە كردووە؟. لەكۆتاییشدا دەڵێن:
- دیشلییەكەی خوراوە.

- لامپای دیشلیەكەی عەمری درێژی بۆ تۆ بەجێ هێشتووە.
- لامپاكان تێكچوونە دەرزیەكی خاوبوەتەوە  و چل یاخود پەنجا لیرەشیان 
لێم دەس������تاند كە ئەو شەش س������ەد لیرەیەی بەگۆشت  و نینۆكی خۆم 
پەی������دام كردبوو تەواو بوو كەوتمە بیری ئ������ەوەی چۆن رادیۆكەم لای 

وەستاكە بهێنمەوە.
بەئاگا هاتمەوە لەوەی كەبیر كردنەوە دە قروش ناهێنێ، زۆر بیرم كردەوە، 
هی������چ رێگەچارەیەكم نەدۆزیەوە بۆ دابینكردنی حەفتا لیرە، لەهەموو 
ناسیاوەكانم قەرزم كرد و شەرم دەمگرێ جارێكی تر داوایان لێ بكەم، 
ش������ەش قست لە نرخی رادیۆكەم لەسەر ماوە، رادیۆ فرۆشەكە لەدادگا 
سكاڵای لەس������ەرم تۆماركرد، تاكو دەس بەسەر ماڵ  و موڵكەكەمدا 

بگرن.
تەنها رێگەچارەیەك لە بەردەمما مابێت ئەوەیە رادیۆكەم لە رێگا دەست 

بەسەرداگرتنەوە )حجز( بفرۆشرێت. 

حەفتا لیرەی لێ بدەمەوە وەس������تاكە و ئەوی������ش دەمێنێتەوە قەرزەكانی 
لێبدەمەوە، ئینجاش دووهەزار لیرە زیاد دەكەم.

چووم بۆ لای وەستاكە و پێم وت:
- كریێ چاككردنەوەكەیت دەدەمێ، وەلێ دەبێت رادیۆكە بفرۆشیت  و 

كرێكەی خۆتی لێ هەڵگری  و ئەوەیش دەمێنێتەوە بمدەیتەوە.
دەزانن چی پێم وت !

- ئەم رادیۆیە قرۆشێك ناهێنێت.
- قرۆشێك ناهێنێت؟ بەشەش سەد و پەنجا لیرە كڕیومە، پتر لە هەزار 
لیرەم داوە بەكرێی چاككردنەوەی  و هێش������تا دوو س������ەد و دە لیرە لە 

نرخەكەی خۆی ماوە لەسەرم، سێ سەد لیرەش ناكات؟
- نایكات.

- دوو سەدیش ناكات؟
- نایكات.

- باشە سەد؟
- سەدیش ناكات.

- كەواتە بیبە بۆ خۆت لەبەرامبەر چاككردنەوەكەی و منیش هەموو 
هەوڵەكانم دەخەمە گەڕ تاكو قیستەكانی بدەمەوە، ناخۆم  و ناخۆمەوە 

هەتا رزگارم دەبێ لێی.
نەك هەفتا لیرە.. حەفتا قرۆشیش ناهێنێت.

- چۆن رۆحی من؟
قەپێلغەكەی كردەوە وتی: تەماشاكە.

رووانیم، هیچم تێدا نەبینی، تەنانەت پارچە مسێكی داڕزاویش.
وتی: دەسێك لەناوی وەردە و بی پشكنە.

دەستم خستە ناوی و پشكنیم، هیچ لەناوی نەبوو. بۆیە وتم: 
-كوانێ ئەو پارچانەی لەناوی بوون؟

-پێم بڵێ، چەند كەس ئەم رادیۆیەی چاككردەوە  و ژمارەیان چەند بوو؟
ژماردیانم  و وتم:
- پتر لە بیست.

- تۆ مێشكت نییە؟!
- بۆ؟

- بۆ؟ رادیۆیەك بكەوێتە بەردەستی بیست وەستا، هیچی تێدا دەمێنێ؟ 
هەر وەستایەك سێ یا چوار پارچەی لێ ببات.. تەواو، سوپاسی خوا 

بكە كەوڵەكەیان بۆت هێشتۆتەوە، تاكو بۆ یادگاری هەڵیگری.
- باشە براكەم، تۆزێ بەزەییت پێما بێتەوە، ئایا ئەو كاتەی هاوردم بۆت 

بەتاڵ بوو؟
- ل������ە ئامێری بڵند گۆكەی كردن������ەوە كۆنەكە نەبێ هیچی تری تیا 

نەبوو، ئەویشم برد.
- ئامێری دەنگ گەورە كردنەوەكەت بردووە و داوای حەفتا لیرەش������م 

لێدەكەیت؟
- ئەدی مەزندەی چی دەكەیت؟ بیست ساڵ لە تەمەنم بەفیڕۆ چوو 
تاكو فێری ئەم پیشەیە بووم، پێت وایە دەركردنی ئامێرێك بەبێ ئەوەی 

تێكبدرێت كارێكی ئاسانە!
قەپێلغە بەتاڵەكەم هەڵگرت و كردمە س������ەری پیاوەكە تاسەر شانەكانی 
هەڵمكێشا.. لەپاش ئەم كێشەیە، سێ مانگ لەبەندیخانە پاڵم لێدایەوە 

جارێكی تر رادیۆ ناكڕم ئەمە یەكەم  و دوا رادیۆیە لە ژیانمدا.

oŽïšò†Šò†@óäbäbà@ãaìò†Šói@óØ@Âä��@ñŠbÄü�

QSU…a‡îóioŽïÝÄüäÓŠbÈ@âîŠóØ@óàóyRPQQ

QSVðr�òìb÷@ñóÜóîaŒ@@ãóèŠói@óÜóàüØb÷@Z”ŽîìŠò†@‹ØóiRPQQ

QSWðîü‚ìbä@ñŠaŒbiçbàûŠì@Z†ó¼ó÷@çbèŠíiRPQQ

QSXº†þÄôÙ�mü�ïÄ@ïÄóäüáï�@@‹Žïça‹Žï�Šòìì@Zòìóïï�ììŠ@óÜ@Z
ñŠíä@óÜłí�

RPQQ

QSYçbØóØìí›i@òŠó−óqÛû�š‡ïyaíÜì‡ióÈ@†aŒb÷RPQQ

QTP@��äaŒ@ðÙŽîŠaíi@‡äóš@@
ñ†ŠíØ@ðäaìóäbàŒ

ðäaìóäbàŒâîŠóØ@‡ïÜb‚@‡ï¼RPQQ

QTQòìóäaŠó�Ûû�šÖïàbä@ŠìíåšRPQQ

QTR@ñó�òŠ†óà@óÜa‡ïïÜbä@@ðiò†ó÷@ñòìóåïÜüÙŽïÜÚnäóà@óàóyRPQQ

QTS@ðäbØó½ím@@
ðäò†@Žði

Ûû�š@óÜóàüØì@ZðäbƒŽï’@Šbn� @RPQQ

QTTìbïq@ói@oŽïibä@ñòíïmóè@ìó÷Ûû�š�óä@�îŒóÈì@Z@Šbn�Üì‡ióÈ
ñŠbióu

RPQQ

QTUŽßa‡åà@üi@ðš@ì@çüšòìóåïÜüÙŽïÜpóáÜóè@ÒïmóÜRPQQ

QTVš@ì@çüšŽßa‡åà@üi@ðòìóåïÜüÙŽïÜpóáÜóè@ÒïmóÜRPQQ

QTWóÉÝÕÜa@ãbàc@ò‡ïyì@ój—àó�aŠ†ôÑ—à@×ìŠbÐRPQQ

QTX‹–bÉ¾a@ñ†‹ÙÜa@‹É“Üa@Àó�aŠ†ð�ïÕÜa@ãb“èRPQQ

QTY@@çbØóïîb’üi@�ŽïnØ@@‹Éï’@@Š†bä@kî†ó÷@@RPQQ@@

QUP@@ìbïq@ói@oŽïibä@ñòíïmóè@ìó÷@@Ûû�š@@@@ìZñŠbióu@Šbn�Üì‡ióÈ @RPQQ@@

  


